
Бугун мамлакатимизда таълим ислоҳоти, етук кадр- 
лар тайёрлаш масаласи муҳим аҳамият касб этмокда. 
Миллий парламентимиз -  Олий Мажлиснинг тўққизин- 
чи сессиясида бу масалага айниқса зўр эътибор бе- 
рилди. Президент Ислом Каримов сессиядаги нутқини 
бошдан-охир ана шу масалага бағишлади. У киши 
"...бугунги замонталаби, эртанги келажагимизнинг таш- 
вишлари биздан халқтаълими тизимини ислоҳ қилиш 
зарурлигини тақозо этмокда", деб таъкидлади.

Дарҳақиқат, от-арава билан фазога учиб бўлмагани 
каби, кечаги замон руҳида таълим ва тарбия кўрган 
кишиларнинг онгу шуурини янгиламай, мустақил тарақ- 
қиётга мос таълим тизимини йўлга қўймай туриб янги 
иморат -  ҳуқуқий ва демократик давлат биносини тик- 
лаб бўлмайди. Зеро, кечаги тузумга хос ижтимоий пси- 
хологиянинг моҳияти барчага маълум: ишда янгилик ёки 
ўзгариш қилиш эмас, хато қилмаслик муҳим. Хато қил- 
масликнинг энг синалган йўли эса -  фаолиятсизлик. 
Иш қилмаган одам хато ҳам қилмайди. Аммо бундай "иш 
услуби" янгиланиш ва ислоҳот йўлида ғов бўлади, жа- 
миятни мудом бир жойда депсиниб қолишга маҳкум эта- 
ди. Таъкидлаш жоизки, советларча таълим тизими ай- 
нан ана шундай психологияни шакллантиришга қара- 
тилган эди. У инсонни эмас, коммунистларни тарбия- 
лаш билан шуғулланарди, холос.

КЕ1АЖАК-УҚИ1АННИКИ
Бугунги талаб -  тамо- 

ман бошқача. "Демократик 
жамиятда, — дея уқтирди 
Ислом Каримов, — бола- 
лар, умуман, ҳар бир ин- 
сон эркин фикрлайдиган 
этиб тарбияланади". Би- 
нобарин, таълим тизими 
ҳам шунга мос булмоғи за- 
рур. Ушбу сессияда тас- 
диқланган кадрлар тайёр- 
лаш бўйича Миллий дас- 
тур ана шу мақсадни амал- 
га оширишни кўзда тута- 
ди. Унда таълим ва тарбия, 
мутахассисларни тайёр-

лаш ҳамда қайта тайёрлаш 
тизимларини миллий та- 
раққиётимиз, дунёвий ан- 
доза талаблари асосида 
ислоҳ этишнинг бугунги ва 
истиқбол режалари белги- 
лаб берилган.

Қайд этиш лозимки, 
етук кадрларни тайёрлаш 
борасидаги ислоҳотлар 
аллақачон -  Ватанимиз 
истиқлолининг илк йилла- 
ридаёқ бошланган. Олий 
ва ўрта махсус ўқув юртла- 
рида тест синовларининг 
жорий этилгани, миллий

таълимнинг мазмуни янги- '?• 
ча воқелик ва қадриятлар- 
дан сабоқ берувчи фанлар 
билан бойигани, иқтидор- 
ли ёшларнинг хорижда 
таълим олишига кўмакла- 
шадиган "Умид" жамғар- 
масининг ташкил этилга- 
ни ҳамда бу йил "Умид"- 
нинг илк қалдиргочлари —
160 нафар талаба Прези- 
дент грантларига сазовор 
бўлиб, дунёнинг энг нуфуз- 
ли олий ўқув юртларида 
ўқишни бошлаб юборгани, 
мамлакатимиз олий ўқув

юртларига кирувчилар 
учун 21 минг Президент 
грантлари ажратилгани — 
барча-барчаси шундан да- 
лолат беради. Савол туғи- 
ли1ци мумкин: таълимда 
ислоҳот жараёни бошлаб 
юборилган экан, яна шу 
соҳага тегишли дастур 
қабул қилиш шартмиди? 
Гап шундаки, замон етук 
кадрларни тарбиялаш учун 
бугун таълим тйзимида 
ялпи, кенг қа^ров^и ис- 
лоҳотлар утказишни талаб 
этмокда. Ушбу дастур ана 
шу талабни теден*}1д|юк 
этиш натижаси ў^ароқ 
юзага келди. През^енти- 
миз сессияда-сўзлаган

нутқида ушбу дастурнинг 
ижтимоий моҳиятини, 
сиёсий аҳамиятини ат- 
рофлича таҳлил этиб бер- 
ди.

Маълумки, советтузу- 
ми даврида камдан-кам 
киши ўз ишини ўринлатиб 
бажарар, аксарият халқ 
сохта сафарбарлик руҳи 
билан яшар эди: пахта те- 
рими мавсумида ҳамма -  
пахтакор, галлаурими чо- 
гида ҳамма — ғаллакор, 
урушлар даврида ҳамма -  
аскар ва ҳоказо тарзидаги 
" фронт" лар ичра ум р ўтка- 
зар эди. Бу ҳам етмагани- 
дек, муҳандисмафкурани,- 
мафкурач^ иқтисодиётни,

чорвадор пахтачиликни бо- 
шқарар эди. Энди ҳаммаўз 
ишини қилмоги, қилганда 
ҳам юксакдаражадабажар- 
моғи-талаб этилмоқда. 
Миллий дастурнинг асл 
моҳияти ҳам ана шу: мам- 
лакатимизда келажакда 
барчаъоҳаларда профес- 
сиондллар (ўз ишинингус- 
талар*^) хйзмат қилсин.

•^ (^ ҳ и  м и з ," Ўқи га н -  
| ўқй,ан узар”,.- дейди. Дарҳа- 
; қи қат, кела^ка к—ўқиганни- 
ки. Ушбў Миллий дастурда 

н барча режа- 
шса, "ўқ"дан 
13 -дунёгарақ- 
а пешгадам

ТаЎаккиг

Ижтимоий - фалсафий, маънавий - маърифий, рангли - безакли журнал

Бош муҳаррир 
Эркин АЪЗАМ

Тшҳрир ҳайъати:
Ҳалим БОБОЕВ
Хуршид ДАВРОН
Баҳодир ЖАЛОЛ
Нуриддин ЗАЙНИЕВ
Азамат ЗИЁ
Анвар ЙЎЛДОШЕВ
Баҳодир ЗО КИ Р (масъул котиб)
Нажмиддин КОМЙЛ
Абдуманноб ОЛИМБОЕВ
Хайриддин СУЛТОИ
Убайдулла УВАТОВ
Озод Ш АРАФИДДИНОВ
Муҳаммад ЮСУФ
Тўлепберген ҚАЙИПБЕРГЕ1ЮВ
Муртазо ҚАРШ ИБОЙ
(бош муҳаррир ўринбооари)
Иб|юҳим ҒАФУР
Раҳима ҲАКИМОВА

Муассис — Республика “ Маънавият ва 
маърифат” жамоатчилик маркази

Матнларда фойдаланилган мисол, кў- 
чирма ва маълумотлар аниқлиги учун 
муаллифлар жавобгардир.
Журналдан кўчириб босилганда манба 
қайд этилиши шарт.

Манзилимиз: 7 0 0 0 2 9 , Тошкент шахри, 
Отатурк кўчаси, 24-уй.

56 -86 -79  
56 -55 -89

Журнал андозаси таҳририятнинг ком- 
пьютер бўлимида тайёрланди.

©
“Ш арқ" нашриёт-матбаа концерни бос- 
махонаси. 700029, Тошкент шаҳри, Буюк 
Турон кўчаси, 41 -уй.

1997 йил 17 октябрь куни босмахонага 
топширилди. Қоғоз бичими 70x100 ’/ |6. 
6 босма тобоқ. 1716 - буюртма.
Нашр адади 13000 нусха.

Бадиий муҳаррир 
Ольга Ж О ЛД АС О В А  
Техник муҳаррир 
Б ойназар БО Й М УРО Д

Ушбу сонда Рихситилла Нуринбоев ва 
Андрей Караваев олган суратлардан фой- 
даланилди.

§

АҚЛ М УНО ЗАРАСИ

Шавкат МАМАДАЛИЕВ

'/ Я Ғ Г

ёхуд проф ессор И ном ж он Раҳимов четлаб ўттан бир жиҳат ҳақид а

Фан тарихидан маълумки, табиат, 
жамият ва инсон тафаккурини ҳара- 
катга келтирувчи манба доимий ра- 
вишда башариятни қизиқтириб кел- 
ган. Баъзан, жамият тараққиётининг 
турли босқичларида ҳар хил омил- 
лар — ташқи туртки, қарама-қарши- 
лик, зиддият тараққиётнинг асоси 
сифатида эътироф этилади.

Бугунги кундаги сиёсий-ҳуқуқий 
муҳит совет даври илмий адабиёт- 
ларида тинимсиз таъкидпанган “Зид- 
дият — тараққиёт манбаидир” деган 
қоидани қайтадан баҳс-мунозара 
сабабига айлантириб қўйди.

Хўш, зиддият чиндан ҳам тарақ- 
қиёт манбаими? Биз ушбу масала мо- 
ҳиятини ижтимоий ҳодисалар таҳли- 
ли негизида изоҳлаб беришга ҳара- 
кат қиламиз. “Зиддият — тараққиёт 
манбаидир” қоидаси нуқтаи назари- 
дан бугунги замоннинг Яқин Шарқ, 
Болқон ярим ороли, Чеченистон, 
Афғонистон, Тожикистон сингари 
зиддият ўчоқларига назар ташласак, 
шак-шубҳасизки, тараққиёт аломат- 
ларини эмас, ижтимоий емирилиш ва 
инқироз белгиларини кузатамиз. Зид- 
дият бу минтақалардан бирортасига 
ҳам том маънодаги (иқтисодий-иж-

тимоий, сиёсий ва ҳоказо) юксалти- 
риш келтирм ади. Агар зиддият 
ҳақиқатан ҳам тараққиёт манбаи 
бўлганида эди, бояги минтақа ва 
мамлакатлар дунёнинг энг илғор 
ўлкаларига айланган бўлур эди.

Собиқ СССР даврида зўр бериб 
тарғиб ва ташвиқ этилган синфий ку- 
раш назарияси ва амалиёти ҳам иж- 
тимоий тараққиётнинг мезони бўла 
олмади. Аксинча, синфий кураш, 
мафкуравий кураш амалиёти буюк 
бир империяни дунё сиёсий харита- 
сидан гумдон қилди.

Маълум бўлмоқдаки, ижтимоий 
ҳаётнинг ўзи зиддиятни ижтимоий та- 
раққиёт манбаи сифатида рад эта- 
Ди. Бинобарин, инсоният бундан буён 
зиддиятларни янада кучайтириш , 
сунъий қарама-қаршиликлар ўйлаб 
топиш, ёвлашиш йўлидан эмас, бал- 
ки уларни бартараф этиш йулидан 
бормоғи лозим. Албатта, бу дегани 
ижтимоий ҳаётда ҳеч қандай зидди- 
ятлар бўлмаслиги керак, дегани 
эмас. Биз бу ўринда ижтимоий зид- 
диятлар ўз-ўзича (объектив ҳолда) 
мавжудлигини эътироф этган тарз- 
да уларни бартараф этиш инсон иро- 
дасидаги нарса эканини таъкидла-

« •

Шавкат МАМАДАЛИЕВ. Тарих фанлари номзоди, ИИВ академияси тарих кафедрасининг ўқитувчиси.

моқчимиз, холос. Зеро, бугунги за- 
мон амалиёти ижтимоий зиддиятлар- 
ни бартараф этиш нинг самарали 
йўли борлигини кўрсатмоқда. Бу йўл 
— манфаатлар уйғунлигидир.

Ижтимоий зиддиятлар моҳиятига 
теран назар ташланса, ҳар бирининг 
замирида манфаатлар тўқнаш уви 
пинҳон экани аён бўлади. Чунончи, 
Россия -  Чеченистон муносабатла- 
ридаги зиддият, Тожикистон расмий 
ҳукумати билан мухолифат кучлари 
ўртасидаги зиддият, Афғонистонда- 
ги турли сиёсий кучлар ўртасидаги 
зидциятнинг асл маъноси — сиёсий 
манфаатлар тўқнаш увидир. Ушбу 
мамлакатларнинг бирортасида ҳам 
зиддиятларни куч ишлатиш восита- 
сида ҳал этишга уриниш зарур нати- 
жани бергани йўқ.

Россиянинг Чеченистонга нисба- 
тан юритган икки йиллик уруш сиё- 
сатининг натижаси манфаатлар уй- 
ғунлигини таъминлаш объектив за- 
рурият эканини таъкидловчи зўр бир 
сабоқ бўлди. Аммо бугунги мадани- 
ятли дунё бундай тарихий ҳодисалар- 
дан зарур хулоса чиқара оладими — 
ҳамма гап ана шунда.

Лўнда қилиб айтганда, жамият 
аъзоларидан бирининг эҳтиёжи ик- 
кинчисининг эҳтиёжи эвазига қонди- 
рилиши шахс, жамият ва давлат ман- 
фаатига зиддир. Ҳар қандай манфа- 
ат шахс, жамият, давлат эҳтиёжлари 
уйғунлигини ўзида акс эттириши ло- 
зим. Шундагина манфаат жамиятда- 
ги барча субъектлар эҳтиёжининг 
қондирилишига хизмат қилади. Бу — 
манфаат қонунидир. Моддий олам 
ҳаракат қонунига бўйсундирилган 
бўлса, маънавий олам манфаат қону- 
нига бўйсундирилгандир. Француз 
файласуфи Гельвеций: “Манфаат ер 
юзида шу қадар қудратли сеҳргар- 
ки, у барчанинг кўз ўнгидаги нарса- 
ларнинг ҳаммасини ўзгартириб юбо-

риш га қо д и р д и р ” , деган эди. 
Ҳақиқатан ҳам, қайдаки инсоннинг 
саъй-ҳаракатлари сиёсат, ҳуқуқ, 
иқтисодиёт ва бошқа соҳалардаги 
манфаатларни теран англаган ҳолда 
ташкил этилган бўлса, жамият тарақ- 
қий этади. Акс ҳолатларда жамият 
аъзолари ўртасида зиддият кучайиб, 
вайронагарчилик, тўқнашув, урушлар 
бошланиб кетади. Бу эса, табиийки, 
жамият ривож ига салбий таъсир 
кўрсатади. Манфаат қонунлари ус- 
тувор бўлган жамиятда қонунга, ҳоки- 
миятга нисбатан ишонч мустаҳкам- 
ланиб боради. Халқ ишончи, эътиқо- 
ди эса ҳар бир давлатнинг сиёсий 
манфаатини ташкил этади.

Ш арқ ижтимоий тафаккуридаги 
“ Қўшнинг тинч — сен тинч” , “ Ёлғиз 
отнинг чанги чиқмас, чанги чиқса ҳам 
донғи чиқмас” каби ҳикматлар халқ 
иродасига хос интилиш ва истаклар- 
ни ифодалайди. Миллий қадриятла- 
римиздан бўлган маҳалла каби му- 
носабат шакли, Наврўз каби байрам- 
лар ҳам муросага эришиш восита- 
ларидандир. Бинобарин, муроса му- 
аммосини илмий таҳлил этиш мақ- 
садга мувоф иқдир. П роф ессор 
Иномжон Раҳимовнинг “Тафаккур” 
журнали 1996 йил 2 -сонида  чоп 
этилган “ Муроса мақоласи ва унга 
илова этил- 
ган сў н г- 
сўзда  та- 
р аққиёт ва 
ю к с а л и ш 
не гизи  му- 
роса эка - 
нини илмий 
а со сл а ш га  
ҳ а р а к а т 
қ и л и н г а н  
Зеро, шарқ 
таф аккури- 
нинг азалий 
ғояларидан

бири тинчлик, тотувлик ва осойиш- кин. Манфаат моҳият бўлса, муро-
талик экани шубҳасиздир.

Ф икримизча, мақола муаллифи 
асосий эътиборни муросанинг иж- 
тимоий тараққиётдаги ўрнига қарат- 
ган, “ Муроса ўзи нима?” деган ма- 
сала эса тулиқ шарҳланмай қолган- 
дек. Масалан, яхшилик ва қабоҳат, 
ў грилик ва тўгрилик, ҳақиқат ва 
бўҳтон, адолат ва гирромлик ўзаро 
қандай муросага киришиши мумкин? 
Балким ушбу ҳодисалар ўртасида 
муваққат келишув, вақтинча ён бо- 
сувлар бўлмоги, нисбий барқарор- 
лик вужудга келиши м умкиндир, 
аммо кураш, зиддият барибир давом 
этади, батамом барҳам топмайди.

Табиатда ўзаро мос келмайди- 
ган, ё моҳиятан, ё ҳаракат тарзига 
кўра бир-бирига зид нарса ва ҳоди- 
саларнинг таъсири натиж асида 
юзага келадиган портлашлар бўлиб 
туради. Буни барчамиз яхши била- 
миз. Бинобарин, табиатдаги муро- 
са ҳам муайян қонуниятларга асос- 
ланади. Хўш, жа 1иятдаги уйгунлик- 
чи, у нимага ао ^ланади? Жамият- 
даги муроса м 1 фаат қонунига  
бўйсунади. Киши фни, халқларни, 
давлатларни ўзар» яқинлаштиради- 
ган, дўст-биродарлик риш- парини 
боглайдиган куч ҳам ма' ^аатдир. 
Қайдаки ўзаро манф; дорлик 
бўлса, уша жойда мурос ҳукм су- 
ради ва аксинча. Демо^- '>мизки, 
муросани шахсларнинг хоҳ^. л-иро- 
даси эмас, балки манфс > цорлик 
белгилайди.

Халқимиз “Қуруқ қоьмиқ (ғиз йир- 
тар” , деб бежиз айтм, ан. Манфа- 
атсиз ширин гапдан кўра бирор наф 
келтирадиган аччиқ гап афзал. Ин- 
соннинг манфаатига хилоф булса, 
рост сўз ҳам ёлғонга айланади.

Муроса билан манфаат ўртаси- 
даги муносабатни моҳият ва ҳоди- 
са категорияларига таққослаш мум-

са — ҳодисадир. Муроса — манфа- 
атнинг намоён бўлиш шакли.

Муроса ижтимоий тараққиёт шар- 
ти бўлса, манфаат унинг манбаи- 
дир. Шу ўринда “Бозор иқтисодиё- 
тини ҳаракатга келтирувчи куч — 
рақобат” деган қоидага ҳам муно- 
сабат билдириб ўтиш мақсадга му- 
вофиқдир. Бозор иқтисодиёти — 
табиати нуқтаи назаридан — талаб 
ва эҳтиёж, манфаатдорлик асосига 
қурилган иқтисодиётдир. Рақобат — 
ишлаб чиқариш монополияси, сав- 
до монополияси учун кураш эмас, 
аксинча , ш ахснинг манф аат ва 
эҳтиёжларини қондиришга қаратил- 
ган курашдир. Соглом рақобат де- 
йилганда ана шу нарса назарда 
тутилади. Демак, бозор иқтисодиё- 
тини ҳаракатга келтирувчи манба 
ҳам — моҳият нуқтаи назаридан 
қаралганда — манфаатдир. Рақо- 
бат эса, моҳиятни ифода этувчи 
бозор иқтисодиётининг атрибутив 
белгисидир.

Бозор иқтисодиёти том маънода 
шахс, жамият, давлат манфаатлари- 
ни ҳаракатга келтирувчи тизимдир. 
Бозор иқтисодиёти шароитида сти- 
хия (тартибсизлик), таваккалчилик 
эмас, балки манфаатдорлик қонуни 
устунлик қилади. Шунинг учун рақо- 
батни сунъий йўл билан вужудга кел- 
тиришга интилиш, уни ҳодиса эмас, 
моҳият деб талқин этиш бозор иқти- 
содиётининг табиатига зиддир.

Ўзбекистон Республикаси ички ва 
ташқи сиёсатини манфаат қонунла- 
ри асосида ташкил этмоқда. Шунинг 
ўчун ҳам у тараққиётда дадил олға 
бормоқда. М амлакатимизда 1997 
йил Инсон манфаатлари йили деб 
эълон қилингани ҳам ижтимоий та- 
раққиёт манбаи манфаат эканидан 
далолат беради.

И нсоният тарихи  б и р -б и р и га  
мустаҳкам боғланган тараққий этиш, 
ривожланиш, такомиллашиш жараён- 
ларидан иборат. Бу жараёнлар ни- 
ҳоятда кенг тармоқли ва мураккаб 
ўзгаришларни қамраб олади ва ат- 
рофимиздаги борликда турлича на- 
моён бўлади. Шу боис жамиятгина 
эм ас, жонли ва ж о н си з  табиат, 
сайёралар, юлдузлар ва галактика- 
лар ҳам доимий ҳаракатда.

Аммо шу асосда инсоният жами- 
яти тараққиёти билан унинг атро- 
фидаги борлиқнинг ўзгариши ўрта- 
сида тенглик аломати қўя оламиз- 
ми? Йўқ, албатта. Чунки жамиятнинг 
ўзгариши ва такомиллашуви таби- 
а тд а ги  с и л ж и ш л а р д а н  суръ ати  
ҳамда унинг асрдан-асрга тезлашиб, 
жадаллашиб бориши билан тубдан 
фарқ қилади. Бундан бор-йўғи бир 
аср муқаддам кишилар ҳали теле- 
фон нима, авиация нима, кино нима, 
телевидение нима — билмас эдилар. 
Атомнинг мураккаб ички тузилиши

ва у чексиз энергия манбаи экани- 
ни, 60-йилларнинг бошида эса кос- 
монавтика пайдо бўлиб, Ер курраси- 
нинг “хасталик”ларини фалакдан 
туриб холисона аниқлашда кўп ёрдам 
бера олишини аждодларимиз, ҳатто 
асримизнинг биринчи чорагида ҳам, 
афсона деб тушунганлар.

XX асрнинг иккинчи ярмидан ин- 
соният тараққиётида сифат жиҳатдан 
батамом янги давр бошланди де- 
йишга барча асослар бор. Беш мил- 
лион йилдан зиёд давр мобайнида 
шаклланиб келаётган тириклик ду- 
нёсининг беш минг йилдан кўпроқ 
тамаддун жараёнини бошдан кечир- 
ган инсоният XX асрнинг биринчи яр- 
мида икки жаҳон қирғинини, социа- 
лизм ва фашизм каби зўравонликту- 
зумларининг ғайриинсоний моҳияти- 
ни кўриб, атом ва термоядро қуро- 
лининг башарият учун хавф экани- 
ни англаб етгач, келажаги ҳақида 
жиддий ўйлай бошлади. Энди у син- 
фий, миллий, ирқий, диний тафовут-

www.ziyouz.com kutubxonasi



ларни эсдан чиқариб, авваламбор, 
умумжаҳон, умуминсоний манфаат- 
лар ва глобал муаммоларни кўзлаб 

•  . иш тутиш заруриятини англаб етган- 
дай. Бунгача инсониятнингтаркибий 
қисмини ташкил қилувчи миллат ва 
элатлар, ижтимоий синф ва гуруҳ- 
лар, диний қавм ва мазҳаблар жуз- 
ъий манфаатларинигина кўрар, шу 
манфаатлар учун жанги жадалдан 
тоймас эдилар. Улар учун умумжа- 
ҳон ва умуминсоний манфаатлар ва 
муаммолар ёт нарса эди. Юзлаб ва 
минглаб олиму фозилларнинг, жамо- 
ат арбоблари ва давлат намоянда- 
ларининг инсонпарварлик, халқлар 
дўстлиги ҳамда мамлакатлар ҳам- 
корлиги, инсон ўзлигини англаши 
зарурлиги тўғрисидаги даъват ва ча- 
қириқлари жавобсиз қолаверган эди. 
Инсоният ўзининг етуклик даврига, 
яъни тамаддун палласига бундан 
беш-олти минг йил муқаддам кир- 
ган бўлса ҳам, то ҳануз ўтмиш юки- 
ни, маънавий таъсирини ва руҳий 
тазйиқини елкасидан ва миясидан 
тўла-тўкис чиқариб ташлай олмади. 
Мутахассисларнинг ҳисобига кўра, 
инсоният тамаддунининг беш ярим 
минг йиллик тараққиёти мобайнида 
ер юзида беш мингдан зиёд уруш- 
лар бўлиб ўтган.

Б угунги  кунда ҳам ўтм иш нинг 
инсон онги  ва кўникм аларид аги  
салбий таъсири Афғонистон, собиқ 
Югославия, Фаластин -  Исроил мо- 
жароларида намоён бўлмокда.

>,4 Инсоният тарихи — унинг ривож- 
ланиш ва такомиллашиш, ҳам мод- 
дий жиҳатдан, ҳам маънавий жиҳат- 
дан кучайиб, юксалиб боришидан 
иборатдир. Аммо бу ўсиш, юксалиш 
жараёнида нима етакчи куч, руҳлан- 
тирувчи омил ва асос бўлиб хизмат

қилади? Бу 
куч нимадан 
ташкил топ- 
ган?  XIX 
асрнинг ўр- 
т а л а р и г а  
қадар яшаб 
ўтган барча 
олиму ула- 
молар, жа- 
миятшунос- 
лар, давлат 
арбоблари  
бу саволга бир хилда, бундай куч — 
тарихий шахслардир, деб жавоб бер- 
ганлар.

XIX асрнинг ўртаси ва XX асрнинг 
охирги чораги орасидаги тарихий 
давр марксизмнинг жамият ва шахс 
тўғрисидаги таълимотининг кенгтар- 
қалиши ва инсон тафаккурини эгал- 
лаш йиллари бўлди. Тарихни болта 
урадиганлар ва ўроқ ўрадиганлар, 
моддий бойлик чиқарувчи меҳнат- 
кашлар яратади, деган қоида мил- 
лионларнинг онгига сингди ва на- 
зарий дастуриламалига айланди. Ма- 
салага бундай қараш марксизмнинг 
жамиятни кескин инқилобий йўл би- 
лан ўзгартириш, капитализмни қула- 
тиш, социализм қуриш тўғрисидаги 
стратегик режасига тўғри келарди. 
Ишчилар синфи ва унинг бошчили- 
гида ҳаракат қилувчи бошқа эзил- 
ган синфлар ва табақалар тарихни, 
жамиятни ривожлантирувчи ягона 
кучдир, деб эълон қилинди. “ Йўқол- 
син бойлар! Йўқолсин ўз фикрига эга 
зиёлилар!” деган шиорлар амалий 
кўрсатма сифатида қабул қилинди.

Деярли бир ярим аср давомида- 
ги тарихий амалиёт марксизмнинг 
жамият ва шахс муносабати ҳақида- 
ги таълимоти шаклан ва моҳиятан

хато эканини кўрсатди. М арксизм 
таълимоти жамиятдаги синфларни 
ўзаро негаралаш билан чекланмас- 
дан, эксплуататор ва эксплуатация 
қилинувчи синфларни бир-бирига  
қарш и қўйди, уларнинг ўртасида 
зинҳор ҳамкорлик бўлиши мумкин 
эмас, деган фикрни тинимсиз таъ- 
кидлади. Бу масаладаги яна бир хато 
шундан иборат бўлдики, эзилувчи 
синфлар ўзаро тафовутланиб, ишчи- 
лар имтиёзли синфга айланди. Шу 
боис социализмнинг собиқ СССРда- 
ги чораккам бир асрлик ҳукмронли- 
ги даврида  “ икки нчи  нав си н ф ” 
бўлиш ни истам аган миллионлаб 
деҳқонлар қишлокдан қочиб қутул- 
дилар ва 1990 йилга келиб Россия- 
нинг қоратупроқ ва ноқоратупроқ ви- 
лоятларида 139 минг 380 та қиш лоқ 
бўшаб, хароба ҳолга келиб қолган 
эди. Сталиннинг мамлакат ривож- 
лангани сари жамиятдаги синф ва 
ижтимоий гуруҳлар ўртасида қара- 
ма-қарш иликлар кучайиб бориш и 
ҳ а қи д а ги  а с о с с и з , те л б а н а м о  
кў р са тм а л а р и  а с о с и д а  қи ш л о қ  
а ҳо л и си н и н г “ қ а й м о ғи ” бўлмиш  
минг-минглаб деҳқонларни “муш- 
тум зўр .қул о қ” сиф атида қатағон 
қилиш ётар эди. Бунинг оқибатида 
мамлакат қиш лоқ хўжалиги вайрон 
бўлди, жамиятда тарихан ташкил топ- 
ган ишлаб чиқариш алоқалари ва му- 
носабатлари барбод этилди.

Марксизм таълимотининг жамият 
тараққиёти қонуниятлари ҳақидаги 
қарашлари бир томонлама ва зўра- 
вонлик билан сингдирилиши сабаб- 
ли зиёлилар табақаси, ҳақиқий би- 
лим ва тафаккур эгалари бу “ мут- 
лақ ҳақиқат” ва “ кўрсатм алар” ни

ҳазм қилиши қийин эди, чунки на- 
зария ва тафаккур фақат фикр юри- * 
тиш эркинлиги бор жойдагина ри- 
вожлана олади.

Совет ҳокимияти зиёлиларга уму- 
ман ёт унсур деб қараб, чин ақл эга- 
ларини чет элларга ҳайдаб чиқар- 
ди, концлагерларга жўнатиб, фаол 
ижодий ҳаётдан узоқлаштирди, кўпи- 
ни жисмонан йўқ қилиб, уларнинг 
ўрнига иш чи-деҳқонлар орасидан 
фақат марксизм руҳида таълим ол- 
ган ва тарбияланган, бутун билими 
ва ижодини марксизмни улуғлашга 
бағишлаган илмий ходимлар авло- 
дини ш акллантирди. Аммо улар 
марксизм таълимотининг маддоҳла- 
ри бўлди, холос. Улар бутун илҳом 
ва ижодини марксизмни кўкларга 
кўтаришга бағишлади. Шу боис со- |  
циализм ва совет тузуми жаҳон та- 
факкур хазинасига сезиларли ҳисса 
қўш ган  й и р и кр о қ  м утаф аккирни  
етиштириб бера олмади.

Энди жамиятда қайси ижтимоий 
куч етакчи бўлади деган муҳим на- 
зарий ва амалий масалага аниқлик 
киритиш фурсати етди. Бу муаммо- 
ни ёритишда марксизмнинг мавҳум 
қоидаларига ёки унга асосланган 
собиқ шўро тажрибасига таяна ол- 
маймиз, чунки юзаки, бирёқлама ху- 
лосалар соғлом тафаккур учун за- 
мин бўлолмайди. Биз энди бугунги 
илғор мамлакатлар босиб ўтган иб- 
ратли йўл ва амалий тажрибага су- 
янмоғимиз даркор. Иккинчи жаҳон 
урушидан кейинги ярим аср мобай- 
нида улар жамиятда ақл эгаларини, 
юксак техника ва технология мута- 
хассисларини, илғор фан вакилла- 
рини жамлаб, уларнинг ақлий кучи-

дан, тафаккур салоҳиятидан, наза- 
рий қувватидан самарали фойдала- 
нишга интилдилар.

Япония ўтмишдаги мустамлакачи- 
лик хомхаёлларидан, Олмония ўз 
халқини бош қа халқлардан устун 
қўйиш ғоясидан узил-кесил воз ке- 
чиб, бутун имконият ва диққат-эъти- 
борини фан-техника ривожига қарат- 
ди, АҚШ  эса энг зўр истеъдод эга- 
ларини яхши ҳақ эвазига дунёнинг 
турли бурчакларидан илмий-техни- 
ка муаммоларини ҳал этишга жалб 
этди. Агар Америкада тадқиқотлар 
қилиб Нобель мукофотига сазовор 
бўлган олимларни эсга  оладиган 
бўлсак, уларнинг аксарияти  бир 
вақтлар дунёнинг турли мамлакат- 
ларидан келиб бу ўлкани макон тут- 
гани маълум бўлади. Ғарбий Овру- 
по мамлакатлари эса имкониятла- 
ри, кучлари ва салоҳиятларини бир- 
лаш тириш  йўлидан бориб, мисли 
кў р и л м а га н  м ув а ф ф а қи я тл а р га  
эришдилар. Бу мамлакатларнинг тех- 
ника, технология ва фан соҳасида 
эришган муваффақиятларига бутун 
дунё лол қолиб турибди. Нима учун? 
Чунки улар тараққиётда инсон ақли- 
га, тафаккурига суяндилар, улардан 
фойдаланишнинг самарали йўлла- 
рини излаб топдилар. Ю ксактехни- 
ка, технология ва фан юксак мала- 
кали ижрочиларни тайёрлашни ҳам 
талаб қилди. Бу вазифани бажариш 
жараёнида ишчилар синфи аста-се- 
кин зиёлиларга, яъни юксак мала- 
кали муҳандис-техниклар табақаси- 
га айланди; энди уларда олдинги

қўли қадоқ, бармоқлари дағал иш- 
чидан асар ҳам қолгани йўқ, деҳ- 
қонлар эса ўриндиғи чиннидек тоза, 
совутгич ўрнатилган тракторларда 
“ишламокда” .

Ҳақиқатан ҳам, буюк аждодлари- 
миз мудом таъкидпаб келганидек, 
одамга инсоний қиёфа бахш этган, 
инсониятни маърифат ва маънавият 
чўққиларига кўтарган нарса — ақл, 
онг, тафаккур экан. Худди шу омил- 
лар инсониятни ёввойилик ва ваҳ- 
ш и й л и к д ом ид ан  қутқа р и б , уни 
ўтмишдаги кўникма ва тушунчалар- 
дан халос этмокда.

Янги демократик, инсонпарвар ва 
ҳуқуқий давлатда ақп, тафаккурга 
кенг имконият яратилади. Жамият, 
яхлит олганда, зиёлилар жамоаси- 
га айланади. XX асрнинг ўрталари- 
гача ҳукмрон бўлган ибтидоий тех- 
ника ва технологиядан, амалиётдан 
узоқ фандан асар ҳам қолмайди. 
XX асрнинг иккинчи ярми яна бир 
янги ижтимоий жараёнга йўл очди. 
У ҳам бўлса, жамиятнинг умумий 
техникавий, технологик ва илмий 
даражаси ўсгани сари синфлар, 
миллатлар ва бошқа ижтимоий гуруҳ 
орасидаги фарқлар ўрнига инсонга 
муносабатда ягона, муҳим мезон 
етакчи мақомга чиқмокда. Бу — 
кишининг бозор иқтисодиёти талаб- 
ларини билиши, унинг тадбиркор- 
лиги, шижоати, ғайрати, ташаббус- 
корлигидир. Бу хислатларнинг на- 
моён бўлиши ҳам ақпга, тафаккур- 
га боғлиқ.

Э ко л о ги я  м ут ахассиси  
С а и д м у р о д  М А М А Ш О К И Р О В  
б и л а н  суҳбат

— С а и д м ур о д  а ка ! П резидент и- 
м и з н и н г  “ Ў з б е ки с т о н  X X 1 а с р  
б ўса ға си д а : ха вф си зл икка  тахдид, 
б а р қ а р о р л и к  ш арт лари ва тарак,- 
қиёт каф олат лари” кит обида э к о -  
л о ги к  х а в ф с и з л и к  м у а м м о с и  ат- 
роф лича таҳлил этилган. С изнинг-  
ча, б унинг  зарурият и н и м а д а ?

— Агар мумкин бўлса, саволин- 
гизга  батаф силроқ жавоб берсам. 
М устақилликка  эри ш га н и м и зд а н  
кейин П резидентим изнинг нуфуз- 
ли халқаро м инбарлардан сўзла - 
ган нутқларида, чоп этилган асар- 
ларида Ў зб еки стон д а ги  таҳлика- 
ли э ко л о ги к  вазият мудом муҳим 
ўрин тутиб келмоқда. Олмон био- 
лог олими Э рнест Геккель 1867 
йилда “ э к о л о ги я ” туш ун ча си н и  
илк бор илмий м уом алага ки р и т-

ганида юз йиллардан кейин унинг 
а тр о ф и д а  б у гу н ги д е к  ш о в -ш ув  
кўтарилиб , у ҳатто сиё си й  м уно- 
сабатл арнин г м азм унини бел ги - 
лаб берадиган  даражада аҳамият 
касб  этиш ини  тасаввур  ҳам қил - 
маган бўлса керак.

Д а р ҳа қи қа т .б у гун ги  кунда Ж а- 
ҳон с о ғл и қ н и  с а қл а ш  х а л қа р о  
та ш ки л о ти н и н г хул осаси га  кўра, 
атроф -м уҳитни  муҳоф аза қилиш  
м уам м оси , аҳам ияти  ж иҳатдан , 
дунёда ядро уруш и хавф ининг ол- 
дини  олиш  м асал аси дан  кейин  
икки нчи  ўринда туради. Ш укр ки , 
а қл -за ко ва т  тантана қилиб , нис- 
батан  м айда  уруш  ў ч о қл а р и н и  
ҳисобга  олмаганда, жаҳонда сиё- 
сий иқлим  м ўътадиллаш иб, ядро 
уруши жиловланиб турибди. Зеро,

С аидм урод М АМ АШ О КИРО В. Ф алсаф а ф анлари н ом зо ди , Тошкент Автомобиль йўл лари  институти 
нинг доценти.

бу уруш бош лангудек бўлса, ғолиб 
ҳ а м , м а ғл у б  ҳам  б ў л м а с л и ги , 
с а й ё р а м и з  р а д и о а кти в  са ҳро га  
айл аниш и барча га  аён. Бундай 
ш а р о и т д а  т а б и а т н и  м уҳо ф а за  
қилиш  м уам м оси  энди ўз-ўзи д а н  
б иринчи  ўр и н га  чиқм оқда . Н ега- 
ки, оламшумул ҳисобланган энер- 
ге ти ка  ва хом аш ё  за хи р а л а р и , 
о зи қ-о вқа т , дем ограф ия, урбани- 
зация ва бош қа  м уам м олар ҳам 
бевосита  экология  м асалаларига 
боғлиқ.

Б ундан  т а ш қа р и , ж а ҳ о н д а ги  
иқтисод ий , сиёсий , маънавий ин- 
қирозл ар  жам иятдаги  муайян иж- 
ти м о и й  қатлам  ва та б ақа л а рн и  
четлаб ўтиш и м умкин, лекин эко - 
л о ги к  хатар ҳам м ага  — ёш идан, 
жинсидан, д и н и д а н ,и қти со д и й  ва 
си ё си й  м авқеидан  қатъий назар 
— б и р д е к хавф солади. Энг му- 
ҳим и, у че гара  билм айди , яъни 
бош қа  м ам лакатлардаги , ҳудуд- 
л ардаги  э ко л о ги к  ф алокатни ти - 
канли сим лар , ҳарбий кучлар би- 
лан ж иловлаб  туриш  ам рим аҳол- 
дир.

Бугун и н со н н и н г таб иатга  “ ин- 
д устриал  б о с и м и ” шу қадар ку- 
чайиб кетдики, натижада баш ари- 
ят та қд и ри  ҳам летона характер  
("ё  ҳаёт, ё м а м о т !” ) касб  этди. 
Ш у б ои с  П ре зи д е нти м и з бу ма- 
салани ум ум ий ха вф си зл и кн и н г 
тарки би й  қисм и сиф атида таҳлил 
этганл ар  ва уни ҳал қи л и ш н и н г 
концептуал  асосларини олға сур- 
ганлар.

— Э ко л о ги к  хавф си зл ик , китоб- 
д а  т аъкидланганидек, иқт исодий, 
с и ё с и й , ҳ уқуқи й , м а ъ м у р и й  ч о р а - 
т а д б и р л а р н и  б и р  бутун тарзда  
қўл л а ш н и  тақозо қи л а д и . Бугунги  
ку н д а  б у н д а й  ҳаракат  а с о с л а р и  
ярат илганм и? Б у б о р а д а  ж а ҳо н д а

қ а н д а й  и ж о б и й  т аж рибалар м а в -  
ж уд ?

— У м ум ан  о л га н д а , ҳ о зи р ч а  
бундай асосларни яратиш  эҳтиё- 
жи сези л м о қд а . Уларга зарурият 
вужудга келм оқда . Бош қача айт- 
ганда, улар энд и ги на  англаниб, 
ш аклланаётир. М аълум кидабиат- 
ни муҳоф аза қилиш  тадбирлари 
жуда кўп м оддий-м олиявий  хара- 
жатларни талаб қилади. М амла- 
ка ти м и зн и н г (ж ум ладан , бош қа  
Ҳ а м д ўстл и к  м а м л а ка тл а р и н и н г 
ҳам) б озор  иқти со д и ё ти  м уноса- 
батларига ўтиш давридаги мурак- 
ка б  м у а м м о л а р и  бу м а с а л а га  
етарлича м олиявий эътибор  бе- 
риш им конини чегаралаб қўйм оқ- 
да. А ж р а ти л а ё т га н  м а б л а ғл а р , 
П резид ентим и з айтиб ўтганидек, 
бугун ги  кун талабларига  мутлақо 
жавоб бермайди.

Халқаро э ко л о ги к -с и ё с и й  му- 
носабатларни м увоф иқлаш тирув- 
чи д авлатлараро  ш артном алар , 
келиш увлар тўлиқ амал қилаётга- 
ни йўқ, декларатив характер касб 
э ти б , э з гу  м а қс а д л а р  қ о ғо з д а  
қолиб кетмокда. М амлакатимизда 
та б и а тн и  м уҳоф аза  қи л и ш н и н г 
ҳуқуқий  асослари  мавжуд. Хусу- 
сан,1992 йил 9 декабрда, Консти- 
туциям из амалга кирганид ан  бир 
кун кейин, “Ў збекистонда  табиат- 
ни муҳоф аза қилиш  ҳа қи д а ” мах- 
сус қонун қабул қилинди. Л екин , 
бу қонунни амалга ош ириш  бо- 
расид а ги  заиф  жиҳатларни ўтган 
давр таж рибалари намоён қилди.

Ж аҳон таж ри бал арига  келсак, 
бу м а с а л а д а  а н ч а ги н а  и ш л а р  
қилинган. Масалан, айрим ривож- 
ланган м ам лакатларда ялпи иш - 
лаб чиқарилган  миллий даром ад- 
нинг 7 -1 0  ф оизи табиатни  муҳо- 
фаза қилиш тадбирларига сарф-

ланаётир ёки ишлаб чиқариш нинг 
асосий  сарм ояси  та рки б и д а  та- 
биатни муҳоф аза қилиш  соҳаси - 
нинг ум умий салм оғи  10-20, баъ- 
зи корхоналарда  ҳатто 40 ф оиз- 
ни таш кил  этади. Бундан таш қа - 
ри, уларда эко л о ги к ф аолиятнинг 
қонуний  назорати  жуда сам ара- 
ли амал қилади. Бир ибратли ми- 
со л  к е л т и р и ш н и  ў р и н л и  д е б  
ҳисоблайм ан. С изга  ўхш аган бир 
м ухб и р  Я п о н и я д а ги  э н г й и р и к  
ким ё  корхонал арид ан  б и р и н и н г 
раҳбаридан “ Ш аҳарнинг қо қ  мар- 
к а з и д а  ж о й л а ш га н  б ў л и ш и га  
қа р а м а й ,ко р х о н а н ги з  атроф -м у- 
ҳи тга  зи ё н  е тка зм а ё ти р . Б унга  
қ а н д а й  э р и ш м о қ д а с и з ? ” д е б  
сўраганид а  ҳалиги ж аноб  ж урна- 
листга корхонанинг экологик фао- 
лиятини йўлга қўй и ш н и н г давлат 
белгилаган мезонлари мавжудли- 
гини ва унинг корхонаси  уларга 
қатъ ий амал қи л и ш и н и  а й тга н . 
М ухбир эса, шу м езонларнинг ба- 
жарилиш ини ким назорат қилади, 
деб яна қи зи қси н га н . Ш унда раҳ- 
бар жаноб ажабланиб: “ М езонлар 
ҳақида кўрсатма бор-ку, нега у на- 
зо ра т қилиниш и ке р а к? ” де ган . 
М ухбир ўжарлик билан :“Тўғри, шу 
к ў р с а т м а н и н г  б а ж а р и л и ш и н и  
ким д ир  ёки қа й си д и р  таш килот 
назорат қилса  керак, а хи р ” , дея 
т и х и р л и к  қ и л га н и д а  у б а т та р  
ажабланиб: “ Мана кўрсатм а, нега 
у н а з о р а т  қ и л и н и ш и  к е р а к ,  
кўрсатм а  баж ариш  учун чиқарил - 
га н ” , деб  и зо ҳ  б е р га н . Д е м а к , 
Японияда давлат қонуни ёки ҳуку- 
мат қарори  м уқаддас, улар эъти- 
қод  ян глиғ эъзозланади.

— Д о м л а , П р е зи д е н т и м и зн и н г  
кит обида ат роф -муҳит ни и ф л о с -  
лантираётган корхона  ва хўж ал и к- 
л а р га  с о л и қ  с о л и ш , и қт и со д и й

ж а з о  ч о р а л а р и н и  қўл л а ш  ф и кр и  
ҳа м  ўртага ташланган. С и з  бунга  
н и м а  д е й с и з ?

—  Бу жуда тўғри  ф икр. Зеро , 
б о зо р  и қти со д и ё ти  “ Ф о й д а л а н - 
д и н г м и ,  ҳ а қ и н и  т ў л а ! ” д е га н  
қоид ага  асосл аниш и керак.

Ваҳоланки, бизда ш ўро даври - 
да табиат бойликларига  нисбатан 
э га си зл и к  кайф ияти ш аклланди ,- 
«д авл атники» , «ум ум ха л қни ки » , 
«текин» деган мавҳум тасаввурлар 
пайдо бўлди. Боя айтиб  ўтга н и - 
м и з д е к ,  т а б и а т н и  м у ҳ о ф а з а  
қилиш катта молиявий маблағлар- 
ни талаб қилади. Бу м аблағлар - 
ни эса э ко л о ги к  солиқлар , та б и - 
атни иф л осл анти ргани  учун со - 
л и н а д и га н  ж а р и м а л а р , тур л и  
ха й р и я л а р  йўли билан  тўпл аш  
м умкин. А йниқса , м ам лакатим из- 
га чет эл сарм оялари, технол о ги - 
яси, турли хом аш ёлар, о з и қ -о в - 
қат м аҳсулотлари ш иддат билан 
кириб  келаётган бир пайтда қону- 
ний, иқтисодий  чораларни қўлла- 
масдан ун и н г э ко л о ги к  хавф сиз- 
ли ги ни  са қл аш н и н г им кони  йўқ. 
Қолаверса, бу маблағлардан эко - 
л о ги к  ж иҳатдан безарар  бўлган 
иш лаб чиқариш ни  р а ғба тл а н ти - 
риш да ҳам ф ойдаланиш  м ум кин. 
Бу масала жаҳон м иқё си д а  ҳам 
умумий м езонга  айланиш и керак, 
яъни айрим  м ам лакатларнинг ак- 
си л э ко л о ги к  б ебош л иклари  мах- 
сус  х а л қа р о  т а ш к и л о т л а р н и н г  
и қти со д и й , ҳуқуқий , сиё си й  ж азо  
ч о р а л а р и  бил ан  ж и л о в л а н и ш и  
м ақсадга  мувоф иқдир.

— Ҳ а м о н ки , э ко л о г и к  х а в ф с и з -  
л и к  м у а м м о с и  б о ш қа  с о ҳ а л а р д а -  
ги хавф сизликларга  нисбатан хал - 
к,аро, давлат лараро муносабат лар- 
н и  куча й т и р и ш н и  т ақозо қ и л а р  
э ка н , б у г у н г и  к у н д а  б у  б о р а д а

қа н д а й  т енденция кўзга  ташлан- 
м о кд а ?

— М енимча, бу ум умий тенден- 
цияни ш артли равиш да уч б о с - 
қичга  ажратиш  м умкин. Б иринчи- 
си  — ту р л и  м а м л а к а т л а р н и н г  
иқтисодий ривожланиш  даражаси, 
миллий таркиби , диний  эътиқоди, 
сиёсий  партияларга  м ансуб л иги - 
дан қатъи назар , э ко л о ги к  ҳам- 
ко рл и к қилиш  эҳтиёж ларини  ан г- 
лаётгани. И ккинчиси  — инсоният- 
нинг экол огик эҳтиёжларига, ман- 
ф аатларига  м ос бўлган муқобил 
йўлларни, воситаларни қидириш , 
турли дастурлар, лойиҳалар иш - 
лаб чиқиш . Учинчиси — ҳар қан- 
дай миллатчилик, маҳаллийчилик, 
“ э ко л о ги к  х уд б и н л и к” кайф ияти- 
дан воз кечиб, амалий иш га ўтиш. 
Ҳ озирча биз, м ени н г назарим да, 
и к к и н ч и  б о с қ и ч га  э н д и  қа д ам  
қўйм оқдам из.

— Китоб м уа л л и ф и н и н г  ф и к р и - 
га кўра, ж аҳонд аги  эко л о ги к  хавф - 
с и з л и к н и  т аъминлаш  — давлат ла- 
р а р о  с и ё с и й  м уно сабат ла р  д а р -  
ж а с и д а  ҳ а л  қ и л и н и ш и  м у м к и н  
бўл га н  ўта м у р а к к а б  в а зи ф а д и р . 
Б у  с и ё с а т н и  с а м а р а л и  а м а л г а  
о ш и р и ш г а  н и м а  т ўсқинл ик қ и л -  
м окда?  Ахир, такдири, келажаги ш у  
м у а м м о н и  ҳ а л  қ и л и ш г а  б о ғ л и қ  
э к а н и н и  ҳ а м м а  б и л а д и -к у ? !

— Б унинг бир талай сабабла- 
ри бор. Б иринчиси  — биз ҳо зи р - 
гача ж ам и ятни нг та ра ққи ё т  дара - 
ж а си ни  и қти со д и й  иш лаб чи қа - 
р и ш н и н г соф  м иқд ор  кўр са тки ч - 
лари билан боғлаб , уларни асо - 
сий м езон деб  туш униб  келдик. 
Л еки н  энди э ко л о ги к  иш лаб чи- 
қариш  бош  м езо н га  айланм оқда- 
ки , буни барча ҳам англаб  е тга - 
ни йўқ. И кки нчи си  — ривож лан- 
ган мамлакатларда“ Экология қор- 
ни тўқ, усти  б утл ар н и н г и ш и ” де - 
ган  иб о ра  бор . Ҳ ақи қата н  ҳам,

жуда кўп м ам лакатларда  қорин  
тўйдириш  (тў ғр и р о ғи , тўлдириш ) 
эҳтиёжи эко л о ги к манф аатларни, 
эҳтиёж ларни и кки нчи  дараж али 
қилиб қўйм оқда . Учинчиси — ри- 
вожланган м ам лакатларнинг та- 
р а ққ и ё т и  кўп  ҳо л л а р д а  б о ш қа  
м а м л а ка тл а р н и н г, ха л қл а р н и н г 
э ко л о ги к  м анф аатлари ҳи со б и га  
бўлмоқда. Ш унинг учун ти л и м и з- 
га “ э ко л о ги к  та ж о в уз ” , “ э ко л о ги к  
эксплуатация” , “экол огик маф ия” , 
“э ко л о ги к  ко р р у п ц и я ” , “ э ко л о ги к  
ко н тр а б а нд а ” каби туш унчалар- 
н и н г  к и р и б  к е л и ш и  т а с о д и ф  
эм ас . Т ўр ти н ч и си  — б угун  ҳам 
халқаро сиёсатда  “ э ко л о ги к  мил- 
лий худбинлик” ҳодисаси устувор, 
яъни “ўзи н гн и  бил, ўз га н и  қў й ” 
там ойилига  амал қил инм оқда . Бу 
со ҳад а  м и л л и й  х у д б и н л и к н и н г  
салбий оқибатл ари  тўгри  туш у- 
н и л а ё тга н и  й ўқ . Б е ш и н ч и си  — 
а й р и м  м а м л а ка тл а р  “ э к о л о ги к  
ка л таб и н л и к” натиж асида  ҳудуд- 
ларига  э ко л о ги к  жиҳатдан зарар - 
ли чет эл ко р хо н а л а р и н и  ж о й - 
лаш тириш  ҳисобига  “ҳаёт даража- 
сини яхш илаш га ” эриш м оқда .

У м ум а н , э к о л о г и к  с и ё с а т д а  
халқаро, давлатлараро ҳамкорлик 
ва назор а тн и н г ҳуқуқий , сиёсий  
й ў л -й ў р и қл а р и  ҳо зи р ча  м ука м - 
м аллаш гани йўқ.

— “Э к о л о г и к  т аж овуз” ха вф и  
ҳа қи д а  г а п и р д и н ги з , р е с п у б л и к а -  
м и зга  ҳа м  ш у хавф  тахдид қ и л я п -  
тими?

—  Э-ҳа, тахдид қилганда қандай! 
Мисол келтирайлик. Тожикистондаги 
Турсунзода шаҳрида 80-йилларда  
алю м иний корхонаси  иш бош ла- 
гани натиж асида  м ам л акатим из- 
нинг қари йб  30 м инг ге ктар  м ай- 
донида эко л о ги к  вазият ғоят кес- 
кинлаш иб кетди. С урхондарё ви-

л ояти нинг шу корхонага  яқин Д е - 
нов, С ариосиё, О лтинсой, Узун ту- 
м анларида э ко л о ги к  касалланиш  
дараж аси  р е спуб л и ка д а ги  ўрта- 
ча кўрсаткичдан 1,7 — 2 марта зи - 
ёддир. Д унёга  маш ҳур Д аш нобод  
анорлари йўқ бўлиб кетаётир .

Бошқа бир мисол. П резиденти- 
м из ки то б и д а  Қ и р ғи з и с т о н н и н г  
Ў зб е ки сто н га  чегарадош  М ойли- 
сув де ган  ҳудудида 23 та радио- 
а к т и в  м о д д а л а р  ч и қ и н д и л а р и  
“ қа б р и с то н и ” м авж удлигини  таъ- 
ки д л анад и . Бундай и н ш о о тл ар - 
нин г кучли зилзилалар , сел ке - 
лиш  эҳтим оли жуда яқин бўлган 
м интақада  пайдо бўлгани э ко л о - 
г и к  т а ж о в у з  х а в ф и д а н  д а р а к  
эм асм и?  Б унинг усти га , м азкур  
инш оотлар, лойиҳада кўрсатилга- 
н и д е к  (ҳ а м м а  э ҳ т и м о л л и к л а р  
ҳи со б га  олинган  деб ҳи со б л а га - 
ним изда  ҳам), м устаҳкам  қурил - 
ганига  иш ониш  қийин.

— Келинг, б у  м а са л а л а р н и  яна -  
д а  ойдинлаш т ириб олайлик. Б о зо р  
иқт исодиёт ига ўтиш д а в р и н и н г  
қ и й и н ч и л и к л а р и  а й р и м  д о л з а р б  
м у а м м о л а р г а  б ўл га н  эъ т иб орни  
суса й т и р м о қд а . П р е зи д е н т и м и з  
айтганидек, э ко л о ги к  м уа м м о л а р -  
га ҳа м  етарлича эът ибор б е р и л -  
маётир. Чунки, м ам лакат им изнинг  
бу борадаги иқтисодий, сиёсий, ин- 
теллектуал им ко ният лар и  б и р  о з  
чекланган . Ш у н д а й  эка н , бугунги  
ш а р о и т д а  н и с б а т а н  а р з о н  ва  
қулай, сам арадор  тадбирларни қай  
тартибда ш о ш и л и н ч  ам алга  о ш и -  
р и ш к е р а к ?

—  Ҳар қандай халқнинг табиий 
яшаш ш ароитлари, уларни муҳо- 
фаза қилиш зарурияти билан боғ- 
л иқ э ко л о ги к  анъаналари, урф - 
одатлари, расм -р усм л а р и  ш акл - 
ланиб, асрлар м обайнида  сай -

қал то пи б  келган . А ф суски , б из- 
нинг бундай қадриятларимиз мус- 
там л акачил ик сиёсати  о қи б ати - 
да йўқ бўлиб кетди. Энди улар- 
ни тиклаш , м иллатим из ҳаёти- 
нин г м азм унига  айлантириш  им- 
конияти ҳам, зарурияти  ҳам пай- 
до  бўлди. Ш унинг учун м уста- 
қиллигим изни қўлга киритиш им из 
билан тарихий меросни ўрганиш , 
миллий қиёф ани қайта ш акллан- 
тириш  давл атим из си ё са ти н и н г 
у с ту в о р  й ў н а л и ш и га  а й л ан д и . 
Халқ ом м аси  ҳаққоний  э ко л о ги к  
ахборотлардан  қанча кўп хабар- 
дор  бўлса, э ко л о ги к  ф аоллиги 
ва м асъулияти шу қадар кўп ор- 
тади. Советлар даврида ҳаққоний 
э к о л о г и к  а х б о р о т л а р  “ д а вл а т  
с и р и ” сиф атида пинҳон тутилар, 
ҳа қи қи й  аҳвол эса бузиб  талқин 
қилинар ва сохталаш тирилар эди. 
А л қи сса , э ко л о ги к  м аданиятни  
онгли ҳуқуқий  м аъриф атни, таъ- 
лим-тарбияни таш килий жиҳатдан 
таком иллаш тириш  воситасидаги - 
на ривож лантириш  м ум кин. Бу- 
лар — си з  айтган  нисбатан ар- 
зон ва қулай йўл л арнинг ай ри м - 
лари, холос.

— Г а п л а р и н г и з д а н  б и р  о з  ва -  
ҳима, таҳлика, ташвиш, ҳатто ум ид- 
с и з л и к  с а с и  к е л и б  т урибди. И н -  
с о н н и н г  а қл -за ко ва т и  б у  ха вф -  
н и н г  о л д и н и  олиш га  наҳот қ о д и р  
б ў л м а с а ?  Табиат нинг ў з и н и  ў зи  
тиклаши ҳақи д а ги  на за р и я л а р  на- 
ҳотки б у  б о р а д а  қўл  ке л м а с а ? ..

—  Тушуниб турибман, сиз: “ Йўғ- 
э, унчалик эмасдиров” , демоқчисиз. 
Ваҳоланки, ортиқча умидворлик мав- 
жуд вазиятни тўғри баҳолай олмас- 
ликка асосланади ва авантюризмга 
йўл очади. Инсониятнинг аксилэко- 
логик авантюризми ҳақида минглаб 
мисоллар келтириш мумкин.

1968 йилда инсониятнинг кела- 
ж агини ўрганиш , истиқболларини 
баш орат қилиш  м ақсадида халқа- 
ро “ Рим кл уб и ” таш кил  этилган 
э д и . У н и н г 100 наф ар д о и м и й  
аъ зоси  ж а ҳон д а ги  40 дан зи ё д  
м ам л акатнинг эн г й и р и к сиёсат- 
чилари, и қти со д ч и л а р и , давлат 
арбоблари  ва олим ларидан ибо- 
рат. У ларнинг 34 наф ари халқа- 
ро Нобель м укоф оти соҳибид ир . 
Улар ўтказган  илмий тадқиқотлар 
натиж алари жаҳонда ум умий ри- 
вожланиш  шу тариқа  давом  этгу - 
д ек бўлса, ҳеч қандай о пти м и с- 
тик кайф иятга ўрин қолдирмайди. 
Д арҳақиқат, сайёрам из биз ўйла- 
гандек, қўш иқларда  куйл ангани - 
д ек бепоён эм ас. Б угунги  ф азо- 
вий кема Ер куррасини  атиги  17 
дақиқада  айланиб чиқади. М ажо- 
зий қилиб айтсак, заминимиз ден- 
ги з  деб аталадиган  “ шўр кўлм ак- 
л а р ” ў р т а с и д а ги  к и ч к и н а ги н а  
оролча, холос. Э кологик офат эса 
ш у м ў ъ ж а з  о р о л ч а д а ги  ул ка н  
ф о ж и а д и р . Н о р в е ги я л и к  й и р и к  
с а ё ҳ а т ч и  о л и м  Тур  Х е й е р д а л  
“ С айёрам из уммонлардаги кички- 
на со л д и р ” д еганида  шуни назар- 
д а  т у т га н  б ў л с а  не а ж а б . 
Ҳ ақиқатан ҳам уни н г захиралари, 
им кониятлари  ч е кс и з -ч е га р а с и з  
эм ас. Б унинг усти га , у ф ақат ин- 
со н н и н г м аҳрига  туш м аган, бош - 
қал ар  ҳам у н га  с о ҳ и б . Яъни у 
О ллоҳ яратган барча ти р и к ж он- 
зотларнинг макони, ватани ҳисоб- 
ланади.

Я р а тга н н и н г м а н ти ғи га  кўра, 
и нсон га  а қл -за ко ва т  дунёни бу- 
зиш , ўз ҳаётига  зомин бўлиш учун 
эмас, борлиқни  обод  этиш , кела- 
ж ак авлодларга  м ерос қолдириш  
учун берилган. Аф суски, ҳозирга - 
ча и нсоният о чкўзл и к билан ду-

нёни ф ақат бузиб , хўж асизларча  
ўзл аш тириб  келаётир . Бу ҳақда 
Э рнест Х ем ингуэй  киноя аралаш  
“Одам пайдо бўлиш и билан сайё- 
р а н и н г путури  кета  б о ш л а д и ” , 
деб ёзган . Умуман, а гар  қиём ат 
м уқаррар б ў л с а ,у н и н г бош саба- 
би э ко л о ги к  ва зи ятни н г ке с ки н - 
лаш уви бўлади. Ш у боис ўзи м и з- 
га ўзим из ёлғон тасалли бериш и- 
миз, хомхаёллар билан кўнгилни  
овутиш им из калтабинликдир. Л е- 
кин “ нима бўлса б ўл ар ” , деб қўл 
қовуш тириб ўтириш , П резиденти- 
м и з  а й т га н и д е к ,  ў з -ў з и м и з н и  
ўлим га  маҳкум  қилиш  билан ба- 
робар.

Ҳа, инсон ақли, заковати  кўп 
нарсаларга қодир. У XX аср сўнги- 
да ўзи бузган дунёни ўзидан бош - 
қа ҳеч ким тиклаб  б ерм асл игини  
ҳам англай бош лади.

— Д о м л а , э ко л о г и к  вазият нинг  
кескинл аш уви , энг  аввало, оналар  
ва болалар  саломатлигига ж и д ц и й  
таъсир кўрсатмокда. Б у  — ҳаммага  
аён  ҳақиқат. Уни барт араф  этиш  
учун  ю р т и м и зд а  қ а н д а й  и ш л а р  
қ и л и н м о қ д а ?  Б у б о р а д а  х а л қа р о  
ҳа м ко р л и кн и н г  ист иқболлари қа н -  
д а й ?

— Ўзбекистонда, бозор муноса- 
батларига ўтиш  қийинчиликлари- 
га қарам ай , э ко л о ги к  б ар қа р о р - 
ликни таъм инлаш , оналар ва бо- 
л а л а р  с а л о м а т л и г и н и  а с р а ш  
ҳукум ати м изни нг доим ий  д и ққа т- 
эътиборида турган муаммолардан 
биридир. Президентимиз ташаббу- 
си билан р е сп уб л и ка м и зд а  би- 
р и н ч и  ва и к к и н ч и  д а р а ж а л и  
“ С оғлом  авлод учун ” о рд е н и н и н г 
таъсис этил гани  бу масала биз 
учун  н е ч о ғл и қ  м уҳи м  а ҳ а м и я т  
касб этганидан  далолат беради.

Бу м уам м ога  жаҳон ҳам ж ам и-

яти ҳам беф арқ қара ё тга ни  йўқ. 
Чунки, м утахассисларнинг ф икри- 
га кўра, респуб л и ка м и зд а  20 фо- 
издан зи ё д  касалланиш  эко л о ги к  
ва зи ятн и н г ке скинл аш уви  билан 
б е в о с и та  б о ғл и қ . Ҳ атто  а й ри м  
ҳуд уд л ар д а  она с у ти н и  б о л а га  
эм изиш  ҳам м ум кин бўлмай қол- 
ди. Ш ун и н г учун Б М Тнинг Ю НИ- 
С ЕФ  ҳам да  ха л қа р о  “ Э КО С А Н ” 
ж а м ға р м а с и  т а ш а б б у с и  бил ан  
1995 йилда О ролбўйи ҳудудида- 
ги болалар ва оналар со ғл и ги н и  
муҳофаза қилиш га доир “АСПЕРА” 
дастури  иш лаб чиқилди . Бу д ас- 
турни Ў збеки стон  В азирлар М аҳ- 
кам аси  қўл л а б -қув в а тл а б , 1995 
йил 31 июлда “ Ю НИСЕФ-ЭКОСАН 
АСПЕРА” д а стурини  ам алга  ош и- 
риш  тадбирлари  ҳа қи д а ” махсус 
қарор чиқарди. Д астур  тўрт йилга 
мўлж алланган бўлиб, уни амалга 
ош ириш  учун 3 ,12  м иллион АҚШ  
доллари харжлаш  кўзда тутилган. 
Ш у давр ичида О ролбўйи ҳудуди- 
даги оналар ва болалар салом ат- 
л и ги ни  сақл аш га  б е ға р а з  инсо н - 
парварлик ёрдами тариқасида 1,5 
м иллион АҚШ  доллари сарф лан- 
ди. Л еки н  кўрилаётган  бу чора - 
тад би рл ар  хо ти р ж а м л и кка  асос  
б ў л о л м а й д и . Ч унки  П р е зи д е н т  
Ислом Каримов таъкидлаганидек: 
“ Ф а р за н д л а р и м и з , ке л аж а к ав- 
лодлар биздан шу ўлкани, шу му- 
қаддас зам инни яна ҳам бой, куч- 
ли ва қудратли ҳолда қабул қилиб 
олиш лари учун, биз бугун аж дод- 
ла ри м и зга  нисбатан қандай м ин- 
натдорлик туй ғул арини  ҳис эта- 
ётган  бўлсак, ў ғи л -қи зл а р и м и з , 
келаж ак авлодлар ҳам б изга  нис- 
батан ш ундай м иннатд орли к туй- 
ғуларини  ҳис этиш лари учун ло- 
зим  бўлган ҳамма иш ни қилиш  — 
бизнинг ф уқаролик бурчим издир” .

зим  бўлган  ҳамма иш ни қилиш  — 
бизнинг ф уқаролик бурчим издир” .

Б унинг учун биз бугундан бош - 
I  лаб табиат устидан  “ҳукм ро н л и - 

ги м и з ” ҳақидаги  м анм анлигим из- 
ни й и ғи ш ти р и б , та б и а тн и н г ф ар- 
занди э ка н и м и зн и  англаб , б ино - 
барин, ф арзандлик масъулиятини 
ч уқур  ҳи с  э ти б , ақл  бил ан  иш 
қилиш им из лозим . А Қ Ш ни нг Нью- 
Й о р к ш а ҳр и д а  Ж аҳон  б ол а л а р  
ф онди қа ро р го ҳи  пе ш то қи га  кат- 
та ҳарф лар билан “ Зам ин б и зга  
а ж д о д л а р д а н  м е р о с  қо л м а га н , 
балки келаж ак авлодларим издан  
қарзга  б ер и л га н ” деб ёзиб  қўйил- 
ган. Ана шу га п н и н г м аънисини  
англаб етсак, табиатга  м уносаба- 
ти м и з ўз га р га н  бўлур эди.

Муртазо ҚАРШИБОЙ 
суҳбатлашди.

Усеин КЕРИМОВ, Баҳодир УМАРОВ

Башариятнинг неча минг йиллик 
тараққиёт тажрибаси давомида 
қи зи қ бир қонуният мудом 
кўзга ташланиб келган. Яъни 
инсоният неники кўзлаган, 
режалаштирган бўлса, эрта- 
ми-кечми, унга эришган. Жами- 
ятда инқилобий ўзгаришлар ясаган 
илк ихтиролардан тортиб, Х1Х-ХХ аср- 
ларда амалга оширилган ҳайратомуз 
кашфиётларгача — барча-барчаси 
инсон ақлу заковатининг, тафакку- 
рининг маҳсулидир. Аммо ҳар қан- 
дай қонуниятда ҳам бир истисно 
бўлгани каби, бугунги мислсиз ил- 
мий-техникавий тараққиёт даврида 
ҳам ечими топилмаётган муаммо- 
лар талайгина.

Машҳур инглиз олими Арнольд 
Тьюрингнинг “Машина ҳам фикрлай 
оладими?” рисоласининг чоп этил- 
ганига ярим асрдан зиёдроқ вақт 
ўтган бўлса-да, дунёдаги ўнлаб ил- 
мий марказларнинг “ сунъий ақл ” 
яратиш борасидаги  уриниш лари 
ҳалигача арзигулик бир натижа бер- 
гани йўқ.

Бугун — инсон ирсиятини ўзгар- 
тириш борасида оламшумул ишлар 
қилинаётган (шотландиялик генетик- 
ларнинг клонлаштириш, яъни жинс-

ЯРАТИШ

^ к м к и н м ^
сиз кўпайтириш воситасида минглаб 
ва миллионлаб бир-бирига ўхшаш 
жонзотларни яратиш йўлида яқинда- 
гина амалга оширган кашфиёти жид- 
дий шов-шув, ҳатто хавотирга сабаб 
бўлди), келажак кишиси — Киборг, 
яъни "кибернетик вужуд” шакллан- 
тирилаётган, ўзга сайёраларда минг- 
лаб ерликлар яшаши учун улкан кос- 
мик станциялар лойиҳалаштирилаёт- 
ган ва ниҳоят, термоядро синтезини 
бевосита амалга ошириш масаласи 
кун тартибига қўйилаётган — хуллас, 
инсон ҳар нарсага қодир бўлиб тур- 
ган бир пайтда “сунъий ақл” яратиш 
йўлидаги тадқиқотлар самарасиз 
қолаётганини қандай изоҳпаш мум- 
кин?

А в в а л о ,“ сунъий а қл ” н и н г ўзи  
нима? Уни яратишдан қандай мақ- 
сад-муддао кўзланган? Бу борада

муаиян тасаввур ҳосил қилиш учун 
даставвал масаланинг тарихий, ил- 
мий-техникавий ҳамда фалсафий жи- 
ҳатлари ҳақида фикр юритмоқ дар- 
кор.

“Сунъий ақл” яратиш ғояси, жай- 
дарироқ қилиб айтсак, инсон онги, 
тафаккурига хос айрим жараёнлар- 
ни моделлаштириш Саноат инқи- 
лобидан кейинги даврда — XVII аср- 
нинг иккинчи ярми ва XVIII асрнинг 
аввалида пайдо бўла бошлади. Даст- 
лаб Раймунд Луллий ва Стэнли 
Ж евонсларнинг ман- 
тиқий машиналари 
Блез Паскаль ва 
Лейбницнинг 
ҳи с о б л а ш  
асбоблари 
яр ати л гач , 
кўпчилик ин- 
сон тафакку- 
ри га  хОс ай- 
рим жараёнларни 
бажарувчи (аниқроғи, так- 
рорловчи) бу “ақлли жонзот” - 
ларга ҳайрат ва ҳатто қўрқув би- 
лан боққан (“ақлли” машиналар 
инсонни ўзи га  бўйсундириб , 
қулига айлантириб олиши эҳти- 
моли ҳақидаги ҳадик ўша 
зам онл ард а  пайдо 
бўлган бўлса ажаб 
эмас). Илк па- 
ровоз киши- 
ларни на- 
Қ  а д а р 
даҳш атга  
с о л г а н 
бўлса, XIX 
асрнинг бошла- 
рида Чарльз Бэббеж яратган 
дастурлаштирувчи автоматик ҳисоб- 
лаш машинасининг “ваҳима”си ҳам 
ундан асло кам бўлмаган.

XX асрнинг ўрталарида киберне- 
тика ва унинг асосини ташкил этув-

чи, белгиланган дастурлар бўйича 
турли хил математик ҳисоб-китоб 
ҳамда мантиқий таҳлилларни амал- 
га ош ирувчи электрон-ҳисоблаш  
машиналарининг (ЭҲМ) пайдо бўли- 
ши эса “сунъий ақл” яратиш бора- 
сидаги изланишларни янги бир по- 
ғонага кўтарди. Бу машиналар ўша 
даврдаёқ бежиз “сунъий мия” ёки 
“электрон мия” деб ном олмаган эди. 
Чунки бу даврда “сунъий ақл”нинг 
умумий муаммоларини таҳлил этиш 

ҳамда унинг муайян 
■ назарий мо-

делл а - 
р и н и 
и ш л а б 
ч и қ и ш 

б и л а н 
бир вақт- 

да тирик 
жонзотлар хатти- 

ҳаракатини имита- 
ция қилувчи (яъни так- 

рорловчи) механик ускунапар 
яратилганидан сўнг (К. Шен- 
ноннинг “сичқони” , Г. Уолтер- 
нинг “тошбақа”си, У. Эшби- 
нинг гомеостати шулар жум- 
ласидандир) шу соҳа мутахас- 

сислари энди “сунъ- 
ий ақл” муам- 

м о с и н и 
ҳал этиш 
накд бир 
н а р с а 

д е ган  ха- 
ёлга борган 

эдилар. 
Айниқса, 60-йиллар- 

нинг бош ида ш ахмат- 
шашка ўйнаш, математик 

теоремаларни исботлаш , матнни 
бир тилдан иккинчисига ўгириш каби 
жараёнлар компьютерларнинг “ кун- 
далик иши”га айлангач, олимлар ин- 
сон ақлий фаолиятини тўлдирувчи

www.ziyouz.com kutubxonasi



5ип'1у а ^ Г  уагаПзЬ т и т кш п м Р

ва ҳатто маълум маънода унинг ўрни- 
ни босиши мумкин бўлган “сунъий 
ақл” ёки “ақлли” машиналар эрта- 
индин пайдо бўлади, деган фикрга 
ҳам бориб қолган эди. А.Тьюринг 
тилга олинган рисоласида “ ...маши- 
налар соф ақлий фаолиятнинг бар- 
ча соҳаларида инсон билан бема- 
лол баҳслаша олишига энди умид 
қилсак бўлади” , дея ишонч билан 
таъкидпайди. Кибернетиканинг “ота- 
си” Норберт Винернинг фикри эса 
бундан ҳам ошиб тушди. “ ...Доктор 
Уильям Эшбининг ўз ихтирочисидан 
ҳам ақллироқ машина яратилиши 
мумкин, деган гапига тўлиқ қўшила- 
ман” , дейди у (Н.Винер. “ Киберне- 
тика или управление и связь в жи- 
вотном и организме.” Иккинчи наш- 
ри, Москва, 1968 йил, 300-бет).

Эҳтимол шундай “ақлли” машина 
ҳам яратилар, аммо унинг, таъбир 
жоиз бўлса, “ички дунёси” , “онги” , 
“тафаккури” инсонники каби бетак- 
рор хусусиятларга эга бўлиши мум- 
кинми? Мавжуд маълумотлар бир 
сонияда ҳатто 100 миллион опера- 
цияни бажара оладиган энг замо- 
навий компьютер ҳам инсон ақли, 
тафаккурининг таҳлил кучи олдида 
ожиз эканини кўрсатмокда.

70-йилларнинг бошидан буён уз- 
луксиз ўтказиб келинаётган компью- 
тер ва шоҳмот устаси ўртасидаги 
“беллашув”ларда баъзан машинанинг 
“ қўл и ” баланд келаётгани  унинг 
“ақлли”лик даражаси билан эмас, 
балки тезкорлиги, яъни компьютер 
дастурида кўзда тутилган (улар ҳам 
инсон ақли, тафаккурининг маҳсули 
эканини эътиборга олиб қўяйлик!) 
юзлаб муқобиллардан бирини дар- 
ҳол танлай билиши билан изоҳла- 
нади. Энг мукаммал компьютер ёки 
техник ускуна ҳам қўйилган вазифа- 
нинг тайёр йўлларидан бирини ав- 
томатик тарзда танлаш билан чега-

раланса, инсон уни пухта таҳлил 
асосида мутлақо янги усуллар во- ! 
ситасида ҳал этиш қобилиятига эга.
Шу боис Л.Фогель, А.Оуэнс, М.Уолш 
каби олимлар машина ҳар қандай 
масалани тезкорлик эвазига эмас, 
янги усуллар воситасида еча бош- 
лагандагина “сунъий ақл” ҳақида га- 
пириш мумкин деганларида мутлақо 
ҳақ эдилар.

Зам онавий руҳиятш уносликда  
“ақл” ва “тафаккур”га доир “муайян 
вазиф ани тўғри англаш  ва ечиш 
қобилияти” , “абстракт(мавҳум) фикр- 
лаш қобилияти” ,«ўқиш ва илм олиш 
қобилияти»,«атроф-муҳитга мослаша 
олиш қобилияти»,«ечими топилмаёт- 
ган муаммоларни янгича ёндашув, 
янги  усуллар асосид а  ҳал этиш  
қобилияти» сингари ўнлаб таъбир 
мавжуд.

Бироқ улар энг мукаммал техни- 
ка ускунасига ҳам мос келмайди.

Изланишлар кутилганидек сама- 
ра бермаётганига бош сабаб “сунъий 
ақл” га фақат физикавий-механика- 
вий ва техникавий муаммо сифати- 
да қаралаётгани, унинг фалсафий, 
руҳий жиҳатларига эътибор берил- 
маётгани эмасмикан?

Ҳар ҳолда, “сунъий ақл” яратиш 
борасидаги изланишлар фақат та- 
факкур жараёнининг моддий, физи- 
кавий жиҳатларини моделлаш ти- 
ришга қаратилгани Сизифнинг ул- 
кан харсангни тоғ чўққисидан беҳу- 
да ю м алатиш ига  ўхш аб кетади. 
Бизнингча,”сунъий ақл”тўғрисида гап 
кетганда инсон миясида рўй бера- 
ётган жараёнларнинг моҳиятини, та- * 
ф аккурнинг асл табиатини, унинг 
нуткда акс этадиган моддийлашган 
инъикосини англамоқ лозим. Бошқа- 
ча айтганда, “ сунъий ақл” яратиш 
“пастдан -  юқорига” , яъни физика- 
вий, механикавий асосдан идеал — 
руҳий шаклларга қараб эмас, аксин-

ча, “юқоридан -  пастга” , яъни фикр,
) ғоя шаклланиш механизмининг иде- 

ал -руҳий негизлари ҳамда яхлит, 
соф ҳолда олинган тафаккур жара- 
ёнидан унинг муайян моделларини 
яратиш сари бориши керак.

Шундай бир мукаммал техник ус- 
куна, процессор яратилсинки, у на- 
фақат ҳиссий идрок оламида, бал- 
ки ақлий идрок оламида ҳам инсон 
таф аккурига хос вазифаларни бе- 
малол бажарсин. Бундай натижага 
эришиш учун тафаккурни кимёвий, 
ф изиологиявий, руҳий жараёнлар 
ҳосиласи деб эмас, аксинча, кимё- 
вий, физиологиявий, руҳий жараён- 
ларни тафаккур натижаси деб эъти- 
роф этмоқ керак. Мисол учун, сўзла- 
шувда акс этадиган ақлий идрокни 
фонетика, лексика, морфология, сўз 
шаклланиши каби тилнинг грамма- 
тик унсурлари воситасида англамоқ 

^ мушкул, чунки тафаккур жараёни тил 
шаклларининг натижаси бўлмай, ак- 
синча, тил шакллари унинг ҳосила- 
сидир. Албатта, инсон тафаккурига 
хос жараёнларнинг ҳали фанга маъ- 
лум бўлмаган, очилмаган қиррала- 
ри (жумладан, онгости қатламлари- 
нинг тафаккур жараёнидаги аҳамия- 
ти, тутган ўрни кўп жиҳатдан сирли- 
гича қолмоқда) оз эмас. Аммо ин- 
сон тафаккури ҳамда нутқнинг та- 
биати ҳақидаги мавжуд маълумот- 
ларга таяниб “сунъий ақл” яратиш 
борасидаги изланишларда муайян 
ютуқпарга эришиш имконияти мав- 
жуд. Бунинг учун тафаккур жараё- 
нини зам онавий  ком пью терлар  
фарқлай оладиган муайян рамзий 
белгиларда моддийлаштириш, акс эт- 
тириш воситасида инсон тилига мос 
бўлган ЭҲМнинг дастурлаштириш

тили ҳамда фикрни шакллантирув- 
чи м еха н и зм н и н г буйруқларини  
қабул қилувчи процессорни яратиш 
керак бўлади. Бугунги кунда инсон 
овозини фарқлай оладиган, маълум 

, масофадан туриб унинг буйруқпари- 
ни бажарадиган “ақлли” техник ус- 
куналарнинг пайдо бўлаётгани (Ой 
ва Марсни тадқиқ этаётган ўзиюрар 
космик ускуналар, портловчи мод- 
даларни хавф сизлантираётган  
ҳамда узоқд ан  б ош қариладиган  
“ақлли” автоматлар ҳеч кимни ҳай- 
ратлантирмайдиган оддий бир ҳоди- 
сага айланиб борм оқда) бўлғуси 
мислиз илмий-техникавий тараққи- 
ётнинг дебочасидир, холос.

Бироқ шунга ўхшаш "ақлли” ма- 
ш иналарнинг пайдо бўлиш и ва 
ҳаётимизнинг турли соҳаларида ин- 
соннинг ўрнини эгаллаши қандай 
оқибатларга олиб келиши мумкин? 
Инсон аввалгидек дунёнинг ҳукмдо- 
ри бўлиб қолаверадими ёхуд “ақл- 
ли” машиналарнинг қулига айлана- 
дими? Бизнингча, бундай шубҳалар- 
ни хаёлдан чиқариб ташлаш керак, 
чунки Парвардигори олам яратган 
инсон Я ратувчисидан мукаммал 
бўлмагани каби, инсон ақпи, тафак- 
кури билан яратилган “сунъий ақл” 
ҳам хўжасидан ақллироқ, мукаммал- 
роқ бўлиши мумкин эмас. Инсон 
камолотнинг юксак чўққиларига ин- 
тилгани сари унинг тафаккури маҳ- 
сули бўлмиш “ ақлли” машиналар 
ҳам таком иллаш иб  бораверади 
ҳамда улар инсоннинг жисмоний ва 
ақлий меҳнатини енгиллаштирувчи, 
унга сўзсиз итоат этувчи энг яқин 
ёрдамчига айланади. Бунинг акси- 
ни эса, яхшиси, фақат саргузаш т 
фильмларда кўрган маъқулроқ...

МОҲИЯТ ЖИЛОЛАРИ

Қудрат ЭРНАЗАРОВ, Ёқут МАМАТОВА

— Қизиқ, Ўзбекистонда қанча му- 
шук бор экан-а?

— Нима эди?
— Сенинг Мошингни билмадим-у, 

ам м о м еники  "В и ска с ”ни ёқтириб 
қолди.

— Қўйсанг-чи бу гапларни, Мошинг 
эмас, ўзинг “В искас”ни ёқтириб қол- 
гандирсан?..

— Б ировнинг устидан кулиш дан  
олдин “Ш ирибом ” чайнашни бас қил- 
санг бўлармиди?

 ̂— “Ш ирибом ” эмас, ундан зўрини 
—“Орбит” чайнаяпман!

Кундалик ҳаётимизда учраб тура-

диган мана шу каби саҳналар бе- 
ихтиёр машҳур ёзувчилар И. Ильф 
ва Г. Петровнинг “Бир қаватли Аме- 
рика" ҳамда В. Стрельников И. Ша- 
туновский билан ҳамкорликда ярат- 
ган “Ўнгда ҳам, сўлда ҳам Америка” 
китобларини ёдга солади. Хусусан, 
уларнинг кейингисида АҚШ рекла- 
ма саноатининг “зафарли ю риш и” 
ҳикоя қилинади. “Биз, — деб ёзади 
муаллифлар, — кўзларимизни бир- 
биримиздан ўғринча олиб қочиб, бу- 
тўн бошли теледастурдан айнан ўзи- 
мизни қизиқтирган фильмларни — 
мушаклари бўртиб турган забардаст

К е к1 а та

ва назокатли эркакни; мафтункор 
аёлни; инсон қилиши мумкин бўлган 
барча разиллик — садизмни (биров- 
ни азоблаб лаззатланиш); хиёнат, 
ҳасад, ёлғон акс этган фожиани 
танлаб томоша қилар эдик. Ора-чира 
фильм ўртасида реклама бериб ту- 
риларди” .

Муаллифлар, бизнинг назаримиз- 
да, инсон ва реклама ўртасидаги му- 
носабатни аниқ белгилаб бергандек. 
Соддароқ қилиб айтганда, асарда ин- 
сон рекламага қарам бўлиб қолга- 
ни кўрсатиб берилган.

Ажабки, бизнинг бошимизга ҳам 
шу кўргулик тушди: кечагина теле- 
визорга қараб кийинган бўлсак, энди 
унга қараб овқатланамиз, саёҳат 
қиламиз, дам оламиз, кир ювамиз, 
тишимизни тозалаймиз. Бўш пайт- 
ларим изда  ҳам ф икру хаёлим из 
ўшанда — рекламаларни муҳокама 
қиламиз, умуман, бир-бирига  зид 
ҳиссиётлар оғушида яшаймиз.

Ўзбекистон — Америка эмас. Биз- 
даги рекламани у ердаги ва уму- 
ман, ривожланган мамлакатлардаги 
реклама бизнеси  билан қиёслаб 
бўлмайди. Қайд этилган китоблар- 
нинг чоп этилганига анча бўлди. 
Гувоҳларнинг айтишича, бугун АҚШ 
рекламасида ҳам анча-мунча ўзга- 
ришлар рўй бермокда. Хусусан, бу- 
гунги кунда у ерда тамаки ва спирт- 
ли ичимликларни реклама қилиш та- 
қиқланган, бадиий фильмлар намо- 
йиши пайтида реклама роликлари- 
ни айлантиришдан ҳам воз кечил- 
мокда. Бизда-чи?

Реклама баъзи ўлкаларда Ғарб- 
нинг чириб бораётган аломатлари 
сифатида қабул қилинаётган бир 
пайтда у бизнинг маиший турмуши- 
мизга тобора кўпроқ сингиб бормоқ- 
да. Қаёққа қараманг — реклама. Би- 
рон бир уйнинг девори ёки йўл тўси- 
ни йўқки , реклам а тахтачалари

осилмаган бўлсин. Реклама теле ва 
радио тўлқинларининг асосий вақ- 
тини эгаллаб олган. Улар ҳатто би- 
ноларнинг томида, метро ва транс- 
порт воситаларида ҳам ҳукмрон. У 
ишонтирмокда, қичқирмокда ва чор- 
ламокда: «Сен, мен ва Ротманс», 
«Д Э У  — б а х т и ё р л и к  ва қувонч  
қисси», «Ф илипс — қаёти н гизн и  
яхши томонга бурйб ю борамиз», 
«Н есткаф е — янги кун наф аси», 
« Б аун ти  — ж а н н а т и  р о қ а т» , 
«Сейфгард — бактерияларга қар- 
ши м устақкам  қалқон», «Гала — 
нега энди қимматини олишим ке- 
рак?»,«Тефаль — сен қамиш а биз 
қақим изда қайғурасан»...

Реклама бизда ҳам ўз хусусияти- 
га кўра, барча мамлакатлардагидек, 
бир соҳада — одамнинг жонига те- 
гадиган хиралиги билан ўзгармас 
бўлиб қолмокда. У бизнинг дидимиз- 
ни тарбияламоқда, бизга эстетик 
меъёрларни тиқиштириб, ҳаёт андо- 
заларини яратиш пайидан бўлмоқ- 
да.

Илгарилари, советлар даврида 
одамларни синфий ва партиявий ху- 
сусиятларига қараб ажратган бўлсак, 
энди уларга чекаётган сигаретининг 
тури, чўнтак телефони, хорижий ма- 
шинаси ва ниҳоят, музлатгичдаги 
маҳсулотларига қараб баҳо бермоқ- 
дамиз. Бу яхшими ёки ёмонми — 
баҳсли масала. Лекин бу ҳол мав- 
жуд ва биз уни жамиятнинг бозор 
муносабатларига ўтгани билан изоҳ- 
лаймиз. Бошқача айтганда,реклама- 
ни бозорсиз тасаввур этиб бўлма- 
ганидек, реклам асиз бозор  ҳам 
бўлмайди. Ёки, америкача фикрлай- 
диган бўлсак, рекламасиз гуллаб- 
яшнаш йўқ. Нима ҳам дердик, балки 
улар ҳакдир! Аммо, биз-чи? Амери- 
ка Колумб учун янгилик бўлганидек, 
реклама ҳам биз учун янгилик-ку! 
Америкаликлардан фарқли ўлароқ,

бизда рек- 
лама санъа- 
тига бўлган 
м у н о с а б а т  
анча айқаш- 
уйқаш.

Ч и н д а н 
ҳам, рекла- 
м асиз бо- 
зорга кириб 
бўлмайди. У 
— бозор му- 
ҳарриги. Шу 
боис унга  
томон реал 

ҳаракат қиляпмиз. Мақсад — рекла- 
мадан қочиш эмас, балки омма он- 
гини унга оқилона тайёрлаб бориш- 
дан иборат. Бозор бизда ҳамиша де- 
мократия билан муқояса қилинади, 
бунда мулкчиликнинг кўп шакллилиги 
назарда тутилади: хусусий, ҳиссадор- 
лик, давлат, жамоа, ширкат ва ҳока- 
зо. Бу — масаланинг бир жиҳати. Ик- 
кинчи жиҳати — бозор шафқатсиз, 
унда диктаторлик хусусиятлари ҳам 
йуқ эмас. Айнан ана шулар ҳақида 
кўпчилик дурустроқ ўйлаб кўрмай 
оғзига келганини гапираверади. Ай- 
нан демократия ва диктаторлик хусу- 
сиятлари б о з о р н и н гт а б и и й  йўл- 
йўриқлари — механизми қонуниятла- 
рини ташкил этади. Бошқача айтган- 
да, ўйин қоидаси шундай: бозор ўша 
жараёнга мос ҳолда ривожланиб бо- 
ради. Сиз уни тўлиқ эътироф этишга 
ва унга амал қилишга мажбурсиз. Акс 
Ҳолда бозорнинг табиий қонуниятига 
қарши чиққан бўласиз.

Рекламага доим ҳам ишонч билан 
қараш керак эмас. Унга муайян маъ- 
нода шубҳа билан муносабатда бўлиш 
лозим: нега энди бу товарни зўрлаб 
тиқиштирмокда? Бу реклама кимлар- 
нинг манфаатини ҳимоя қилаётган 
экан-а? Сир эмас, реклама ижодкор- 
лари — юксак даражадаги психолог- 
лардир ва улар инсоннинг нозик жи- 
ҳатларини яхши билади, унинг қитиқ- 
патини топиб, сезгисига таъсир эта-

ди. Уларнинг мақсади -  қандай қилиб 
бўлмасин пул ишлаш! Бунинг устига, 
хориждан келтирилган товарлар рек- 
ламасида бизнинг шарт-шароитимиз, > 
миллий анъана ва удумларимиз мут- 
лақо ҳисобга олинмайди.

Бу ҳол “Анкл-Бенс" рекламасида 
аниқ кўринади. Реклама кўзни яшна- 
тадиган даражада жозибали. Аммо 
Анкл-Бенс” гуручлари, сабзавотли 

зираворлари ва қайлалари ўзбекис- 
тонлик истеъмолчилар дастурхони- 
Дан жой ололмагани аниқ. Бошқача 
бўлиши мумкин ҳам эмас: ушбу фир- 
манинг сабзавотли зираворлари ва 
гуручларини ўзимизнинг маҳсулот- 
лар билан таққослаб бўлмайди. Биз 
бирон бир савдо растасида “Анкл- 
Б енс” ни “ О р б и т” сақичлари каби 
харид қилаётганларини кўрмадик.

Сўнгги пайтларда Россия омма- 
вий ахборот воситаларида Америка- 
нинг “Жонсон ва Жонсон” , “Проктер 
энд Гембл” фирмалари маҳсулоти — 
аёллар тампонлари ва прокладкала- •  
рини (дока ва қистирма) реклама 
қилиш авж олди. Ҳар сафар экранда 
майин табассум билан шакаргуфтор- 
лик қиладиган малоҳатли хонимлар- 
Дан беихтиёр бир нарсани сўрагимиз 
келади: шўрлик россиялик аёллар, 
қизлар 70 йилдан зиёд вақт мобайни- 
да шундай рекламасиз ҳам кун кўриб 
юрган эдилар шекилли?..

Россияликлар м ириқиб томоша 
қиладиган бу реклама роликларини 
ўзбекистонликларнинг дидига мос 
келади дейиш қийин. Ҳар қалай, биз- 
нингтелевидениеда бундай реклама- 
лар намойиш  қилинм айди , ш укр. 
Рекламаларни эълон қилишда мил- 
лий омиллар, маҳаллий шарт-шаро- » 
ит, анъана ва урф-одатларни ҳисоб- 
га олган маъқул.

А м ериканинг реклама саноати 
кучли. Бу, энг аввало, “ўртача” аме- 
р икали клар  п си хо л о ги яси  пухта 
ўр га н и л га ни  билан изоҳланади.
Зикр этилган “Ўнгда х,ам, сўлда ҳам 
Америка” китобида ғаройиб маълу-

мот келтирилган: “Реклама ижодкор- 
ларининг шарофати билан, — дейди 
асар муаллифлари, — америкалик- 
ларнинг кундалик мулоқот тили шун- 
дай бойиганки, Американинг бутун 
бошли ш оирлари, ингл изл арнинг 
Шекспири ва Россиянинг Грибоедо- 
ви ул а рн и н г олдида ип эш олмай 
қолади” .

Америкалик реклама ижодкорла- 
ри устаси  ф аранг киш илардир . 
Аммо, афсуски, бизнинг оммавий ах- 
борот воситалари ходимларида шун- 
дай ижодкорлик етишмаяпти.

Бу борада, аввало, пухта ўйланган, 
илмий асосланган ягона реклама 
сиёсати зарур. Токи у реклама са- 
ноатидаги барча қарама-қаршилик- 
лару нозик жиҳатларни ва энг авва- 
ло, унинг матбуот билан ўзаро муно- 
сабатини тартибга солиб турсин.

Бугунги шароитда эса таҳририят 
жамоалари эълон қилинган реклама 
учун жавобгарликни ҳис этмайди. 
Улар газета-журналларнинг сўнгги 
бетида ёзиб қўйилган “ Реклама ва 
билдирувлардаги факт ҳамда далил- 
ларнинг тўғрилиги учун реклама бе- 
рувчилар масъулдир” деган расмий 
огоҳлантириш билан ўзларини муҳо- 
фаза қилиб олганлар. Қаламкаш  
дўстларимизнинг ҳақгўйлиги ва ба- 
тартиблигига  шубҳамиз йўқ. Аммо 
ҳамма иш қонун доирасида, ҳуқуқий 
меъёрларга асосланган ҳолда юри- 
тилса яхши. Эскидан маълум бир гап 
бор: ахлоқ ва пулдан бирини танлаш- 
га тўғри келиб қолса, кўпинча кейин- 
гиси танланади. Ўзбекистонда шун- 
дай реклама сиёсати зарурки, токи 
у ривожланган мамлакатларнинг ил- 
ғор тажрибасига танқидий ёндашиш 
имконини берсин. Шу билан бирга, бу 
сиёсатни, жаҳондаги барча демокра- 
тия м ам лакатларидаги  син гари , 
ҳуқуқий ҳужжатлар билан мустаҳкам- 
лаш жуда муҳим. Айтайлик, реклама 
бизнеси ҳақида қонун тайёрланса 
айни муддао бўлур эди. Реклама бе- 
рувчилар ва оммавий ахборот восита-

лари ўрта- 
сидаги  му- 
н о с а  б а т - 
ларни тар- 
тибга солиб 
т у р а д и га н  
м е ъ ё р л а р  
ана шу қо- 
нунда кўзда 
т у т и л с а , 
р е к л а м а - 
ларни ёри- 
тиш бораси- 
даги айрим 
туш ун м о в - 
чиликлар барҳам топар эди.

А Қ Ш , Ғарбий О врупо ҳамда 
Японияда муайян матбуот идорасига 
реклама берувчилар ўтказадиган  
маблағнинг микдори рекламага муҳ- 
тож  м атбуот наш рининг сиёсий  
қиёф асига боғлиқ. Ж урналистика- 
нинг бозор билан боғлиқ жиҳатлари- 
ни тадқиқ қилган таниқли ғарб оли- 
ми Ж. Кайзернинг фикрига асосла- 
надиган бўлсак, бозор шароитида га- 
зета эгаси беихтиёр тарзда, рекла- 
ма берувчилар манфаатининг ҳимоя- 
чисига айланиб қолар экан. Бу каби 
«тил бириктириш »ларнинг оқибати 
яхши бўлмайди. У кўпгина йирик га- 
зеталарни сиёсатдан йироқлашиш ва 
хароб бўлишга, фикрини баралла ай- 
толмасликка мажбур этади. Реклама 
газеталарни молиявий тангликдан 
халос этади ёки аксинча. У қийин 
аҳволда қолганлардан юз ўгиради, 
иши юришиб турганларнинг эса эта- 
гини тутади. Ж. Кайзер матбуотни 
йирик молиявий гуруҳлар монополия 
(яккатасарруф) қилиб олишидан ха- 
вотирланган эди. Аммо,бизнингча, 
бунинг замирида ундан-да хавфли- 
роқ ҳолат бор: бу — йирик реклама 
берувчилар ўз назорати — цензура- 
сини йўлга қўйишидир.

Буларнинг барчаси матбуот соҳа- 
сидаги қонунчилик фаолиятимизни 
фаоллаштиришни талаб этади. Жа- 
ҳоннинг биронта давлатида, жумла-

дан, МДҲ мамлакатларида ҳам, рек- 
лама берувчилар билан матбуот 
ўртасидаги муносабатни тартибга 
солиб турад иган  ю ридик ҳужжат 
ҳали ишлаб чиқилмаган. Маълумки, 
Россияда “Менатеп” , “МММ”, “Тибет” 
ва бошқа бир талай шубҳали компа- 
ниялар орқасидан айрим оммавий 
ахборот воситалари ҳам бойиб олган 
эди...

Мана шу ўринда реклама бизнеси- 
нинг хос (специф ик) хусусиятлари 
мавжуд эканини таъкидлаб ўтиш ло- 
зим. Гап шундаки, муайян фирма мо- 
лини сотаётганда касодга учраса, у 
ишлаб чиқараётган маҳсулотининг си- 
фатини яхшилаш хусусида мутлақо 
жон куйдирмайди, балки тарғибот 
компаниясини ўзгартириш ҳақида қай- 
ғуради. Қоидага кўра, фирма дарҳол 
реклама агентлигига кўмак сўраб му- 
рожаат этади. Ушбу агентлик эса му- 
дом битта стратегик қоидага амал 
қилади: товарнинг номини сақлаб, 
рекламани яхшилаш ёхуд унга янги 
ном қўйиб, янги рекламани татбиқ 
этиш... Аҳамиятберган бўлсангиз, маҳ- 
сулот сифатини яхшилаш хусусида 
мутлақо гап йўқ,

Оддий истеъмолчи бу сир-синоат- 
Дан бехабар бўлиши мумкин, аммо 
журналистлар, касби тақозосига кўра, 
рекламанинг бундай "мўъжиза"лари- 
ни билмоғи зарур.

Шу ўринда Президентимизнинг хо- 
рижда ишлаб чиқарилган сифатсиз то- 
варлар ички бозоримизга кириб кела- 
ётганидан афсусланиб гапирганлари 
эсга тушади. Чиндан ҳам, бозорлари- 
миз иккинчи навли, сифатсиз маҳсу- 
лотлар кўргазмасига айланиб қолди,
У ерда нималар йўқ дейсиз: муддати 
ўтиб кетган дори-дармонлар; сотил- 
май туриб қолган озиқ-овқат маҳсу- 
лотлари; сифат жиҳатидан ўзимизда 
ишлаб чиқарилганларидан ҳам паст 
жиҳозлар... Албатта, чет эл маҳсуло-

ти ва хориж реклам асига  ҳеч ким 
қарши эмас. Аммо уларнинг ноғора- 
сига ҳадеб ўйнайвериш ҳам инсоф- 
Дан бўлмайди. Оммавий ахборот во- 
ситаларининг мустақил фикри бўли- 
ши лозим. Бу мустақиллик, сўзсиз, 
реклама соҳасига ҳам тегишлидир.

Президентимиз журналистларга 
мурожаат этар экан, оммавий ахбо- 
рот воситаларини демократлаш ти- 
риш жараёнини тезлаштириш лозим- 
лигига эътиборни қаратдилар ва, уни 
“тўртинчи ҳ о ки м и я т” д араж асига  
кўтаришда ташаббусни ўз қўлингиз- 
га олинг, деб даъват этдилар. Юртбо- 
шимиз матбуотда кескин таркибий 
ўзгариш ларни амалга ошириш ло- 
зи м л и ги н и  тинм ай уқтиради лар , 
улар мустақил давлатимиз тараққи- 
ётига хизмат қилсин, дея таъкидлай- 
Дилар. Президентнинг ўзи Оммавий 
ахборот воситаларини дем ократ- 
лаштириш ва қўллаб-қувватлаш ижти- 
моий-сиёсий жамғармасини ташкил 
этиш ни нг таш аб бускори  бўлгани 
ҳам бежиз эмас. «Ахборот олиш ка- 
фолатлари ва эркинлиги тўғрисида»- 
ГИ| «Журналистлик фаолиятни ҳимоя 
қилиш тўғрисида»ги қонунларнинг 
қабул қилинишида ҳам Ислом Кари- 
мовнинг ўзлари бош-қош бўлдилар. 
Ва шу тариқа журналистларнинг янги 
даромад манбаларини излаб топи- 
шига кенг имкониятлар очиб берил- 
ди. Реклама эса, таъкидлаб ўтгани- 
миздек, зўр бойлик манбаидир.

Очиқ жамият қуриш сари дадил 
бораётган мустақил Ўзбекистон рек- 
ламачилик борасида АҚШ ва бошқа 
ривож ланган мамлакатлар босиб 
Ўтган йўлдан юриши шарт эмас. У 
ўзининг янги, мустақил йўлини то- 
пиш га  қодир. Ана ш унда лоақал 
В. Стрельников ва И. Шатуновский- 
лар китобида ёзиб кетган океанорти 
афсоналари бизнинг жамиятимизда 
такрорланмайди.

Доно ЗИЁЕВА

“Босмачилик” аслида елғон атама эканини бугун 
ҳамма билади. Ўша тамға остида ҳаракат қилган зот- 
лаР биринчи галда Туркистон (Қўқон) Мухториятини 
ҳимоя қилиш ниятида қулга қурол олиб, озодлик ва мус- 
тақиллик учун курашган эдилар. Мустақиллик шарофа- 
тидан эркин фикр юритиш, тарихимиз ҳамда кундалик 
ҳаётимиз ҳақида холисона мулоҳаза қилиш имкони ту- 
ғилган дастлабки йиллардаёқ ижод аҳли “босмачилик” 
масаласини холисона ёритишга киришди.

1918 йил Туркистонда (Қуқон Мухторияти ағдарил- 
гач) совет ҳокимиятига қарши бошланган миллий ку- 
Раш 1919 йилдан бошлаб расмий ва норасмий манба- 
ларда “босмачилик” деб атала бошланди. Бироқ мил- 
лий ҳаракатнинг моҳияти “босмачилик” сўзининг асл 
маъносига мутлақо зид эди. 1922-23 йилларга қадар 
чоп этилган турли манбалар — матбуот, расмий ёзиш- 
ма, ахборотлар бунинг исботидир. Чунончи, ҳар хил 
манбаларда қайд этилган, турли тоифа, миллатга ман- 
суб, маслак ва мақсади, хизмат вазифаси турлича бўлган 
эътиборли шахсларнинг бу ҳаракатга муносабати диқ- 
Қатга сазовор. Таъкидпаш лозимки, улар совет тарих- 
шунослиғида атайин илмий истеъмолга киритилмаган.

Аввало,“босмачилик” ҳаракатининг сабаблари ва 
моҳияти ҳақидаги қарашларга тухталамиз. Бу ҳакда та- 
ниқли давлат арбоби Турор Рисқулов бундай деган эди: 
“Босмачилик ҳаракати вакиллари дастлабки йилларда 
Қўқон Мухторияти ҳукуматининг сиёсий шиорларини 
қуллаб-қувватладилар, аммо бу ҳукумат ағдариб таш- 
ланганидан кейин улар Туркистонни миллий жиҳатдан 
озод қилиш, ислом динини ҳимоя этиш туғрисида ўзла- 
Ри мустақил шиорлар билан майдонга чикдилар” .

Туркистон Коммунистик фирқаси тарғибот-ташвиқот 
бўлими шарҳларида таъкидланишича, “ 1918 ва 1919 йил- 
ларда Фарғонадаги босмачилик, шубҳасиз, умуммил- 
лий ҳаракат эди, уни маҳаллий аҳолининг аксарияти 
қўллаб-қувватлади... Совет ҳокимияти дастлабки йил- 
ларда, узининг расмий шиорларига қарамай, амалда

Доно ЗИЁЕВА. Тарих фанлари номзоди, ЎзФА Тарих институтинингдокторанти.

мустамлакачилик ва эски зўравонлик 
сиёсатини давом эттирар эди. Айниқ- 
са, Қўқон Мухториятини яксон қилиш- 
да очиқдан-очиқ шундай талончилик 
йўлини тутди” .

Фарғона вилояти тарғибот бўлими 
шарҳларида эса бу ҳақда қуйидаги- 
лар қайд этилган: “Босмачилик зўр 
иқтисодий силкинишлар заминида 
юзага келиб, минглаб кишиларнинг 
совет ҳокимиятига қарши оммавий 
ҳаракатига айланди. Босмачилик ҳара- 
катининг энг муҳим юксалиш палла- 
си Қўқон Мухториятининг тор-мор эти- 
лиши ва дашноқпар хунрезлиги би- 
лан боғлиқ... Босмачилик дастлабки 
пайтларда совет ҳокимиятининг ма- 
ҳаллий аҳолига нисбатан подшолик 
режимидан фарқ қилмайдиган муно- 
сабатда бўлгани туфайли қўллаб-қув- 
ватланди".

“ Босмачилик” мавзуси ўша давр 
матбуотида жуда долзарб бўлиб қол- 
ган эди.

Ф арғона вилояти Ҳарбий -  инқи- 
лобий қўмитаси раиси Ю. Киршнинг 
“Сиёсий ходим ҳафтаномаси” газе- 
тасидаги “Орзулар ва ҳақиқий аҳвол” 
м ақоласининг қуйидаги ўринлари 
ҳам эътиборга сазовордир: “Ф арғо- 
на ф уқаролар уруш и алангасида 
ёнмоқда... Ҳар бир бой, уламо, рус 
қулоғининг уйи босмачилар қарор- 
гоҳига  айланди. Қизил аскарлар 
Ф арғонанинг барча мусулмонлари 
босмачи эканини таъкидламоқда- 

*  лар... Аслида, бу аҳвол совет ҳоки- 
мияти нотўғри асосда қурилгани би- 
лан изоҳланиши лозим. Босмачилик 
— Ф арғонадаги  мустамлакачилик 
сиёсатининг натижасидир... Босма- 
чилик ҳозир ҳам ғоявий жиҳатдан 
қўллаб-қувватланмоқда. Ҳарбий қис-

мларнинг ўз- 
ўзича (аҳоли 
ҳисобига  —
Д. 3 .) “таъ- 
минланиши” , 
ғалла моно- 
полиясининг 
ж иноий йўл 
билан амал- 
га оширили- 
ши, тақсимот 
эса  са д ақа  
тусини оли- 
ши чарчаган 
босмачиларга қайтадан куч беряп- 
ти . . . ”

Советҳокимиятининг мустамлака- 
чилик сиёсати “босм ачилик” нинг 
асосий сабаби экани бошқа манба- 
ларда ҳам алоҳида таъкидланади. 
Ўзбекистон Республикаси Миллий 
давлат архиви фондларида сақпаниб 
қолган  қуй и д а ги  маълум отларга 
эътибор беринг: “ Маҳаллий совет 
ҳокимияти дастлабки йилларданоқ 
меҳнаткаш халқни ўзидан узоқлаш- 
тирди...хусусий мулкни давлат мул- 
кига айлантириш ўрнига талончилик 
билан шуғулланди, мусулмон меҳ- 
наткаш ларини бойлардан ҳимоя 
қилиш  ўрнига  уларни таҳқирлаб, 
хўрлади... “Босмачилик” деб аталаёт- 
ган ҳаракат шу сабабли пайдо бўлди. 
Босмачилар оддий қароқчилар эмас, 
агар шундай бўлганда эди, биз улар- 
ни аллақачон яксон этардик. Бос- 
мачиларнинг асосий қисмини совет 
ҳукуматидан ранжиган юзлаб, минг- 
лаб кишилар ташкил қилади...”

“ Босмачилик”нинг келиб чиқиши 
ҳақидаги бунд^й қарашларни ҳатто 
совет ҳукуматининг раҳбарлари ҳам 
инкор этмаган. Гарчанд улар буни

ош кора тан олмасалар-да, ўзаро 
мулоқотларда қайд этиб ўтганлар. Чу- 
нончи, Иосиф Сталин 1920 йил 25 
октябрида Владимир Ленинга ёзган 
мактубида бундай дейди: “Агар биз 
Туркистонда оқилона сиёсат юргиз- 
ганимизда ўн минглаб босмачилар 
пайдо бўлмас эди” .

“ Босмачилик” ҳақидаги ҳақиқатни 
ошкора қайд этишга қарор қилган ай- 
рим шахслар ўз исми шарифларини 
маълум қилишга жазм этмай, яшир- 
ганлар. Масалан, “ Коммунистическая 
мьюль” саҳифапарида чоп этилган ма- 
қола муаллифи ўзини таништиришни 
истамай “ В. К.” деб имзо чеккан. Чун- 
ки қуйидаги ҳаққоний фикрлари учун 
муаллиф жазосиз қолмасиги аниқ 
эди: “ "Босмачи” сўзи туркий халқлар 
тилларида қароқчи маъносини англа- 
тади. Бироқ биз “босмачилик” деб 
атаётган воқеаларни оддий қароқчи- 
лик деб баҳолаш катта хато бўлур эди. 
Туркистонда совет ҳокимияти амалга 
оширган иқтисодий сиёсат айниқса 
Фаргонада мислсиз талончиликка 
сабаб булди. Зуравонлик билан амап- 
га оширилган мусодаралар — савдо 
корхонапари, косибчилик устахонапа- 
ри, ер эгапарининг мол-мулклари тор- 
тиб олиниши маҳаллий аҳолида со- 
ветҳокимиятига нисбатан душманлик 
муносабатини юзага келтирди... Бу ку- 
раш давомида маҳаллий аҳоли қириб 
ташланганини сира оқлаб бўлмайди. 
Агар туркий халқларнинг ҳаққоний та- 
лаблари қондирилиб, уларга амалда 
мухторият берилганида бу миллий 
ҳаракат совет ҳокимиятига қарши ку- 
рашга айланмаган бўлур эди, албат- 
та. Фаргонадаги босмачиликни бутун-

лай тугатиш учун туркий халқларга  ̂
тўлиқ мухторият бериш лозим. Фақат 
ана шундай шароитдагина ҳукумат 
сиёсатидаги Туркистон вилоятлари- 
нинг турмуш ва хўжалик хусусиятла- 
рини қўпол, бемаъниларча бузиш ҳол- 
ларига чек қуйилишига эришиш мум- 
кин...”

Қайд этилган фикрлардан маълум 
бўладики, “босмачилик” мустамлакачи- 
лик асосига қурилган совет ҳокимияти- 
нингўлкада юритган талончилик, зўра- 
вонлик сиёсатига қарши маҳаллий 
аҳолининг ўз ҳақ-ҳуқуқларини ҳимоя 
қилиб чиққан умуммиллий, умумхапқ 
ҳаракати эди. Бу ҳаракатнинг моҳияти 
ва мақсадлари унинг сардорлари — 
қўрбошилар ҳақида баён этилган маъ- 
лумотларда янада аниқ намоён бўла- - 
ди. Масалан, ислом қушинларининг 
жанговар қўмондони Шермуҳаммад 
Бекнинг (Кўршермат) хитобномасида 
бундай дейилган эди: “Большевиклар! 
Сиз уз дустларингизни ашаддий душ- 
манларингизга айлантирдингиз! 1918 
йилдан бери қанчадан-қанча вайро- 
налик, қурбон — улим келтирдингиз, 
халққа адолатсизликлар қилдингиз! 
Нима яхшилик, кароматкўрсатдингиз! 
Аҳолини хонавайрон этиб, қиргин қил- 
ганингизми? Фаргонанинг кўп милли- 
онли аҳолисини йигитларга (улар 
узларини шундай атаганлар — Д. 3.) 
айлантирган сабаблар шунда. Бизни 
дахлсиз қолдиринг, шунда тинчиймиз” . '

“Босмачилар” сардорларининг ис- 
так ва мақсадлари ҳақида матбуотда 
чоп этилган маълумотлар қуйидагича 
булган: “ Б осм ачилар қўм ондони 
Кўршермат совет ҳокимиятидан тулиқ 
мустақилликни талаб қиляпти. Қароқ-

чи тўдалар сардорининг бу талаби 
РКПнинг миллий дастурига мос ке- 
лади. Бироқ унинг чақириқларида 
миллий ҳаракат асослари яққол кўри- 
ниб турибди” (Қизил Фарғона”газета- 
си, 1921 йил). Матбуотдаги яна бир 
хабарда “ Кўршермат Ишчи-деҳқон 
ҳукуматига мурожаат қилиб, 15 кун 
ичида Туркистонга мухторият бериш- 
ни талаб этмоқда” , деб таъкидпана- 
Ди.

"Босмачилар" билан олиб борил- 
ган сулҳ музокараларида уларнинг 
мақсадлари айниқса аниқ намоён

Ислом қўшинларининг жанговар 
қўмондони Шермуҳаммад Бек (1922 й .)

бўлади. Чунончи, улар қуйидаги шарт- 
ларни ўртага қўядилар:

1. Туркистонда миллий ва маданий 
мухторият.

2. Дин эркинлиги.
3. Халқ қозиларининг халқ томо- 

нидан сайланиши.
4. Вақф ерлари ва пулларни ерли 

халқ одатларича тақсимлаш.
5. Ер-сувни бурунги эгаларига қай- 

тариш.
6. Молларни текшириш ва ҳукумат 

ихтиёрига мусодара этишни тўхтатиш.
7. Шаҳарлараро эркин товар юри- 

тиш.
8. Эркин савдо.
9. Поездларда эркин юриш.
10. Солиқларни битириш.
11. Қизил қўшинлар тапончилиги- 

нитўхтатиш.
Маълум бўладики, “босмачилар” 

совет тарихшунослигида таърифлан- 
ганидек, ўзларининг “тор синфий ман- 
фаатлари” учун эмас, миллий муста- 
қиллик, дин, урф-одатлар, хусусий 
мулк дахлсизлиги, савдо эркинлиги 
каби умуммиллий ва умумхалқ аҳами- 
ятига молик муҳим сиёсий, иқтисо- 
дий ва ижтимоий манфаатлар ҳимоя- 
сига отланган эдилар. Уларнинг иж- 
тимоий таркиби ҳам, совет тарихшу- 
нослигида таъкидланганидек, "реак- 
цион синф" — бойлар, уламолардан 
иборат бўлмай, жамиятнинг барча тои- 
фа ва қатламларини қамраб олгани 
ҳамда маҳаплий аҳоли томонидан кенг 
қўллаб-қувватлангани замондошлари- 
нинг қарашларида қайд этилади. Ма- 
салан, музофотташвиқотшўъбасининг 
1921 йил июлида чоп этилган шарҳ- 
ларида бу ҳақда шундай дейилади:

“Пахта заводларининг ишсиз қолган 
минглаб хизматчилари, иқтисодий 
бўҳрон туфайли кўчада қолган чори- 
корлар, мардикорлар ҳам босмачи 
рўдапарини қувватлантирур” .

“Туркистон фронтининг ҳарбий - 
сиёсий аҳволи” ҳақидаги ҳисоботда 
“босмачилик”ни ҳаракатлантирувчи 
кучлар шундай таърифланади: “ Биз 
уюшган, қуролланган душман билан 
эмас, совет ҳокимиятига душманлик 
муносабатида булган бутун аҳоли би- 
лан туқнашяпмиз... Босмачилик— хапқ 
курашидир” .

Туркистон МИҚнинг 1922 йил 18 
июлда Тошкентда булган IV пленуми- 
нинг 5-кенгашида маъруза қилган 
Хапқ Комиссарлари Кенгаши Раиси 
Қ. Отабоев бу ҳақда қуйидагиларни 
қайд этади: “ ... деҳқонлар ва меҳнат- 
каш-косиблар, бутун аҳоли совет ре- 
жими ва совет тартиботига қарши бош 
кутарди, босм ачиларга қуш илиб, 
унга... сиёсий мазмун бердилар. Шуни 
айтиш керакки, 1919-1920 йилларда 
Фарғонада босмачилик, бандитизм 
эмас, халқ қузголони юз берди” .

Қайд этилган маълумотлардан 
маълум буладики , “ б осм а чи л и к” 
ҳақидаги дастлабки ижтимоий-сиёсий 
қарашлар ҳақиқатни акс эттирган 
булиб, кейинги йилларда сунъий ра- 
вишда шакллантирилган сохта тарих, 
илмий қарашларга мутлақо зиддир. 
Матбуотда бундай маълумотлар 1922 
йилларгача юз кўришга мушарраф 
бўлди, холос. Айнан шу йиллардан 
бошлаб совет ҳукуматининг мафкура- 
вий ва сиёсий бўгинлари матбуот ва 
нашриётга эътиборни ниҳоятда кучай- 
тирди. 1921 йилда РКП М Қтаргибот

бўлими қошида матбуотни партия на- 
зорати ва раҳбарлиги остига олиш * 
учун махсус идора тузилди. РКП МҚ 
котибияти матбуот нашри билан шу- 
гулланувчи ташкилотларга барча ки- 
тоблар, маҳаллий матбуот нашрлари- 
ни зудлик билан РКП МҚ сиёсий ах- 
борот бўлим ига  етказиш  ҳақида 
курсатма берди. Совет-партия наш- 
риётлари таҳририяти таркибини тек- 
шириб, партия ишига содиқ кишилар 
билан алмаштириш ҳақида буйруқ чи- 
қарилди.

Бундай кўрсатмалардан сўнг мат- 
буотда ҳақиқатни эътироф этувчи 
маълумот ва фикр-мулоҳазалар минг 
чигириқдан ўтказиладиган бўлди. Ай- 
нан шу пайтдан бошлаб “босмачи- 
лик” ҳақидаги сохта, сунъий қараш- 
лар шакллантирила бошланди. Син- 9  
фий кураш таълимоти ҳаётнинг ҳар 
бир масаласига ўринсиз ва асоссиз 
татбиқ этиладиган булди. Апбатта, бу 
жараён бир кун, бир соатда ҳал 
булмади, йиллар давомида, кескин 
тортишувлар, мунозаралар жараёни- 
да, сиёсий, мафкуравий бўгинлар- 
нинг тинимсиз саъй-ҳаракати билан, 
оммавий тарғибот, ташвиқот, тазйиқ 
ўтказиш, мажбурлаш йўллари билан 
амалга оширилди; бу жараёнга қар- 
ши турганлар “синфий душман”лик- 
да, ундан оғиш ганлар эса “маркс- 
ча-ленинча таълимотни етарли да- 
ражада эгаллай олмаганлик”да айб- > 
ланди, кескин танқидпарга учради. 
“Босмачилик” ҳаракатини 20-йиллар- 
да Октябрь инқилоби масалалари 
таркибида, 30-йиллардан бошлаб эса 
фуқаролар уруши мавзуси остида 
алоҳида тадқиқ этиш га киришилди.

Бунда “пролетар ёзувчиси” сифати- 
'  да улуғланган Максйм Горькийнинг 

ташаббуси билан 1931 йил 4 июлда 
ВКП(б) МҚ томонидан фуқаролар 
уруши тарихини яратиш ҳақида қабул 
қилинган қарор муҳим ўрин тутди. 
Шу қарор қабул қилиниш и билан 
ВКП(б) МҚ Ўрта Осиё бюроси қоши- 
да партия-совет ходимларидан ибо- 
рат махсус комиссия тузилди. Бу ко- 
миссия Фуқаролар уруши бош таҳ- 
ририяти (СССР миқёсида тузилган) 
кўрсатмалари асосида ишга кириш- 
ди. Комиссияга топширилган вази- 
фалардан бири — “буржуа миллат- 
чиларининг, Қуқон Мухторияти ва 
буржуазиянинг советлар ҳокимияти- 
га қарши қуролли кучи булган бос- 
мачиликни тугатиш га доир маълу- 

9  мотлар тўплаш ” эди. Бу маълумот- 
ларни тўплаш, улар устида ишлаш 
бўйича “таш килий ишлар, асосий 
манбалар, материалларнинг мунда- 
рижалари” бош таҳририят томони- 
дан махсус ишлаб чиқилиб, белги- 
лаб берилган эди.

“ Б о см а ч и л и к” ҳа қи д а ги  сохта 
қарашларни халқ онгига сингдириш 
учун адабиёт ҳам зўр қурол булиб 
хизмат қилди. Ўзбекистон ёзувчила- 
рининг 1935 йилда бўлган II плену- 
мида Қурбон Берегиннинг “Граждан- 
лар уруши тарихи тўғрисида” қилган 
маърузасида бу борада адабиёт со- 
ҳасида бажарилиши лозим бўлган 
аниқ вазифалар белгилаб берилади. 
Адабиёт аҳли зиммасига социализм 
ғояларини, аниқроғи , пуч, хаёлий 
таълимотни халқ онгига сингдириш  
вазифаси юкланади. Шу тариқа жа- 
моатчиликда, айниқса, ёш авлодда

“босмачилик” ҳақида сохта, салбий 
тасаввурлар уйғотиш учун унлаб ба- 
диий асарлар — романлар, поэма- 
лар, шеърлар битилди, фильмлар 
яратилди. Илмий тадқиқотлар ҳам 
йил сайин кўпайиб, йириклашиб бор- 
ди; 30-йиллардан бошлаб 80-йиллар- 
га қадар "босмачилик” ҳаракати бой- 
лар ва камбағаллар ўртасидаги син- 
фий кураш — фуқаролар уруши си- 
фатида талқин этилди. Ушбу муам- 
монинг турли масалалари бўйича бир 
талай асарлар ёзилди, илмий тад 
қиқотлар ҳимоя қилинди, илмий-тад- 
қиқот институтларида бу муаммо 
ю засид ан  м ахсус бўлим лар  иш 
юритди.

1980 йилларга келиб совет та- 
рихш унослигида “босмачилик” ма- 
саласи яна қайта илмий истеъмол- 
га кириб, йирик тадқиқотга  мавзу 
бўлди. Совет тарихш унослигида  
аллақачон “тадқиқ этиб бўлинган” 
бу мавзуга қайтиш дан мақсад Аф- 
ғонистонда кечаётган кескин ўзга- 
ришлар муносабати билан халқ он- 
гини яна бир чалғитиш эди. Бу са- 
фарги сохта таш виқот совет ҳоки- 
миятининг Туркистондаги эмас, Аф- 
ғонистондаги зўравонлик сиёсати 
билан боғлиқ эди.

Совет ҳокимияти қўлида сиёсий, 
маф куравий қурол бўлиб хизмат 
қилган бу сохта тарих империя ин- 
қирозга  юз тутиши билан чилпар- 
чин бўлди. М устақиллик туфайли 
аждодларимизнинг 70 йил давоми- 
да топталган, таҳқирланган, қора- 
лаб келинган хотираси ҳақидаги 
ҳақиқат қайта қад ростлаб ,тикла- 
на бошлади.

Занги ота Ҳаким ота — Сулаймон 
Б о қ и р ғо н и й н и н г  ш о ги р д и  б ўл - 
ганлар, устоз й ўл и н и  тутиб 
тасаввуфни туркий оҳангда  
янгратганлар — сўф иёна газаллар  
битганлар.

Ривоят қил иш л арича , ул  зот 
қорам агиз, барваста ва бақувват  
бўл ганлари  б о и с  “Зангиот а” 
л а қа б и н и  олганлар. Тўртинчи 
боболари ҳазрат Яссавийга пирлик  
т ариқини ўтаган А р с л о н б о б  
(Арслонхож а Тош кандий) эди.

Н асли  пок, з у в а л а с и  тоза бул  
зотни А ҳм ад Я сса в и й  бе н и ҳо я  
қад рлаганл ар  ва, ки м ки  м а ним  
зиёрат имга кел ар  бўлса , аввал  
Зангиотани тавоф қилсин , д е га н -  
лар. Ш у  б о и с  С о ҳи б қи р о н  А м и р  
Темур ҳазратлари дастлаб — 1396- 
9 7  й и л л а р д а  Зангиота қа б р и  
устига м а қб ара  қу р д и р и б , ке й и н  
Я с с а в и й  ё д го р л и г и н и  бино  
қи л ди р га нл а р .

Ватанимиз тупроги ш у қадар  
муқаддаски, унинг қай буржига юз 
бурманг, м уборак бир зиёратгоҳга 
кўзи н ги з  тушади. Зангиота 
м а қб а р а си  ана ш унд ай  қутлуг 
м а ска н л а р д а н  б и р и д и р . Бу ерда  
ясса в и я  тариқатининг бую к  
нам ояндаси , и сл о м  олам ида  
“қут бул-ақт об” (ш айхлар  ш а йхи )  
деган номга сазовор бўлган Занги- 
ота — О йхож а бин  Тошхожа  
ҳазратларининг хоки поклари ором  
топган.

Тахм иний ҳисоб-кит обларга  
кўра, ул зот XII асрнинг охири ёки  
ХШ  а ср  б ош лар ида  туғилганлар. 
М е л о д и й  1258 йи л да  вафот 
этганлар.

Кажраф т ори ф алакнинг иш ини  
кўр и нгки , а ж д о д л а р и м и з  аср л а р  
м о б а й н и д а  д и н и м и з  р а м зи , 
и й м о н и м и з  тимсоли сиф а тида 
э ъ з о з л а б  келган  бу  м а ска н  
ш ўролар зам онида “Атеизм у й и ”га 
айлант ирилди, бую к бо б о м и зни нг  
шаънига номақбул гаплар айтилди.

М ана, О ллоҳ б узгунчи  
ка с л а р н и н г  ю з и н и  қо р а  қил ди . 
Ю рт имиздаги зиёрат гоҳлар йўл и  
очил ди . Зангиота ё д гор лиги  ҳам  
яна ха л қ  т алпинадиган ж ойга  
айланди. Айтишларича, Хожа Аҳрор  
Вали, Зангиот анинг қа б р и д а н  
м удом  “О ллоҳ! Оллоҳ! “ деган сас  
кел иб  туради, д е я  далолат берган  
эканлар . Б у сас  хал қнинг  сўнм ас  
и й м о н и д а н  д а р а к  бўлса не аж аб ! 
И лоё, и й м о н и м и з н и н г  сўнм а гани  
рост бўлсин !

МОХИЯТ ЖИЛОЛАРИ

*Ч.

г

Буюк аждодим из Хожа Аҳмад 
Яссавий бадиий-фалсафий меро- 
сининг анчагина қисми м усиқага 
оиддир, десак муболага қилмаган 
бўламиз. Д арҳақиқат, м усиқага  
алоқадор “ куй ” , “ наво” , “ нола” , 
“ гиръя” , “ сам о” каби тушунчалар 
туркистонлик ш айхул-маш ойих 
маънавиятида муҳим ўрин тутган ва 
улар назму наво муш тараклигига 
асосланган ҳикматларда, яссавия 
тариқатидаги  зикру  само маро- 
симларида ва билвосита мақом 

^санъатининг ўзида намоён бўлади. 
Албатта, ушбу мавзуларнинг ҳар бири 
мустақил тадқиқот йўналиши 
сифатида ўрганишни тақозо этади. 

,Биз эса м азкур мақолада шу 
масалаларга доир айрим жиҳатларни 

|Таъкидлаб ўтишни жоиз деб билдик. 
Маълумки, ҳазрат Аҳмад Яссавий

ислом дини ва уни н г аҳкомлари 
асосида  ш аклланган тасаввуф  
таълимоти ғояларини ҳикматларида 
халқона куйлаган. Ҳикматларга хос 
услуб шундан иборатки, улар халқ 
огзаки ижоди намуналари — шеърий 
тўртликлар шаклида ва мазмунан 
уларга ҳамоҳанг руҳда битилган. 
Зеро, ҳикматлар айнан ана шундай 
оҳанги билан ўзгача тароват касб 
этади ва шу тариқа инсон қалбига 
зўр таъсир кўрсатади. Айни чоғда 
ҳикм атларнин г м усиқий  асоси , 
таъбир ж оиз бўлса, куйчанлиги  
ботиний  м аъноларга ҳам э га ки , 
уларни фақат тасаввуф тушунчалари 
негизида англаб етиш мумкин. Бу 
жиҳатдан, авваламбор, аксарият 
ҳикм атларнинг бош қаҳрам они 
бўлган ошиқ ва унинг руҳий ҳолати 
д и ққа тга  сазоворд ир . Ҳазрат

I Оқилхон ИБРОҲИМОВ. Санъатшунослик номзоди, Санъатшунослик институтининг 
| катта илмий ходими.

Уа8зау|у пауо!ап

Я ссавийнинг дил сўзлари ош иқлик 
 ̂ туйғулари билан йўғрилган ва улар 

I би зн и  ҳам о ш и қ  бул и ш га  даъват 
| этади:

Зоҳид бўлма, обид бўлма,
ошиқ бўлғил, 

Меҳнат тортиб ишқ йўлида
содиқ бўлгил, 

Нафсни тепиб, даргоҳига
лойиқ бўлғил, 

Ишқсизларнинг ҳам жони йўқ,
иймони йўқ.

Иш қ — куйдиргувчи ўт кабидир. 
Ҳ и км а тл а р д а  бу хусусд а  кўпл аб  
ж онли  ва ф авқул од д а  та ъ си р л и  
таърифлар учрайди:

Ишққа тушдинг — ўтга тушдинг— 
куйиб ўлдинг, 

Парвонадек жондин кечиб
ахгар бўлдинг, 

Дардга тўлдинг, ғамға тўлдинг, 
телба бўлдинг, 

Ишқ дардини сўрсанг, ҳаргиз
дармони йўқ.

Ёки:
Ишқ балоси бошқа тушса,

нолон қилур, 
Ақлинг олиб, беҳуш қилиб

ҳайрон қилур. 
Кўнгил кўзи очилган сўнг

гирён қилур, 
Ломаконда Ҳақдин сабоқ

олдим мано.
Модомики, ишқ туйғуси узига хос 

ж а за б а л и  (л а зза тл и ) д а р д  э ка н , 
д е м а к , у н и н г  иф од аси  нолаю  
навосиз, фиғону гирёнсиз бўлмайди. 
Шу боис ишқ шиддати ошиқларни ҳар 
д ои м  — хоҳ са ҳа р д а , хоҳ  тунда  
б ул си н  — нолаю  аф ғон  ч е ки ш га  
м аж б ур  қи л а д и . А йни па йтд а  бу 
нолалар  ҳа зр а т  Я ссавий  
та ъ л и м о т и н и н г  яна бир  м уҳим  
қ и р р а с и  — ки ч и к  ва катта  
оламларнинг ўзаро уйғун ифодаси — 
“ к ў к с - к ў к ” н и с б а ти д а  ҳам муҳим  
аҳамият касб  этади. Бунда “ к ў к с ” 
а та м а си  ки ч и к  ол ам ни  ўзи д а  
мужассам этган инсон (ошиқ) қалби, 
унинг маънавий дунёси, руҳий олами

маъноларида келади:
Ошиқ бўлсанг, кеча-кундуз

тинмай йиғла, 
Пири муғон хизматига

белинг богла, 
Куйиб-пиш иб дарди била

кўксинг доғла, 
Д оғ-ла кеткан висолини

кўрар эмиш.

Ёки:
Ошиқларни қиёмат кун

ҳолин сўргай, 
Чин ошиқнинг кўксин ёриб,

до ғин  кўргай.
Демак, “ кўкс” сўзи кичик оламга, 

уни нг акси бўлган “ кў к ” эса катта 
оламга (коинотга , мовий осм онга) 
та ал л уқл и  туш унчал ар  экан . 
Уларнинг орасидаги (яъни “ кўкс-кўк” 
н и с б а т и д а ги )  у зв и й  б о ғл а н и ш  
жараёни ош иқ кўксидаги кучли дард 
иф одаси  бўлган  нолаю  наво ила 
уйғун ҳолга келади:

Саҳар вақти қўпиб йигла,
нола айла, 

Нолишингдан еру кўклар
наво қилсун.

Ёки:
Ошиқларнинг етти кўкка

етар оҳи, 
Оллоҳ, деса яксон бўлур

ҳар гуноҳи.
Шу ўринда яна бир муҳим нуқтага 

эътиборни қаратиш лозим кўринади 
— ҳа зр а т  Я ссавий  ҳи км а тл а р и д а  
суфиёна иш қнинг энг кучли, таъбир 
ж о из  булса, эн г завқли  иф одаси 
та рзи д а  “ к у й ” атам аси  қўлланган 
бўлиб, унинг ботиний маъносида пок 
қалбларнинг ишқ алангасида куйиши 
ва шу а сн о д а ги  н о л а -ги р ё н л а р и , 
ф и ғо н -н а в о л а р и  туш уни л ад и . 
Жумладан, “ Иш ққа туш динг — ўтга 
ту ш д и н г — куй и б  ў л д и н г ” , 
“Ошиқларга берди ишқни куйдургали” 
ёки “Ошиқ куйса, хос маъшуқи бирла 
к у й га й ” каби  м и ср а л а р  билан 
б ош л анувчи  ҳи км а тл а р  ш ундан 
д алолат б е р а д и . Б и н о б а р и н , 
ҳикм атлар  м атнида иш қ — куй —

наво — гирён каби тушунчалар кўп 
жиҳатдан ўзаро б о ғл иқ ва улар 
руҳият ифодасида маънодошдир. 
Ишқ қалб туйғуларининг, демакки, 
дил наволарининг зуҳурига сабаб 
бўлган энг муҳим ва зарур руҳий 
ҳолатдир. Шу боис ҳикматларнинг 
назмий услубини шартли равишда 
“ нола усл уб и ” ёки “ куй усл уб и ” 
тарзида тавсиф лаб, унинг зами- 
ридаги ўзига хос дардни шу ҳолат- 
нинг руҳий ифода тусланиши деб 
тушунсак хато бўлмайди.

Ҳазрат Аҳмад Яссавий ижодида 
юзага келган нола услуби мумтоз 
миллий мусиқа намуналарида ҳам ўз 
инъикосини топган бўлса ажаб эмас. 
А йниқса, Яссавий наволарининг 
мусиқий қомусимиз бўлган мақом- 
ларга дахлдорлиги ғоят қизиқар- 
лидир. Бу борадаги дастлабки 
тадқиқотлар улуғ шайхнинг ижодий 
мероси мақом санъатига ҳам 
бевосита, ҳам билвосита таъсир 
кўрсатганидан далолат бермоқда. 
Маълумки, мақомдек мураккаб ва 
серқатлам мусиқа тизимининг юзага 
келишида бир талай омиллар (устоз 
И. Ражабовнинг таъкидлашича, шаҳар 
маданияти, касбий мусиқа соҳаси, 
аниқ фанлар, фалсафий тафаккур 
кабилар) муҳим ўрин тутган.

Тадқиқотлар шуни кўрсатадики, 
яссавия тариқати ва фалсафий 
таълимоти (тасаввуф нинг бош қа 
тариқатлари сингари) мақомларнинг 
ш аклланиш ига табиий равиш да 
таъсир ўтказган  ва бу жиҳатдан 
қаралганда мақомлар тасаввуф  
ҳикматларининг садолардаги ифо- 
даси экан. Айни вақтда эътирофнинг 
м авридики, асли арабча булган 
мақом атамаси ва ундан англа- 

шиладиган мартаба, жой, манзилгоҳ, 
мавқе, даража каби маънолар 
Яссавий ҳикматлари орқали туркий 
халқлар орасида кенг ейилган эди. 
Ҳар ҳолда, ҳикматлар мазмунида бу 
атама кўплаб тасаввуф ий ибора- 
ларда ( масалан, “ иш қ м ақо м и ” , 
ажаб м ақом ” , “ул мақомда ошиқ

қуллар жавлон қилур ” каби) қўл- 
лангани ҳам шундан далолат беради.

Лекин янада муҳимроғи, назари- )  

мизда, ҳазрат Яссавий ҳикматларида 
сайқал топган нола усл уб ининг 
(дардчиллик услубининг) мақомлар 
м усиқасида ҳам ўз аксини  топ- 
ганидир. Гарчи мақомларда ислом 
динидан аввал ш аклланган халқ 
мусиқа ижоди анъаналари ҳам ўрин 
олган булса-да, аммо бу намуналар 
бора-бора  исломий дунёқараш , 
сўфиёна ғоялар таъсирида ўзгача 
мазмун ва тароват касб этган, муҳит 

шароитга мувофиқ давом этти- 
рилган ва ривож топган. Яна бир 
эътиборли жиҳати шундаки, мақом- 
ларнинг мазмун-моҳияти ҳикм ат- 
ларда садо берган ўтли нолаю 
гирёнлар ила сугорилган эди. Халқ 
ичида азал-азалдан мунтазам  
ўтказиб келинган яссавийхонликлар 
натижаси улароқ мақомлар шундай 
сифат касб этиб борган бўлса ажаб 
эмас. &

Ҳазрат Яссавий наволари само 
масаласи билан ҳам узвий б о ғ- 
лиқдир. “Само” араб тилидан олинган 
бўлиб, тасаввуфда, “куй” атамасидан 
фарқли улароқ, қироатхонлик, зикр, 
Ҳамду сано, муножот ва умуман, куй- 
мусиқага доир барча жараёнларни 
қалбан тинглаш ни англатади. 
Таъкидпаш жоизки, тасаввуфга кўра, 
маҳбубига руҳий важд (лаззатли 
жазаба) воситасида эриш м оқлик 
талабида бўлган ошиқнинг қалби куй 
нағмаларидан озиқланади ва мақсад 
сари қувватланади:

Ошиқларнинг талаблари —
жоми шароб, 

Маъшуқига етмак учун
багри кабоб. 4

Руҳларининг гизосидур  — '
чангу рубоб,

Оҳи чекса, етти иқлим
вайрон қилур.

Само жараёнида пок қалбларнинг 
Тангри таолога ишқ-муҳаббати ва 
руҳий таважжуҳи авжига етадики, бу 
ҳол гоҳо рақсу самога сабаб булади:

Муҳаббатнинг жомин ичиб
рақс  айлаган 

Д евоналиг мақомига
кирди, дўстлар, 

Очу тўқлуқ, суду зиён  —
ҳеч билмаган 

Сармаст бўлуб рақсу  само
урди, дустлар.

А м м о р а қс у  сам о  у р м о қл и к  
ш унчаки ўй и н -кул ги ю  вақтичо ғл и к 
қилиш учун бўлмаслиги керак. Чунки 
рақсу само чин ош иқларнинг қалб 
интилиш лари ила ю зага келадиган 
бир ибодатдир. Бу ҳолатлар қуйидаги 
ҳикматларда теран ифода этилган:

Рақсу само урганларга
дунё ҳаром  —

Аҳли аёл, хонумондин
кечти тамом.

Саҳар вақтда Ҳаққа сигиниб  
йиглар мудом,

Андин сўнгра рақсу само
урди, дўстлар.

Раксу само урган ошиқ
ўзин билмас,

Беҳуш юрар, дунё  молин
қўлга олмас.

Юз минг одам тақсир деса
мағрур бўлмас,

Д унё тефиб, рақсу само
урди, дўстлар.

Таъкидлаш керакки , рақсу само 
ҳолати ҳазрат Яссавий асос солган 
“ З и кр  а л -ж а ҳ р и й ” (о в о зл и  з и кр ) 
м а р о с и м и д а  ҳам м авж уд . Уш бу 
м а р о си м га  кўра, яссавия та р и қа - 
ти н и н г  а ъ зол ари  д о и р а  (ҳалқа , 
а й л а на ) ш а кл и д а  д ав р а  қуриб^, 
п и р н и н г  ҳи км а тл а р н и  ёки  д и н и й  
мазмундаги бошқа шеърларни оҳиста 
куйл аш ини  қалбан ти н гл а й д и л а р . 
П ирнинг ижро этиш суръати руҳий 
завқу шавқ ҳолатига монанд ҳолда 
ҳам тезлаш ади, ҳам кучланади. Бу 
жараёнга даврада ҳозир бўлганлар 
ҳам фаол қўш и л и б  б о р а д и : улар 
Оллоҳ номини дилу тил ила тез-тез 
зи кр  эти б ,аста -секи н  жадаллаш иб

б о р ув чи  айл анм а  та р зл и  рақс  
ҳаракатларини бошлаб юборадилар. 
Р ақс ни ҳоя тд а  ж адаллаш иб , авж 
н у қт а с и га  етади  ва шу та р и қа  
маросим иштирокчилари руҳий ҳола- 
тини зуҳур этиб, илоҳий борлиқдан 
баҳраманд ҳолда важд жараёнини 
бошдан кечирадилар.

Д е м а к, р ақсу  сам о ж араёнида  
ош иқларнинг Яратганга бўлган соф 
муҳаббати намоён бўлиб, уларнинг 
руҳияти  за вқу  ш а вққа  тўл ган . Бу 
хусусда ҳазрати Ш айхи Бузруквор 
бундай дейдилар:

“ Бизларнинг рақсу самоларимиз 
Оллоҳ ҳақ субҳанаҳу ва таолонинг 
зоти ш ариф ига яқинлаш тиради ва 
ю р а кл а р и м и зн и  соф , мусаф ф о 
қилади. Б и р -б и р и м и зга  муҳаббат, 
б е в а -б е ч о р а л а р га  раҳм у ш аф қат 
па йд о  қи л а д и ... Р ақс вақтид а  
қўл л арни  с и л ки ти ш  — марди 
авлиёлар учун қанот қоқмоқликдир. 
Ва бу қанот қоқмоқлик — Оллоҳ ҳақ 
субҳанаҳу ва таолонинг даргоҳига, 
Оллоҳнинг аршу курси, лавҳу қалам 
ва си р у  а с р о р л а р и га  яқин 
б у л м о қ л и к д и р ” ( “ Ҳ азрат Баш ир 
тарихи” китоби, Тошкент, 1994 йил, 
63-бет).

Шундай қилиб, Яссавий наволари 
мавзуини учта асосий  йўналишда 
хулосалаб, уларни қуйидаги номларда 
таснифлашни лозим топдик:

— Яссавий ҳикматларининг мусиқий 
асослари (ёки ҳикматлар услуби);

— Яссавий наволари ва мақом 
санъати;

— зикр  ал-жаҳрий ёки яссавия 
тариқатида рақсу само маросими.

Мухтасар тавсиф этилган мазкур 
м авзуларнинг ҳар бири турли фан 
соҳалари учун тадқиқотларга асос бўла 
олади. Ушбу йўналиш даги изла- 
нишларнинг амалга оширилиши эса 
яссавийшуносликка, демакки, миллий 
қадриятларимизнинг қайта тикланишига 
қўш илган муҳим ҳисса бўлмоги 
шубҳасиздир.

РУҲИЯТ САБОҚЛА

Муслиҳиддин МУҲИДДИНОВ

СЎФИЙЛА?
АХЛОҚИ

1! 1
1

1

Амир Хусрав Д еҳл а ви й ни н г 
“ М атлаъ у л -а н в о р ” ва Алиш ер 
Н авои йнинг “ Хайрат ул -аброр^ 
асарларида сўфийларнинг ахлоқий 
сиф атларидан баҳс ю ритувчи 
боблар ҳам бор. Амир Хусравда бу 
боб а са р н и н г олтинчи м ақолоти 
бўлиб, унга узундан-узоқ сарлавҳа 
қўйилган. Сарлавҳадаёқ бобда икки 
тоифа сўфийлар ҳақида сўз бориши 
маълум қилинган.

Алишер Навоийнинг достонида 
ҳам шу усул қўлланган. “Хайрат ул- 
а б р о р ” да бу масала тўртинчи  
мақолотда баён этилади.

Алиш ер Навоий ф ақат “ риёи 
хирқапўш лар” , яъни сўф ийликдан 
о б р ў -эъ ти б о р , ш ахсий манф аат 
кўзлайдиган шайхлар ҳақида эмас, 
балки чин сўф ийлар ҳақида  ҳам 
фикр баён этган. Бошқача айтганда, 
и кки  хил ахлоқдаги  сўф ийларни 
қиёслаган. Аммо Алишер Навоий , 
Амир Х усравдан ф арқли ўлароқ^ 
аввал «риёи шайхлар»нинг салбий 
сифатларини танқид қилиб, кейин 
ҳа қи қи й  сўф ийлик хислатларига  
тўхталади. Амир Хусрав эса, 
даставвал чин сўфийлар таърифини 
келтириб, кейин ёмон хулқ-атворли 
шайхлар, сўф ийлар м азам м атига  
ўтади.

Х ақиқий  сўф и, ҳазрат Навоии 
назарида , дунё ва ун и н г м олига

эътибор қилмайдиган, аниқроғи, мол- 
мулкдан мосуво одам дир. У хир- 
қасини обрў учун киймайди, аксинча, 
хирқани ҳам, масжиду хонақони ҳам 
тарк этиб, Оллоҳга ош иқ бўлади. 
Яхшию ёмонлик, бору йўқлик улар 
учун аҳамиятсиздир. Икки дунё бир 
хасчалик қим м атга  эга  эмас. 
Уларнинг наздида, ҳақиқий борлиқ — 
Оллоҳ таоло олами, Тангрининг ўзи, 
унинг абадий нури. Қолган нарсалар 
эса фоний, ўткинчи. Уларнинг кўнгли 
шу қадар м усаф ф оки, олам 
аш ёларида ҳам илоҳ қудратини 
кўрадилар.

Ҳар сориким назир ўлуб,Хдк кўруб,
Қилғувчини фоили мутлак, кўруб.

Хуллас, Алишер Навоий тўғридан- 
тўғри сўфийликнинг олий хислатини 
баён этиб , сўф ий қандай одам 
бўлиши керак, деган саволга жавоб 
берган бўлса, Амир Хусрав сўфийлик 
ш артлари — одоби ҳақида фикр 
юритади. Шоир наздида, сўфийлик 
йўлига кирган одам биринчи галда 
м анм анлиги , наф соний ҳирсу 
ҳавасини енгиш и, тупроқсиф ат 
хоксору камтарин бўлиши лозим. 
Улуғлик — хоксор л и к воситасида 
қўлга киритиладиган хазина.

Сўф ий м артабада Ж аброилга  
тенг, Хизр — унинг йўлбошчиси, у — 
ориф, у — вали, у — мўъжизакор.

Хусрав Д еҳлавий  сўф ийлик 
сийрати  хусусид а  гапирар  экан , 
тақво ва майхўрлик хусусида анча 
ф икр ю ритган . Амир Х усравнинг 
ёзиш ича, илоҳий майдан масту 
сархуш, “пашминапуш орифлар” бор, 
улар ваъзхон зоҳиддан кўра афзал. 
Зоҳидлар тақвода ўзларини ягона 
ҳисоблаб, дараж аларини  осм он - 
фалак қадар ҳисоблайдилар. Аммо 
улар янглиш адилар, чунки Оллоҳ 
таоло олдида валийларнинг 
мартабаси улуғрокдир.

Кўринишда одамлар бир хилдек. 
Аммо зоҳиран  ўхшаш бўлган 
нарсалар моҳиятан бир даражада 
эмас. Макка — дунёдаги шаҳарларга 
ўхшаш бир кент, лекин олам 
аҳлининг қибласи. Улуғ инсонларни 
таниш учун уларнинг суратига эмас, 
суҳбатига, сўзига, амалига эътибор 
бериш  керак. Сўф ийлар, гарчи 
чумолидай фақир бўлиб кўринсалар- 
Да, Сулаймон м артабасид а ги  
фаришта табиатли одамлардир.

Маълум бўладики , сўф ийлик 
мартабаси ва таърифида ҳар икки 
шоирнинг қарашлари ўхшаш. Сўфий 
Амир Хусрав асарларида  ҳам, 
Алиш ер Навоий асарларида  ҳам 
валий, каром атли инсон, беқиёс  
хислатларга эга эзгу киши. Хусрав 
Деҳлавий асаридаги  Низомиддин 
Авлиёга б ағиш л анган , Алиш ер 
Навоий асарид аги  Баҳоуддин 
Нақшбандга бағиш ланган боблар- 
даги сўф ийлар таъриф ида келти- 
рилган сўзлар ғоят ю ксак сифат- 
ларни ифодалайди. Бу -  тушунарли, 
зеро Шайх Низомиддин Авлиё билан 
Хожа Баҳоуддин Н ақш банд улуғ 
мартабага эришган комил инсонлар 
эди.

Д ем ак, сўф ийлик — соф лик, 
зоҳирий ва ботиний билимлар соҳиби 
бўлган ориф лик ва ғайб сиридан 
бохабарлик ҳамда илоҳий муҳаббат 
ишқида ёниш экан.

Бироқ, “ Матлаъ ул -а н в о р ”даги

Низомиддин Авлиё боби ва “Ҳайрат 
ул-аброр”даги Баҳоуддин Нақшбанд 
боби — м анқаба, яъни соф тав- 
сифдир. Сўфийлар ҳақидаги боб эса 
фикр-муҳокамадан иборат. Ш унинг 
учун бу боблар мақолот сифатида 
келтирилади , уларда сўф ийлик 
ахлоқи муҳокама қилинади. Муҳо- 
кама оҳанги  м азкур  б об л а р ни н г 
танқидий қисм ида устунроқ, зеро 
танқидий руҳ воситасида сўфийлик 
сифатлари кўпроқ баён қилинган.

Матлаъ ул-анвор”да сўфийларга 
хос бир талай сиф атлар тилга  
олинади. Биринчи сифат — хоксор- 
лик. Бу — сўф и й л и кн и н г муҳим 
белгиси. Солик ўзидаги  баш арий 
сифатларни тарк этмаса, мақсадга 
эриш а олм айди. М урид шайх 
танлаганида  ҳам аввало ана шу 
ж иҳатга  эъ тибор  қилиш и л озим , 
чунки ш айхнинг ўзи камтарлик ва 
хоксорлик намунаси бўлмаса, мурид 
унга эргаша олмайди.

Харобат — зоҳирий  маънода 
ибодатхона, ботиний  маънода — 
комил инсон ҳузури; пири харобат — 
комил инсон, шайхи ориф. Демак, 
ш айхнинг ўзи кам тару кам сухан, 
вазмин, бағоят латиф табиатли, ўта 
ҳалол ва закий одам бўлмоғи лозим. 
Шундай хислатга эга бўлмаган шайх 
этагини муридлар тутмайди, унинг 
шайхлигига ҳам ишониб бўлмайди. 
Ғурур, кеккайиш, бадбахтлик -  бутпа- 
р астл а р ни н г иш и, дейди  Хусрав 
Деҳлавий, чунки мўминлик — итоат 
ва таслим ; коф ирлик — исён ва 
бўйсунмасликдир.

Асарда сўф ийларга  м уносиб  
бўлмаган хислатлар танқид  қили- 
нади. Мусулмон бўлиб коф ирнинг 
ишини қилиш, зоҳиран сўфий бўлиб 
кўриниб , амалда та ри қатга  зид  
ишлар билан шуғулланиш -  муно- 
фиқликдир.

Яна бир нохуш қилиқ — сўф ий- 
л арнин г ш а р об хўр л и ги д и р . А гар 
сўфий шароб ичиб жазбага берилса,

кашф у каром атлар  қилса , унга  
ишониш мумкин эмас.

М айхўрлик сўф ийни од ам га р - 
чиликдан чиқаради, деб таъкидпайди 
шоир.

Сўф ийда зо ҳи д л а р н и н гта ъ м а - 
гирлиги бўлмаслиги лозим. Сўфий 
олтин, кумушни, мол-дунёни писанд 
қилмасин. Агар сўфий қўлига олтин- 
кумуш  туш иб қолса  ҳам ундан 
дарҳол қутулиш и ш арт, яъни уни 
муҳтожларга ҳадя этмоғи жоиз.

Яна бир ёмон хислат — риёкорлик. 
Сўфийман деб одамларни алдаш, 
найрангбозлик қилиш — энг катта 
гуноҳ. Риёкор ш айхнинг мақсади 
илоҳ жамоли эм ас. У — динини  
дунёга сотган киши.

Бундай риёкордан кўра қиморбоз 
ринд афзал, дейди Амир Хусрав, 
чунки ринд покбоз кишидир. Олтин 
ошиғи илох,ий даргоҳ ошиғи бўлол- 
майди, дунё ғамидан қутулган сўфий 
чин сўф ийдир, дунё ғам ига  ўрал- 
ганлар сўфийликдан чиқади. Олтин- 
ж авоҳирни  севувчи шайхлар 
бутпараст браҳманга ўхшайдилар.

Хуллас, Амир Хусрав дунё- 
парастликни сўф ийликка қарама- 
қарши қўйиб, тасаввуф нинг тарки- 
дунёчилик ғоясини маъқуллайди. Бу 
ғоя м ол -д ун ё га  ҳирс туй ғуси н и  
сўндириб, қаноат ҳиссини туғдирар, 
одамларни чин сўфийлар ҳаёт тарзи, 
эътиқодига ҳурмат билан қарашга ун- 
дар эди. Дунё шундай бир оғир юкки, 
у баландга  парвоз қил ғувчи  руҳ 
қушининг оёғидан тортади, қанотини 
қайириб , ҳалок этади. Сўфий эса 
бунга йўл қўймаслиги керак.

Айни шу ғоя “ Ҳайрат ул- 
аброр”нинг тўртинчи мақолотида ҳам 
ифодаланган. Аммо Алишер Навоий 
бу маъноларни бошқача тарзу ифода 
билан баён этади. Ўзбек шоирида 
риёни фош қилиш  ш иддатлироқ, 
та н қи д  кучли ҳажв д араж асига  
кўтарилган. Алишер Навоий риёкор 
ш айхнинг таш қи қиёф аси ва ички

д унёси  тасвири да  ки то б хон н и н г 
нафратини қўзғатадиган иборалар 
қўллайди.

Алиш ер Навоий “ риёи ш айх” 
тимсолини яратар экан, уч жиҳатни 
эътиборда тутади. Биринчиси шуки, 
шайх омм ани алдайдиган  дара- 
ж адаги  санъат билан таш қи қиё- 
ф асини сўф инам о қилиб  олган. 
Унинг тўни сўф ийларникидай ола- 
була, қуроқ парчалардан тикилган, 
қўлида ҳамиш а тасбеҳ, худонинг 
номи тилида, шому саҳар зикрдан 
бўшамайди. Ҳаракатлари, сўзи ҳам 
шайхларники каби виқорли, тариқат 
одоби қоидаларига мос. Ҳатто бирор 
бир оҳангни (масалан, най овозини) 
эш итганда , бирдан рақсу сам ога  
берилади. Албатта, бундай одамни 
кўрган киши, ҳа, у улуғ кароматли 
шайх, авлиёи замон экан, дейиши 
муқаррар.

И ккинчиси  шуки, “ риёи ш айх” - 
нинг суҳбатдош муридпари ҳам ўзига 
ўхшаган. Ёлғон, ҳийла, макруларнинг 
санъати, ҳунарига  айланган. Ўз 
шайхларини “Хизр, пайғамбар” деб 
овоза тарқатганлар шайхларининг 
бемаъни, ботил хаёлларини “ воқеа” 
(анбиёлар , атоқли ш айхлар, 
пайғамбар алайҳис-саломни тушда 
кўриш  каром ати ) деб таъриф - 
лайдилар. Хуллас, риё тегирмони 
туну кун айланишда.

Учинчи жиҳат ш уки, бу худна- 
молик, зоҳирият, расм-русум аъмоли, 
шайхлик “каромат"лари тагида мол- 
дунё тўплаш мақсади ётади, яъни 
улар мансабдор кишилар назарига 
тушиб, улардан қимматбаҳо туҳфа- 
лар, ҳадялар олишни кўзлайдилар. 
Демак, тасаввуфда — сўфийликда 
бош масала дунё бойлигига муно- 
сабат. Дунё бойлигига меҳр қўйган 
одам салбий хислатларга маҳлиё 
бўлаверади, у ҳар қандай муқаддас 
ғояни ҳам ўзи н и н г нопок ниятига 
хизмат қилдириши мумкин. Алишер 
Навоий тасвирл а ган  ш айхда

ш айтоний хислатлар м уж ассам , 
чунки унинг ихтиёри шайтон қўлида. 
Риёкорлик, ҳийлагарлик ҳам, макр- 
ёлғонни қурол қилиб олиш, ўзини 
турли кўйга солиш — ҳаммаси нафс 
талабини бажаришдир.

Амир Хусрав бу ғояни қиссалар 
воситасида таъсирли баён этиш 
йўлидан борган  бўлса, Алишер 
Навоий риёкор кимса қиёфасини 
яратиш воситасида иф одалаган. 
Алишер Навоий тасвирига  кўра, 
“риёи шайх”нинг тасбеҳи — ҳийла- 
найранг тузоғи; хирқаси — наҳс 
ф алакининг сурати; эски салла- 
сининг ҳар бир ўрамида бир фириб; 
ҳассаси — “ҳийла уйига  сутун ” ; 
тасбеҳининг ипи — “зуннор риш- 
таси , тиш тозалагич мисвоқи — 
нопок о ғз и н и н г сувидан нопок 
бўлган. Асарда шу зайлдаги ўқувчи 
нафратини қўзғатувчи сифатлаш, 
қарш и қўйиш  ва ўхш атиш -таш - 
беҳлардан м оҳирона  ф ойда- 
ланилган.

Маълум бўладики, Апишер Навоий 
сохта ва ҳа қи қи й  сўф ийларни 
қиёслаш да Хусрав Деҳлавий 
иўлидан борган. Сўфийликни ниқоб 
этиб, тариқат амалиётини шайтоний 
нафс майлларига хизмат қилдириш 
ҳар икки шоирда ҳам қораланади, 
ахлоқий камчилик деб қаралади. 
Алиш ер  ̂ Навоий ҳам, Хусрав 
Деҳлавий ҳам дунё ва уни н г 
б ой л и ги га  салбий м уносабатда 
бўлган. Аммо бу ғоя Амир Хусравда 
ёрқинроқ ифодаланган. Амир Хусрав 
дунёни тарк этмай покланиш, ишқ 
йўлида жонбозлик қилиш мумкин 
эмас, деган фикрда, Апишер Навоий 
эса масалага инсон ахлоқи нуқтаи 
назаридан ёндашади. Инсон ахлоқи 
Қанча покиза  бўлса, у шунча 
илоҳиётга  яқинлаш иб  боради, 
камолот касб  этади. Шу сабаб 
Алишер Навоий риёкор шайхнинг 
ҳажвий қиёфасини қуюқ рангларда 
нафратли қилиб чизган, масхара

' ах1<к!1

усулидан, жонли таш беҳ-тимсол- 
лардан унумли ф ойдаланган . I  
Бадиий бўёкдорлик Апишер Навоий 
асарида яққолроқ кўзга ташланади. 
Шоир ғазабли оҳангда рад этган 
сифатлар наинки тариқат шайхлари, 
балки жамийки касб эгалари учун 
ҳам номақбулдир. Умуман, инсон 
ростлик, тўғрилик билан юксалади. 
Бунинг акси бўлган сифатлар одам 
зотини ерга уриб, тубанлаштиради. 
Афсуски, ҳаётда ҳамма вақт ҳам 
шундай эмас, кўпда фириб-найранг 
тантана қилади. Аммо э згул и к, 
тў ғр и л и к б арибир  и н со н н и н г 
фазилати, илоҳийлигини акс этти- 
ради ва о хи р -о қи б а тд а  ғолиб  
келади.

Қайд этиш лозимки, шайх-сўфий 
образи  Н изом ий Га нж ави й ни нг 
Махзан ул -а сро р ” асарида йўқ. 

Аммо унда дунё ва унинг бойлиги,
ДУнё ва инсон умри, дин ва эътиқод « 
м асалалари устида  ш оирона 
фикрлар баён этилган. Чунончи, 
Махзан ул-асрор”нинг тўққизинчи 

мақолоти “Дунё ишларининг тарки 
хусусида” , ўн биринчи мақолоти 
Дунёнинг бевафолиги хусусида", 

ўн икки нчи  м ақолоти  “ Т упроқ 
манзилини видоъ этиш”, ўн учинчи 
мақолоти “Дунёни мазаммат этиш” 
деб номланган. Ўн еттинчи ма- 
қолотида  си ғи ни ш  ва руҳий 
тараққиёт ҳақида гап боради ҳамда 
Пир ва м у р и д ” ҳикояти

келтирилади.
Гап Низомий Ганжавий хусусида 

борар экан, унинг ҳамд-наътлари 
ҳақида ҳам маълумот бериш фой- 
дадан холи бўлмас, деб ўйлаймиз. |  
Зеро, Амир Хусрав ҳақида гап кетса, 
Н изом ийни буткул четлаб ўтиб 
бўлмайди, чунки фалсафий-ахлоқий 
достон ёзиш Абдулмажид Саноийдан 
бошланган бўлса-да, бироқ хамса- 
чилик анъанасини илк бор Низомий 
асослаган.

Махзан ул-асрор” (сирлар хази-

наси) асарида иккита  муножот, 
олтита наът (биттаси — меърожнома 
боби), Султонга багишланган икки 
боб, д остон н и  ёзиш  сабаби, 
“ кўн гилни  та н и ш ” боби, иккита  
“ хилват” ва иккита  “ хилватнинг 
самараси” боблари мавжуд бўлиб, 
шоир ана шу боблардан кейин 20 
та мақолот ва 26 та ҳикоятни ёзишга 
киришади. Шу бобларда муаллиф- 
нинг дунёга ва одамзодга муно- 
сабати, фалсафий туш унчалари, 
диний  эътиқоду иймони ойдин- 
лашади, исломий аҳком асосидаги 
ўй-фикрлари, муҳаббати, дил изҳори 
ифодасини топади. Бу бобларни 
бирлаштирувчи хусусият — васф, 
таъриф ва ўзни изҳор этиш. Уларда 
кенг муҳокама, объектга танқидий 
муносабат деярли учрамайди.

И ккинчи қисм  мақолотлар ва 
уларга тамсил тарзида келтирилган 
кичик ҳажмли ҳикоятлардан ту- 
зи л га н . М ақолотлар а сар н и н г 
б иринчи  қисм ид а  иф одаланган 
ғоял арнинг бадиий таф сил-тал- 
қинидир, бунда муаллиф объект 
устида муҳокама юритади, танқидий 
қарашларни баён этади.

Амир Хусравнинг “ Матлаъ ул- 
анвор” достонида биринчи қисм 
боблари Низомийнинг “ Махзан ул- 
асрор” асарига нисбатан камроқ — 
ўн уч бобдан иборат. Байтлар 
нисбати ҳам шунга мувофиқ.

Амир Хусрав асарида бобларнинг 
номланиши қисқача мана бундай: 
кириш (биринчи ҳамд), биринчи, 
иккинчи, учинчи муножот, биринчи 
наът (меърожнома), учинчи наът, 
Низомиддин авлиё мадҳи, Султон 
А лоуддин д уоси , яна Султон 
таърифи, достон таркиби ҳақида,

биринчи хилват, иккинчи хилват, 
учинчи хилват. Ш ундан кейин 
мақолотлар келади.

Апишер Навоий асарида биринчи 
қисм бобларининг сони йигирма 
битта — Низомийникидан ҳам, Амир 
Хусравникидан ҳам кўпроқ. Чунки 
Алишер Навоий сўз таърифига икки 
боб ажратади. Низомий ва Хусрав 
таърифига алоҳида, Жомий таъри- 
фига алоҳида боб бағиш лайди. 
Натижада биринчи қисм боблар 
нисбатига кўра ҳажман ортган.

“ Ҳайрат ул -а б р о р ”да Низомий 
сўзининг нури ҳам, Хусрав қала- 
м ининг сеҳри ҳам, Ж омий кўн г- 
лининг нафаси ҳам из қолдирган ва 
боз устига, улуғ ўзбек шоирининг ўз 
қарашлари, буюк истеъдоди намоён 
бўлган. “Ҳайрат ул-аброр” — сўфиёна 
мазмундаги асар. Бу жиҳатдан у 
“ Матлаъ ул-анвор” ва “Туҳфат ул- 
аҳрор” (Абдураҳмон Ж омий) дос- 
тонларига яқин. Лекин Абдураҳмон 
Жомий асарида тасаввуф назарияси, 
мақолотлар кенг ўрин олган. Апишер 
Навоий асарида  эса, тасаввуф  
истилоҳлари назарий масалалар 
эм ас, балки бу таълим отга  хос 
ғоялар ва улар асосида шаклланган 
шоирона фалсафа ҳукмрон. Ўзбек 
шоирини кўнгил ва қалб ҳолатлари, 
ахлоқ кўпроқ қизиқтиради. Хуллас, 
Алишер Навоий “Ҳайрат ул-аброр” 
д о стони д а  сўф ийлик ахлоқини 
яратиш, сўфийларнинг шахс сифа- 
тидаги фазилатларини ифодалаш 
борасида ўзигача бўлган анъана- 
ларни эъ ти б ор га  олган ҳолда 
даврига хос янги ғояларни ҳам асар 
мазмунига сингдирган ва бу борада 
биз авлодларга ноёб бир асар қол- 
дирган.

КУНГИЛ САЛТАНАТИ

ОЛЛОЕР

Нега шундай бўлиб қолди? Ахир, илгари осонгина ишларга 
ҳам эриниб, уларни эртага қолдирганча унинг қошига чопар- 
дим-ку?! Тунларимни тонгга улардим-ку унинг ишқида?

Ё унга айтадиган гапим қолмадими? Илгари тезроқ кеч ту- 
шишини, иш ва шовқинга тўлиқ кундуз араваси қуёш етагида 
уфқ ортига ўтиб кетишини орзиқиб кутардим. Энди кеч тушиши 
билан мени таҳлика босади. Уйга киришга, унинг қошига бориш- 
га юрагим бетламайди. Уйга кириб-чиқарканман, гўё унинг бор- 
йўқлигини билмоқчидай, секин кўз қиримни ташлаб қуяман. У 
эса ҳануз ўша жойида, мени тинмай қошига имлайди. Мен эса 
унинг ёнига боришни кейинроққа суриб, ташқарига отиламан.

Илгари дилкаш суҳбатдошларимнинг суҳбати ҳам унинг ҳузу- 
рида сақлайдиган сукутимга арзимасди. Бош-кети йўқ бу суҳ- 
батларнинг тезроқ тугашини, унинг қошига боришни истардим.

Энди эса “суҳбатин кўнглим писанд этмас” кишининг зери- 
карли мулоқотида соатлаб банд бўлишга тайёрман. Бу суҳбатни 
бўлиб, унинг қошига кириб кетиш одобдан эмас, дейман ўзимга 
ўзим.

Энди мен ҳар қандай огир ишга ҳам розиман. Бу иш куни 
билан давом этишини истайман. Бекор юрганим йўқ-ку, мана, 
фойдали иш билан бандман, деб ўзимни-ўзим овутаман. Кеч 
тушганда эса уйқу идрокимга тезроқ ҳоким бўпишини хоҳлай-

Оллоёр БЕГАЛИЕВ. Шоир, республика радиосида хизмат қилади.

ман. Негаки, бедорликда одам ўзини-ўзи бошқаради ва бу иш 
мендек аниқ бир мақсади йўқ одам учун кулли азоб. Уйқу эса 
кишини ўз тасарруфига олади: сенга на муаммо, на қайғу. Уйқу 
ҳатто жой ҳам танламайди. Оғир ишдан кейин мириқиб ухлаб 
олишга ҳар қандай одамнинг ҳам ҳаққи бор, ахир!

Аммо мен, ростини айтсам, қочиб юрибман. Унинг қошига 
элтадиган барча йўллардан четлаганча, тўғри келган иш билан 
машғул бўлиб юрибман.

Бундай ҳолат болалигимда ҳам кўп бўлган. Уйинга берилиб 
кетганимиздан ҳеч қайсимиз уйга қайтишни хаёлга келтирмас- 
дик. Бизларни аввал оналаримизнинг таҳдид ва эркалаш тўлиқ 
хитоблари уй-уйимизга чақирарди. Қоронғилик қуюқлашаркан, 
уйларимизнинг сутдек ёруғ деразалари унсиз чорларди. Шунда 
ҳам уларга уқтин-ўқтин қараб қўйганча ўйнайверардик. Ёруғ де- 
разалар эса: “Бўлди! Етар, уйга қайт!” дея чорлаб турарди.

Мен энди хонтахта устидаги оппоқ қоғоз ётган томонга олис- 
дан қараб қўяман. Унинг қошига боргим йўқ... Наҳотки унга ай- 
тадиган гапим қолмади? Оппоқ варақ эса, болаликдаги уйимиз- 
нинг ёруғ деразаси каби, қайтишимни сўраб, унсиз хитоб қил- 
ганча ўзига чорлагани чорлаган...

М А ҚО Л

“Бузоқнинг югургани — сомонхонагача” деган мақол ижод 
дардига мубтало бўлган бандалар учун тўқиб чиқарилган. Ҳа, 
айнан шулар учун, зеро бошқача бўлиши ҳам мумкин эмас.

Жуда катта, дабдабали асарларни ўйлаб, хаёлида уларни 
тезроқ битириш учун турли-туман режалар тузиб юрган ҳар бир 
қаламкашнинг йўли бориб-бориб оқ қоғоз қошида тугайди. Унинг 
кўзлаган, мўлжаллаган манзили, қаҳрамонлари, саробдек жи- 
мирлаб кўзини тиндирган шон-шуҳрат 
шундоқ қўл етгулик жойда, юпқагина қоғоз 
девор ортида турган бўлади. Шу нафис 
қоғоз девор ортида! Бу қоғоз деворлар 
балки битта эмас, ўнтадир, юзтадир, ба- 
рибир уларнинғ қоғоздан иборатлиги аниқ.
Бугунги кунда бирорта адиб асарини тош 
ёки темирга ўйиб ёзганини кўз кўриб, 
қулоқ эшитмаган. Аммо ана шу қоғоз де- 
вордан ошиб ўтиш ҳаммага ҳам насиб 
қилавермайди. Бир шоир: “Ижодкорнинг 
д овю ракл иги  уни н г о қ қо ғо з  қош ида 
қўрқувга тушишидир” , деган экан.

Афсуски, оқ қоғоз олдида ҳар қан- 
дай ижодкор ҳам қўрқувға тушавермай- 
ди. Бундай муқадцас қўрқув ҳиссидан кўра

кўпларда қоғозни алдаш нияти устун бўлади. Бу қоғоз деворни 
алдаш учун кўплар унга ўқ қадалган юрак, гул, қуёш шакллари- 
ни чизиш билан машгул. Бундай машғулот билан бу қоғоз девор- 
ни алдаб бўлмаслигини англагандан сўнг эса уни асабий ғижим- 
лаб, отиб юборадилар. Аммо ўша аёвсиз ғижимлаб ташланган 
қоғоз билан бирга унинг ортига яширинган, шундоқ қўл узатса 
етгулик манзаралару келажаги эҳтимол шон-шуҳрат ҳам кўздан 
ғойиб бўлади.

Буларни дарров илғаш қийин, албатта. Шунинг учун кўплар 
навбатдаги оппоқ қоғоз уларнинг олдида қаёқдан ва нима учун 
пайдо бўлгани сирига ета олмай, каловланиб қоладилар. Гўё 
улар бегона бир девор олдига келиб қолиб, унинг ортида нима 
борлигини билолмай боши қотган болакай ҳолига тушадилар.

Бироқ, уларнинг айримлари йўқотиб қўйган мўлжал-мўъжи- 
заларини ўша ғижимлаб ташланган қоғоз билан қушиб ахлат 
қутисига ирғитиб юборганларини англаб қоладилар ҳам. Сиз 
ахлат қутисидаги ғижим қоғозларни олиб, шоша-пиша текислаб 
кўздан кечираётган кишини кўрганмисиз? Бу худди ана шу — 
қоғозга қўшиб ўз мўъжизасини ғижимлаб ташлаган қаламкаш- 
дир.

ҲАДИК ҚЎНҒИРОҒИ
У ҳар куни қўнғироқли соатнинг милини тонгги еттиларга 

тўғрилаб, ухлашга ётади. Соат жуда кўҳна. Шу қадар омонат 
соатки, унинг тик ҳолда ишлашидан умид қилмаса ҳам бўлади. 
Ун беш дақиқалар чиқ-чиқлаб туради-ю, кейин ўз-ўзидан тўхтаб 
қолади. Ш унинг учун ҳам уни юзтубан ётқизиб қўйиш лозим. 
Шунда у тўхтовсиз, то мурватларида жамланган қувват тамом 
бўлгунича, инқиллаб-синқиллаб дақиқаларни ўтмишга ўтказиб 
ётаверади. Ётиб ишлайди бу — эски соат.

Бироқ, соат эгасининг кўнглида уйқуга ётиши билан бир 
ҳадик бош кўтаради. Бу кўҳна соат тўхтаб қолса нима бўлади? 
Унда яна ишга кеч қолиши тайин. Қўнғироғи ишламай қолса та- 
ғин бир бало. Уф-ф!

У ана шундай ҳадикларга тўлиқ хаёллар билан ухлаб қола- 
ди ҳам. Аммо тун ярмидан ошганида уни огушига олган уйқу 
дўкон-дастгоҳини йиғиштиришга тушади. Уйқунинг ўрнини яна 
ҳадикли хаёллар эгаллайди. Соат неча булдийкан? Тўхтаб қол- 
мадимикан? “Тўхтаганимча йўқ, йўқ...” — дегандек эски соат 
базўр чиқиллашда давом этади.

“Худога шукр, тўхтаб қолмабди!” У соат неча бўлганини кўра 
олмаса-да, бир оз таскин топади. Бироқ, таскин-тасаллиси янги 
ҳадик зарбидан тутдай тўкилади: “ Қўнғироғи жиринглармикан?” 
Шу алфозда утган дақиқалар унинг тунги уйқу туфайли топган 
бор куч-қудратини елга совуради: "Қунғироги жиринглармикан?

Қўнғироғи жиринглармикан? Қўнгироги...”
Дафъатан жарангос солган соат қўнғироги унга бир олам 

қувонч бағишлайди. Хайрият, дейди у, охири жиринглади-я! Шу 
қўнғироқнинг янграш-янграмаслигини тахминлаб таранглашган 
асаблари бўшашади. У туннинг тенг ярмини шу лаънати ҳадик 
таъсирида ухламай ўтказгани туфайли гувиллаётган бошини 
"остона ҳатламай қайтиб келган" уйқу иродасига топширади.

У ухлаб қолади...

ШУКРОНАЛИК

Ҳаётга миннатдорлик изҳор қилганмисиз ҳеч? Тириклик бер- 
ган лаззатлар учун унга шукроналар ўқиганмисиз? Саволим сизни 
ўйлантириб қўйишига ишончим комил. Зеро, ҳаётга миннатдор- 
лик билдириш эмас, унга маломат тошларини отишга тайёрмиз 
ҳар биримиз. Турли-туман норозиликлар ичра, минг хил муам- 
молар исканжасида яшаётган кимсага ҳаётдан миннатдорми- 
сан, деб сўраш сўкиш билан баробар бўлиб туюлиши мумкин- 
да!

Мен ҳам шу ёшгача ҳаётдан миннатдор бўлиш нималигини 
билмай яшаб келардим. Шундай ғафлат босган ҳолда умримни 
яшаб ўтиб кетишим ҳам мумкин эди ҳатто.

... Бугун тўрт яшар ўғлимнинг ҳаракатларини кузата туриб... 
Тўғрироғи, унинг ажойиб ҳолатини кузата туриб, ҳаётдан мин- 
натдор бўпишим кераклигини ҳис қилдим. Уғлим оппоқ бўлиб 
очилган бодом гулларига тикилиб турарди. Бу гулларга парвона 
бўлаётган боларининг ғўнғиллашидан бўлак товуш эшитилмас- 
ди. Қиш ўзининг аёзли исканжасини бўшаштирган. Оппоқ бодом 
гуллари бодроқдек очилган. Унга парвона бўлаётган болари ва 
ўғлимнинг ҳайрат тўла нигоҳи...

Мен ҳам ўғлим тенги пайтларим бодом гулларига, болари- 
лар парвозига шундай ҳайрат билан тикилгандирман ва бу ҳолат 
отамга қанчалар завқ берган бўлса керак, деган фикр бошим- 
дан ўтди. Агар ҳаёт бўлмаганимда бундай завқли манзаралар- 
нинг гувоҳи бўла олармидим? Ш оирнинг “Ҳали ҳам бахт эрур 
ўлмайин юрмоқ” деган сатрларининг мағзи мана шунда эмас- 
ми?

Ва ўша кундан бошлаб ҳаётнинг бизга қилаётган ҳадялари 
олдида турмушнинг туганмас ташвишлари ўткинчилигини, фо- 
нийлигини англаб қолдим.

ИЛОВА

Миноранинг юксак ва улуғворлиги кишида ҳайрат уйғотарди!
— Ажойиб-а?! — Нақд қулоғим остида янграган луқмадан 

чўчиб кетиб, ёнимда пайдо бўлган нотаниш кимсага ўгирилдим.

— Минорани айтаман. Ўзиям улуғворликда Миср эҳромларини 
йўлда қолдиради!

— Мисрга бормаганман, — дедим бу минорани Миср эҳром- 
ларига таққослай олишдек имкониятга эришган бу кимсага ҳава- 
сим келиб.

— Мен ҳам, — деди нотаниш кимса беписандпик билан ва 
унинг кимлигини билишга қизиқиб қолганимни фаҳмлади ше- 
килли, ўзини каминага таништиришни лозим топди: — Бирдан 
гап қўшганимга ҳайрон бўлаётгандирсиз? Мен мана шу минора- 
га илова сифатидаги штатман. Яъни минорага доир қандай маъ- 
лумот керак бўлса — биз тайёр!

Мен “маъқул” деб бош ирғадим ва нигоҳимни булутларга 
ёндош минора кунгураларига қададим: жуда бала-а-анд!

Иловачи эса фикримни уққандай дарҳол аниқ маълумот- 
ларни келтирди:

— Баландлиги етмиш метру қирқ уч сантиметр!
“ Бор-йўги етмиш метр, холосми?” — Назаримда Иловачи

миноранинг ҳайратангиз қаддидан уриб қолгандай туюларди.
Иловачи эса мен билишим зарур бўлган маълумотларни 

қаторлаштириб ташлайди: ёши, айланаси, огирлиги...
Мен минорани суратга олмоқ учун ундан олислашаман. Су- 

ратгирни ростлаётган пайтим Иловачи югуриб бориб минора- 
нинг ёнига туриб олади.

— Биродар, нари турсангиз булмайдими? — деб қичқираман 
унга.

— Ахир, шундай тузукмасми?! — деб жавоб қилади Илова. — 
Одам билан миноранинг бўй-бастини солиштирганда унинг улуғ- 
ворлиги янада яққол куринади!

“Сенинг ўзингни бу ердан олиб ташлаганида унинг улуғвор- 
лиги янада ошган бўларди!” дейман ичимда Иловага.

КУТИБ ЯШАНГ

Кутиб яшанг — кутмаслик ёмон. Бола кутар она куксини, 
минг йил келмаса ҳам онаси — кутаверар, чинқираверар, кутиш 
берар сутнинг таъмини...

Кутиб яшанг — кутмаслик ёмон: йигирмада кутмай қўйган- 
лар руҳан ўлик кимсаким, фарқсиз — юз йил сўнгми ва ёки 
бугун кўзларини ёпар ўлими...

Кутиб яшанг — кутмаслик эса... Нени кутар етмишдагилар? 
“Етмиш” сўзи — етди дегандай бир гап ўлим дарвозасига...

Хўш, нимани кутар кексалар? Ўлимними?! Ўлимни!.. Зеро, 
кутилганлар бизнинг дунёга кечикмасдан келмаган асло.

Кутиб яшанг — сиз кутган пайти ута мавҳум тушунча бўлган

“мангулик” ҳам жон топар ундан — у тирилар кутганингизда.
Мангуликка уз қонингиздан “кунгиллилар” каби қон беринг — 

кутиб яшанг!
Кутмаслик гуноҳ!!!

ҚОРА ЎЗАК

Боягина кукка буйлаган, шамолларни тутган бағрида — бир 
силкиниб қулади дарахт — ер багрига кетди овози...

Ҳали совуб улгуролмаган, арра билан тортишган танни — 
силлиқ тунка сатҳин силайман. “ Неча ёшда бўлса?!” — уйлай- 
ман...

Мана ҳалқа, мана — бошқаси... Йигирма уч ҳалқа барчаси. 
Мен-ла тенгдош тункага боқиб лабим титрар, недан — билмай- 
ман...

Кузларимни қоплар парда — ёш. Худди денгиз тулқинлари- 
дек ҳаракатга келар ҳалқалар ва барчаси интилар уша — қора 
узак — илк баҳорига.

Қора ўзак — илк баҳор ёди...
Қора узак — илк қор нафаси...
Қора узак — дарахтнинг илк бор бу дунёга боққан қароги...
Қора узак сари интилган тўлқинларга тушиб қолганча, қичқи- 

раман: Чукяпма-а-ан, ёрдам! Ёрдам беринг, чукя-апма-ан, чукя- 
а-а-...

ЗУЛМАТ

Зулмат яшар горлар бағрида, шундан куролмаймиз кунду- 
зи. Фақат баъзан олисдан боқсак, у ғорлардан муралаб турар.

у  баъзида чиқар ташқари, тулкичалар қароғи ичра ё булма- 
са, салга сакровчи қуёнларнинг юракчасида.

Болалар-чи, уни куришиб, уз уяси ичра қамагач, кирадилар 
қадам-бақадам ичкарига юрак ютишиб.

Зулмат эса ғорнинг энг олис пучмоқлари сари чекинар, бо- 
лаларга эргашиб кирган ёруғликдан кузи қамашиб...

“Ўт ёқайлик!” — бало-баттарни туплагани чопар болалар ва 
бир зумда йиғишиб борни, ут қуярлар ғорлар оғзига.

Ўт ёнаркан буруқсиб, тутаб, кута-кута сабр соб бўлгач, қай- 
тадилар: “ Буғилиб улди-и-и!”

Зулмат эса тутундан тутган йутални босиб олар-да, қорай- 
ганда қирларнинг қоши қишлоқ томон кетади эниб.

Болаларни топиб уйқуда, ҳар бирини упиб чиқаркан, қолди- 
ради ғорлар ҳақида, тутаётган ўт ҳақида туш...

БЕПАРВОЛИК

Тўхтаб қолган соатга кўзим тушди. Нима бўпти, дерсиз. Ал- 
батта, ҳеч нарса эмас. Тўхтаб қолган соатнинг мангулик сафа- 
рига чиққан узун ва қисқа, илдам ва сустқадам миллари қандай- 
дир гайриодций воқеага дуч келгану ҳайрат ёки қўрқувдан жой- 
жойида таққа тўхтаб қолгандай. Нима демоқчи уларнинг ўлик 
сукунати?

Тўхтаб қолган соатлар дунёда кўп. Хиросиманинг фожиа 
лаҳзасини ким билмайди дейсиз? Ўзимизнинг Тошкентда бун- 
дан ўттиз йиллар бурун зилзила забтидан қадами қирқилган со- 
атга ҳайкал қўйилган.

Хўш, тўхтаб қолган бу соатнинг миллари қай фожиа, қай 
зилзила гувоҳи? Нима демоқчи, нимадан огоҳ этмоқчи уларнинг 
сукути?..

Ўйлаб ўйимга ета олмайман. Ахир, ўйланмай бўладими — 
бир пайтлар, бундан бир ой, балки бир йил, балки бир аср му- 
қаддам бу соатга дақиқа сайин қараб турган бўлсангиз, энг му- 
ҳими, у сизнинг столингизда, шундоқ рўпарангизда турган бўлса 
— ўйланмай бўладими?!

ЧАРЧОҚ ТОҒИ

Чарчоқ -  юксакликдир аслида. Оёқ-қўлинг бекуч, бемадор, 
чарчоқ тогин забт этиб, мана — юлдузларнинг пойида беҳол...

Бутун дунё гўё пойингда — кўкиш туман ичра бурканиб, сени 
қутлар! Сен-чи, кўрмайсан: юксакликдан тинган кўзларинг...

... Фақат уйқу сени тушунар. Фақат уйқу сени туширар, куни 
билан кўтарилганинг — Чарчоқ отли юксак қоядан.

Тонгда яна боласан қайта! Оёқ-қўлинг кўпчийди кучдан. Фақат 
кечагидан кучлироқ — юксакликка янада ўчсан!

Тирмашасан, бошлайсан толиб. Шиддатингдан сапчиб чи- 
қар тер! Жуда-жуда орқададир ер: сен — чарчоқдан, у сендан 
ғолиб...

Дунёнинг бор гўзалликлари ҳозир сенга бир пулга қиммат! 
Лек, ўкинма: чарчаган одам — бу дунёда энг гўзал хилқат.

Чарчоқ — гўзал юксаклик асли!

ЮЛДУЗ

Худбин эмасман, шунчаки юлдузли осмон остида яшаётган 
сон-саноқсиз одамларнинг бириман. Шунинг учун сенга, осмон- 
даги энг ёрқин юлдузга “ Менинг юлдузим бўл!” деб қилган илти- 
мосимда заррача манманлик йўқ.

Атрофимда бошқа юлдузлар ҳам бор-ку, дейсанми? Майли, 
улар ҳам эгасиз қолмас, бирор дўстимга совга қиларман улар-

ни, менга эса сен кераксан. Бошқа юлдузлар билан ишим йўқ, 
эшитяпсанми, эй Ёрқин юлдуз!

Сен жуда кўпларга юлдузлик қилдинг.
Ш ироқҳам  сени танлаган бир пайтлар. Жалолиддин Мангу- 

берди сени танлади осмонга бир назар ташлашдаёқ. Уни чин 
дунёга кузатиб қўйгач, ўзингга қадалган ўткир нигоҳцан сеска- 
ниб тушдинг, бу — Темурнинг, бешикда ётган Темурнинг нигоҳ- 
лари эди. Сенинг ўтли сийнангда барча жаҳонгирларнинг ўткир 
нигоҳлари бор. Сен уларни авайлаб асрайсан.

Сен жаҳонгирларнинггина эмас, шоирларнинг ҳам юлдузи- 
сан. Сенинг бир пайтлар, бундан беш юз йиллар бурун, Алишер- 
га юлдузлик қилганингга шубҳам йўқ.

Машраб ҳам сени кўрган, сени танлаган.
Усмон Носир Сибирь ўрмонларида сенинг олис шуъланг

тафтига исинган.
Бугун мен сенга тикилиб турибман.
Ҳатто ўртогим билан сени талашиб қолдим ҳам.
Мен сени ундан тортиб олдим. Энди сен меникисан.
Фақат бир илтимосим: мен дунёдан ўтганда ўзингни ерга 

ташлама! Ахир, бундан кўра оғирроқ айрилиқларга дош берган- 
сан-ку! Мен нима бўлибман улар олдида...

КУЛГИ

Кулги умрни узайтиради.
Бу асрлар синовидан ўтган гап. Бироқ, кулги умрни қисқар- 

тиради ҳам. Яъни кулги кимнингдир умрини узайтираётган ма- 
ҳал бошқа бировнинг умрини қисқартираётган бўлади. Ахир, биз 
моддий дунёда яшаймиз. Модций дунёда эса “бордан йўқ бўлмай-
ди, йўқдан бор бўлмайди” .

Мен қиқир-қиқир кулаётган, яъни умрини узайтираётган икки 
қизга ўгирилиб қарадим. Улар билан нигоҳим тўқнашган заҳоти 
кулгилари ўчди. “Демак, — деб ўйладим мен, улар каминанинг 
устидан куляпти. Нимамга куляпти ўзи улар?!” Қизлар бўлса кул- 
гиларини қолган жойидан давом эттиришди. Нимага куляпти 
экан? Бу савол, бу кулгилар юрагимга ўрнашиб, уни тинмай 
эзғилар, умримни эговлар эди.

Ишхонанинг уз-у-у-н йўлагидан ўтиб борарканман, эшиги 
ланг очиқ хонада ўтирган ҳамкасблар билан бош ирғаганча са- 
ломлашиб ўтиб кетдим. Дақиқа ўтмай очиқ эшикдан ишхона йўла-
гига қаҳқаҳа отилиб чиқди.

“ Нимага кулишди экан?!” Хонадагиларнинг умрини бир-икки 
кунлик муддатга узайтирган бу қаҳқаҳа каминанинг умридан де- 
ярли шунча вақтни узиб ташлади.

Бир дўстим эса ҳар гал шу қадар истеҳзоли табассум би-

лан кўриш адики, умрим тоғидан кўчаётган катта-кичик тош 
бўлаклари пастга юмалай бошлайди ва бундан олган тезликла- 
ри уларни сертабассум дўстнинг умр тоги тепасига чиқариб 
қуйишга бакор келади.

Қани ҳақиқат? Қани инсоф? Каминанинг умри эвазига уз 
умрини узайтираётган бу кулги мухлисларини тергайдиган зот 
борми бу дунёда?

Ё гапим кулгилими?
Нега куляпсиз?
Кимнинг устидан куляпсиз?!

“НОЗИК КЎНГИЛ”
Кунгилни нозик дейдилар...
“Бировнинг кунглини синдира кўрма!” дейди отам ҳам.
Мен эса дўстларимдан бирининг кўнглини бехосдан синди- 

риб қўйдим. Куз олдимда дарз кетди унинг нозик кўнгли. Аввал 
унинг кўнглини синдириб қўйганим учун ўзимдан хафа бўлиб 
кетдим. Нега шу гапни айтдим, деб ўз-ўзимни яниб юрдим ҳам. 
Тезда бу дарзлардан шу қадар бадбўй зардоб силқий бошлади- 
ки, унинг яқинига бора олмай қолдим. Энди узоқдан бир-бири- 
мизга қул силкиб қўямиз, холос.

Фалокат босиб унга яқинлашиб қолсам, бита бошлаган дарз- 
лардан яна уша бадбўй зардоб силқий бошлайди. Дўстимнинг 
юзидан “Бунга ўзинг айбдорсан! Ўйлаб гапириш керак эди!” де- 
ган таъна балқиб туради.

Ҳа, кунгилни синдиришдан олдин унинг ичида нима борли- 
гини ҳисобга олиш керак экан.

ЯНГИ КАЛЕНДАРЬ ҚОШИДАГИ ЎЙЛАР
Календарнинг энг яхшиси ёндафтар нусхалисидир. Унда 

бир йилнинг уч юз олтмиш беш кунига мўлжалланган саҳифа- 
лардан ортиқ бирорта ҳам варақ йўқ. Мен шунинг учун ҳам би- 
рорта варақни ундан, ҳатто энг керакли пайтда ҳам йиртиб ол- 
майман. Бу календарь хазонрезги” ни мутлақо билмайди. Ўтган 
кунларни ундан йиртиб олиб ахлат қутисига ташлашнинг нима 
кераги бор?! Яхшиси, ўтган кунлар ҳам бугун ва эртанги, ўн кун, 
юз йигирма кундан кейин келадиган, ҳатто орқасига “ Янги йил 
муборак” деб ёзиб қуйилган 31 декабрь кунлари билан ҳамсо- 
яликда тураверсин. Шу ҳолатдау купроқям-яш ил арчагаўхш ай- 
ди.

Бу календарларнинг яна бир афзаллиги — унинг варақла- 
ри топ-тоза. Яъни бу варақларда куннинг номи ва саноқ сони- 
Дан бўлак ҳеч нарса бўлмайди. Кўпчиликка, нима учундир, ва- 
рақларнинг олд ва орқаси ўша кунга доир суратлар, матнлар, 
маза-матраси йўқ шеър, топишмоқ, ҳикоялар билан тўлдирил- 
ган йиртма календарлар ёқади. Бундай календарларда ўзин-

гизга  доир ҳеч нарса ёзилмаган бўлади. Ҳатто фақат сиз учун- 
гина қадрли туғилган кунингиз саҳиф асига қип-қизил қилиб, 
“ Каламуштутарлар жамияти куни” ё бўлмаса шунга ўхшаш бир 
нарсалар ёзиб қўйилган бўлади.

Ш унинг учун ҳам менга оппоқ варақли календарлар ёқади. 
Яп-янги календарларнингоппоқсаҳиф аларини муттасил варақ- 
лаб чиқар эканман, улар жуда ҳам кўпдек туюлади: ахир оз
эмас, бутун бир йил-а!

Сўнгра ўзимни бу кунларнинг тула ҳуқуқли эгаси сифати- 
да билиб, уларнинг ҳар бирига орзуларимни, истакларимни, 
ўқилиши ва ёзилиши керак бўлган китобларимнинг номини ёзиб 
чиқаман. Мисол учун мана бундай:

Олисдаги ўртогимникига  бораман 
Лола териш га чиқаман 
Денгизни бир кўрсайдим 
Ш аҳарга тушиш керак
“ Граф М онте-Кристо” ни қайта ўқисам ва ҳоказо.
Иш шу даражага бориб етадики, жуда ҳам кўп бўлиб туюл- 

ган янги календарнинг варақлари менинг орзуларимга, истак- 
ларимга, ёзмоқчи-ўқимоқчи бўлган китобларимга камлик қилиб 
қолади — бўлмаса, бутун бошли бир йил-а!

Бундан ташқари, ўша варақларнинг ҳар бирида сўз билан 
ҳам, қалам билан ҳам ифодалаб бўлмайдиган, ф ақатўш а фас- 
лга, ўша кунга тааллуқли туйғулар ҳам мавжуддирки, ўша кун- 
ларга етиш тўғрисидаги барча истак-хоҳиш ингиз болалик хо- 
тираларига боғланади. Сиз ўша кунга — ёмғирлар шивалайди- 
ган, қалин туманлар тушадиган, лайлакқор гупиллаб уриб бе- 
радиган, қуёшли кунларда ер ҳидини олиб учувчи илиқ шамол- 
лар қўзғаладиган кунларга етишга, бу кунлар бахш этадиган 
болаликка хос эркатой туйғуларга қайтиш га шошилиб турган 
бир пайтингизда беихтиёр болалигингиздан узоқлаш иб бора- 
сиз. Календарнинг сизнинг орзуларингиз, истакларингиз, ўқий- 
диган ва ёзадиган китобларингиз белгиланган саҳифаларида 
кунлар ўтиши билан ўша кунларда ўтадиган йиғилишлар, маж- 
лислар, қилиниш и керак бўлган қўнғироқ рақамлари, маърака- 
тўйлар, ташвишлар — қисқаси, сизга  орзуларингиздан кўра шу- 
лар кўпроқ кераклигини  таъкидлаган қисқа -қи сқа  жумлалар 
пайдо бўла бошлайди. Кутилган ёмғирлар шивалайди, туман 
лар оқ пардаларини табиат узра ташлайдилар, ойлар тўлинла 
шади, қуёш ва заминнинг нафасини олиб учувчи сарин шамол- 
лар қўзғалади, лекин бир нарсани — болаликхотираларини олиб 
келмайди улар. Бу кунларнинг қуёши, ойи, ёмғири ва қорлари, 
туманлари ва шамоллари худди сиз каби, сиз билан баробар 
улғайиб қолгандек, ташвишлар домига туш гандек туюлади.

Буларга оппоқ календарь варақлари айбдор эмас. Бари- 
б и р ун и н г варақларига орзуларимни, истакларимни, ёзадиган 
қўш иқларимни ваўқийдиган  китобларимни ёзавераман...

Ватанимизнинг тасвирий санъат 
сарчашмалари тош асридан бошлан- 
ган.

Айни ўша даврларда одамлар 
тошни силлиқлаб меҳнат — ов қурол- 
лари ясаш билан бирга, аёллар та- 
қадиган тош м унчоқ тизим ларини 
ҳам яратганки, қадимги тураржой, 
ғору камар, кўҳна қабрларда улар- 
нинг намуналари учрайди.

Бойсун тоғларидаги Тешиктош, 
Амир Темур ғори ёхуд Амударё 
воҳасидаги Ёнбошқалъа ва Кал- 
таминор харобаларига у ерларда 
қазиш ишларини юритган профес- 
сор С. П. Толстов кўзи билан қарай- 
лик.

“ Қадимги Хоразм маданиятини 
излаб” асарида рус олими шу қазил- 
малар хусусида бундай ёзади: “Биз,

биринчидан, янги эрадан аввалги 
бир минг йилликнинг ўрталари ва 
иккинчи ярмида Қувондарё ҳавзаси- 
да ўтроқ яшаб деҳқончилик қилган 
аҳолининг ўзига  хос яримёввойи 
маданиятидан; иккинчидан, эрамиз- 
дан аввалги м ингинчи йилларда 
Орол денгизининг шарқий соҳилла- 
рида ўтроқ яшаб тирикчилик қилган 
халқларнинг ўзига хос маданияти- 
дан хабардор бўлдик” .

Энди Сурхондарёдаги Зараутсой 
камари, Қайроққум ва Тошкентнинг 
Ш ойимкўприк мавзесида топилган 
рўзғор буюмларини тасаввур қилиб 
кўрайлик.

Дарвоқе, Зараутсойни санъатшу- 
нослар “санъат кош онаси”га қиёс 
қиладилар ( зарауд — сўғдийча зар, 
нурга тўлиқ макон дегани). Зараут- 
сой камарининг икки ёнидаги тош- 
ларга қизғиш -сариқ бўёқлар билан 
ҳар хил расмлар солинган. Уларнинг 
бир қисми яхши сақланган. Хусусан, 
икки манзара диққатни тортади: би- 
ринчисида одамлар бошига ёпинғич 
ёпинган ҳолда тасвирланган бўлса, 
иккинчисида — қипяланғоч, тағин 
узун думлари бор ва қўлларида ўқ- 
ёй.

Маълум бўладики, ҳайвонларни 
ҳуркитм аслик учун ҳайвоннам о 
қиёфага кирар эканлар.

*

Камар деворларида ит ва ёввойи 
ҳўкизларнинг расми ҳам бор. Улар- 
нинг баъзилари югуриб кетаётган 
ҳолда тасвирланган. Ҳўкизни итлар 
қуваётганига эътибор берсак, итлар 
ўша даврлардаёқ қўлга ўргатилгани, 
ҳўкиз эса ўлжа экани маълум бўла- 
ди. Худди шу мазмундаги расмлар 
Африка, Ғарбий Оврупо ва бошқа 
минтақалардан ҳам топилгани ғоят 
ҳаяжонлидир.

Зараутсой расмларини таҳлил 
этиш воситасида ибтидоий одамлар- 
га хос бўлган бошқа бир жиҳатдан, 
яъни илк илоҳий, тўғрироғи, магик 
тасаввурлардан ҳам хабардор бўла- 
миз. Модомики, Зараутсой камари- 
нинг деворларида (жами тасвирлар 
икки юзта) расмсиз жой кам қолган 
экан, демак, бу макон муқаддас са- 
налган. Ҳа, Зараутсой одамлар си- 
ғинадиган маскан бўлган, у ерда ҳар 
хил ўйинлар ўйналган. Ушбу ўйин- 
ларнинг барчасида кундалик ҳаёт 
лавҳалари акс этган. Умуман^ За- 
раутсой ёдгорликлари ибтидоий аж- 
додларимиз маънавий маданияти- 
нинг нодир манбаларидан бўлиб, ўша 
давр одамларининг фикрлаш тарзи- 
ни ҳам, илк магик тасаввурларини 
ҳам ўзида намоён этади.

Фарғона водийсининг Хок қишло- 
ғидан топилган бронза санчқининг 
дастасидаги тасвирда эса сигир бу- 
зоғини ялаб турибди, унинг ёнида 
бир аёл чўнқайиб сигир соғяпти. Сўх 
қишлоғидан топилган балдокда бир- 
бирига чирмашиб кетган иккита илон- 
нинг шакли акс этган. Л. Ремпель 
ва Галина Пугаченкова бу тасвирлар- 
ни табиат ва одам ўртасидаги сир- 
ли алоқаларнинг магик кўринишла- 
ри, деб изоҳлайди. Тағин шуниси 
ажойибки, буларга ўхшаш тасвирли 
ашёлар М есопотам ия, Ж анубий 
Озарбойжондан ҳам топилган, бу ҳол 
Ўрта Осиё маданий ҳаётининг Яқин 
Шарқ маданий ҳаёти билан мушта- 
рак ва алоқадор эканини кўрсата-
ди- г, ••■ Г-1967 йилда академик Яҳе Ғуло-

мов раҳбарлигидаги  Моҳандарё 
қадимшунослик тўпи Биронсой тас- 
вирларини топди. Аждодларимиз от, 
ит, қўй, эчки, туя, архар, тоғ такасию 
ёввойи буқа, бўри ва тулки каби 
аллақанча ҳайвонларнинг расмлари- 
ни тошларга нақш қилиб чизганлар. 
Айрим расмларнинг бўйи ҳам, эни 
ҳам бир-икки газдан кам эмас. Уму- 
мий сони мингларча... Тасвирлар 
бронза ёки темир чўкич билан ўйиб 
туширилган.

Биронсойда ҳайвонларгина эмас, 
расмона одамларнинг расмлари ҳам 
беҳисоб: от миниб кетаётган суво- 
рийлар, мол боқаётган чўпону ов 
манзаралари...

Биронсой тасвирлари ҳам мелод- 
дан олдинги Ш-1 минг йилликлар, 
яъни бронза ва темир даврига таал- 
луқли бўлиб, халқим изнинг олис 
ўтмиши, ижтимоий ҳаёти, ўзига хос 
маданияти ва диний эътиқодини 
ўрганишда қимматли манба ҳисоб- 
ланади.

Биламизки, Туронзаминда мелод- 
дан олдинги III минг йиллик охири- 
да, яъни бронза даврида деҳқончи- 
лик маданияти ўса бошлаган, одам- 
лар энди меҳнат қуроллари — пи- 
чоқ, бигиз, игна ва зеб-зийнат бу- 
юмларини мисдан тайёрлашни ўрга- 
ниб олган. Овчилик ва балиқчилик 
эса м исга  қалай қўш иб қаттиқ 
қотишма қилиш, яъни жез яратиш- 
ни тақозо қила бошлаган эди.

Тозабоғёб, Сувюрган, Амиробод, 
Қайроққум деҳқонлари денгиздан 
қолган шўрхок ерларни ўзлаштириш 
баробарида ўз манзилгоҳларини те- 
паликларга қура бошлади. Душман 
ва йиртқич ҳайвондан ҳимояланиш 
учун эса тепаликларни пахса девор 
билан ўраб, қўрғон-истеҳком шакли- 
га келтирдилар. Тағин атрофни мах- 
сус соқчилар қўлларида тош ва те- 
мир қуроллар билан қўриқлайдиган 
бўлди. Тепаликдаги қўрғонлар айни 
пайтда олис-олислардан кўриниб 
турар, демак, узоқ-узоқларни куза- 
тишга имкон берар эди.

Самарқанд яқинидаги Илонсой, 
Оқсой; Тошкент ҳудудидаги Хўжа- 
кент; Фарғонадаги Сувратсой, Сой- 
малитош манзилгоҳларидаги турли 
топилдиқ ва қояларга чекилган 
расмлар ҳам аждодларимиз мада- 
ний ҳаётидан ҳикоя қилади. Сойма- 
лидаги жуда кўп шакллар нуқталар 
ва чизиқлар воситасида ишланган. 
Уларда уй ҳайвонлари — ҳўкиз би- 
лан эчки, ҳўкиз билан от ва бошқа 
бир жуфт ҳайвон тортиб кетаётган 
арава, чанғи, ҳатто аравада ўтирган 
келин-куёв тасвирини кўрамиз. Бу 
шакллар ҳам қадим Фарғона аҳоли- 
си маданияти, ҳаёти, машғулоти ва 
дунёқарашининг ифодасидир.

Афросиёб топилдиқлари орасида 
чакмон, узун қўнжли этик, учли қал- 
поқ (кулоҳ) кийган, бўйнига қиммат- 
баҳо тақинчоқ, безаклар тақиб ол- 
ган ҳайкалчалар айниқса диққати- 
мизни тортади. Олимлар бу шакл- 
ларни қуёш худоси Митранинг рам- 
зий тасвири деб тахмин қилади. Ўша 
замонларда зарб этилган танга, 
ясалган идиш-товоқ ва қурол-асла- 
ҳаларда табиат манзараси, одам ва 
ҳайвон тасвири кўп. Масалан, Катта 
Фарғона канали қурилиши пайтида 
топилган уч оёқ, тўрт қулоқли брон- 
за қозоннинг сиртига тўрт тоғ эчки- 
сининг расми, Еттисув ҳудудидан то- 
пилган тўрт оёқ ва қулоқли қозон- 
нинг сиртига қанотли шерлар тас- 
вири ўйиб ишланган.

Кўҳна Айритомдан чиққан ёдгор- 
ликда (ф ризда) ҳозир ги  рубоб, 
дўмбира, арфа (чилтор) каби мусиқа 
асбобларига ўхшаб кетадиган чолғу 
чалиб ўтирган аёллар расми акс 
эттирилган. Тупроққалъадан чиққан 
чилтор чалиб турган қиз шакли кўҳна 
Туронда мелоддан буруноқ тараққий 
этган мусиқа санъатидан гувоҳлик 
беради.

Туронзамин халқлари қадимда бе- 
такрор меъморлик обидаларини ҳам 
бунёд этган. Бизгача етиб келган энг 
нодир ёдгорликлар — Қўйқирилган- 
қалъа, Тупроққалъа, Айритом, Ёнбош-

Қалъа, Далварзинқалъа, Далварзин- < 
тепа, Варахша, Холчаён ва бошқа § 1 
ажойиб сарой, кўшк ва шаҳристон- 
лардир.

Амалий санъатнинг бошқа турла- 
Ри ҳунармандлик, заргарлик, ку- 
лолчилик, ёғочсозлик ҳам аждодпа- 
римизнинг кундалик ҳунарлари эди.
На иложки, бугунги кунда ўша оби- 
даларнинг вайрона қолдиқларига 
эгамиз, холос. Шуларнинг ҳам кўпи- 
ни тупроқ остидан, тепалар бағри- 
Дан қазиб оламиз. Чунки ўша пайт- 
ларда бу заминга кўз олайтирган

www.ziyouz.com kutubxonasi



ёвлар кўп эди ва бирининг изидан 
бошқаси келиб вайрончилик қилиб 
кетарди. Масалан, Эрон аҳмонийла- 
ридан кейин келган Искандарнинг 
қилмиш лари ҳақида унинг ёнида 
юрган тарихчиси Квинт Курций Руф, 
жумладан, бундай ёзади: “Тоғли 
қабиладан шикаст еган Искандар 
тўртинчи куни М ароқанд (Самар- 
қанд) шаҳрига етди. Шаҳар девори 
етмиш стадий узунликда бўлиб, шаҳ- 
ристон (ички қалъа) бошқа девор 
билан ўралган эди. У шаҳар мудо- 
фааси учун минг нафар жангчини

қолдириб, атроф-теваракдаги қиш- 
лоқларга ҳужум қилди: уларни та- 
лади ва ёндирди. Сўнг у Танаис да- 
рёси сари юрди ва тўрт кун ўтиб 
Мароқандга қайтди... У гўзал шаҳар 
бўлиб, атрофидан айланиб оқадиган 
дарё туфайли яхши муҳофаза этил- 
ган эди...”

Диадорнинг ёзишича, Искандар 
120 минг сўғдиёналикни қатл этган. 
Бу ерда беҳисоб бойлик тўплаб, юр- 
тига жўнатиб турган. Масалан, бир 
галги таланган бойликни юклаш 
учун ўн минг жуфт қўтос ва уч минг 
туя керак бўлган. Сўғдийлар ибодат- 
хонасидан бир олишда 50 минг та- 
лант тиллани қўлга киритган...

Қадим шаҳарларимиз душманлар 
оёғи остида ҳарчанд топталаверма- 
син, яна қаддини тиклаб олар ва бу 
замин санъати, анъаналари янги- 
янги йўналишларда давом этар эди. 
Мелоднинг бошларида юртимизга 
ташриф буюрган хитой сайёҳи Хо- 
разм, Бухоро ва Самарқанд шаҳар- 
лари бозорларидаги ҳунармандлик 
расталарининг файзиёблигини қайд 
этган: Хоразм гиламкашлари, Бухо- 
ро зардўзлари, Самарқанд заргар- 
ларининг санъати...

Кўҳна Самарқанд — Афросиёбда 
сўғдийларнинг VII асрга оид дево- 
рий расмлари топилди; қалъа девор- 
ларидан бирида сақланиб қолган 
расмларда серҳашам либосдаги ки- 
шиларнинг фил, туя ва отда кетаёт- 
гани тасвирланган. Карвон олдида- 
ги оқ фил устида, тахтиравонда ма- 
лика. Фил ортидан отлиқ уч аёл бор- 
моқда. Улардан кейин икки туяда 
икки киши. Булардан ўнгда тўртта 
қуш тасвири. Қушлар ортида саман 
отлиқ шаҳзода, отлиқлар... Жанубий 
девордаги мазкур расмлар мазму- 
нини ғарбий девор расмлари тўлди- 
ради. Чунончи, олдинда кетаётган уч 
кишининг қўлида совғалар (тақинчоқ- 
лар, газлам алар). Уларни икки 
киши бошлаб боряпти... Деворнинг 
бошқа бир бўлагида — гилам устида 
суҳбат қуриб ўтирган бир гуруҳ одам

тасвири. Улардан бирининг қўлтиғи- 
да китоб, иккинчисининг чопони эта- 
гига эса сўғдийча сўзлар ёзилган 
бўлиб, унда Чағаниён шоҳининг Са- 
марқанд ш оҳига ю борган элчиси 
ҳақида сўз боради. Демак, Сурхон- 
дарёда ҳукмронлик қилган Чағаниён 
(Ш аканиён-Саканиён) подш олиги- 
нинг элчилари Самарқанд подшоси- 
га совға олиб келяпти. Бу тасвирлар 
қадим анъанага эга бўлиб, феодал 
жамият ижтимоий ҳаётини, аслзода- 
лар маиший турмушини ифода эта- 
ди.

Қадимий Панжикентдан топилган 
ҳукмдорлар саройининг олтмишдан 
зиёд хонасидаги деворий тасвирлар- 
Да муқаддас оловга қурбонлик кел- 
тириш; жанг, базм, ов, кураш, тўй ма- 
росими; наврўз, ҳовузда чўмилиш 
каби маиший-маънавий ҳаёт лавҳа- 
лари акс эттирилган.

Панжикентда \/1-\/11 асрларга оид 
саккиз газлик девор панелида аф- 
сонавий ҳайвонларнинг ганч ва ёғоч- 
дан ишланган қабариқ тасвирлари 
ҳамда ёғоч ҳайкаллар киши диққа- 
тини тортади. Улар ҳашамдор кийим- 
Даги раққосалар ҳайкали бўлиб, 
бошқа манзилгоҳлардан ҳам топил- 
ди. Умуман, ёғоч ўймакорлиги, ҳай- 
калтарошлик қадим анъаналаримиз- 
дан далолат беради. Зеро, Ат-Таба- 
рий Қутайбанинг Самарқандда 
кўплаб ёғоч ҳайкалларни гулханлар- 
га ташлатгани, Наршаҳий эса Бухо- 
рода йилига икки бор ҳар хил ҳай- 
каллар сотиладиган махсус бозор 
ташкил қилиниб тургани ҳақида ёзиб 
қолдирган...

Панжикентдаги Муғ қалъаси то- 
пилдиқлари орасида V-VI асрларга 
оид сўғд газламалари бор. Пахта- 
дан, жун ва ипакдан тўқилган бу бу- 
юмлар ранг-баранг гуллар билан 
безалган. Хуллас, ип ва ипак газла- 
малар тўқиш ҳам Сўғдиёна ҳунар- 
мандлик санъатида муҳим ўрин тут- 
ган.

^Хитой манбаларида улуғ Ипак 
йўли — “Жанубий йўл” дейилади. 
Аммо “ Шимолий йўл” ни ҳам тилга

оладилар. Бу йўл Қашқар орқали 
Фарғона, Шош, Сўғд ва Хоразмдан ш 
Урол бўйларигача борган. Буюк Ипак 
йўлининг Қорақурум тоғлари орқа- 
ли ўтган жанубий тармоғидаги ҳара- 
кат ҳақида Ҳинд дарёси юқори қис- 
мидан топилган тагхат ва расмлар 
етарли маълумот беради. Бу тагхат 
ва расмлар 1-\/1М асрларга тааллуқ- 
ли бўлиб, аксарияти 1-11-111 асрлар- 
га тегишлидир ва улар Ҳинд, Бохтар, 
Парфиёна ва Хитой имлоларида би- 
тилган. Сўғд ёзувлари ҳам талайги- 
на. Табиий, бу тагхат ва расмларни 
кушон, сўғд жангчилари, хитой сав- 
догарлари, Будда монахларию му- 
саввирлари чизган. Булар — Буюк 
Ипак йўлидан ўтган халқларнинг ўза- 
Ро алоқалари ва маданиятидан ха- 
бар беради.

Кушонлар салтанатининг пойтах- 
ти Шимолий Ҳиндистонга кўчирили- 
ши муносабати билан Туронзамин- 
да ҳам Будда дини давлат динига 
айлантирилади. Археологик тадқи- ^ 
қотларга кўра, Туронда буддизм ўта 
ривожланган жой Термиз атрофла- 
Ри бўлган. Масалан, Далварзинте- 
падан Буддага бағишланган бутун 
бошли мажмуа топилган.

Шундай қилиб, буддапарастлик 
Буюк ипак йўли билан аста-секин 
тарқалавериб, Хитойга етиб боради.
Сўнг Япония ва Ж ануби-ш арқий  
Осиёга, ундан Ҳинди-Хитой мамла- 
катларига ёйилади.

Б угунги  Сурхондарё вилояти 
ҳудудлари қадимда Шимолий Бох- 
тар ерлари бўлган. Қадим Бохтар 
тупроғидаги Холчаён, Далварзинте- 
па, Зартепа, Қоратепа, Фаёзтепа, Ай- 
ритомда олиб борилган қазув ишла- 
ри маълумотлари бақтрияликлар- 
нинг кушонлар салтанати даврида- *  
ги ижтимоий-иқтисодий ҳаёти, маи- 
шати, диний эътиқоди ва урф-ода- 
тидан ҳикоя қилади.

Холчаёндан (Денов тумани) шаҳар 
соҳибининг саройи топилди. Сарой 
хом ғиштдан кунчиқар томонга қара- 
тиб қурилган. Галина Пугаченкова- 
нинг исботича, сарой айвони девор-

лари турли суратлар билан безатил- 
ган; қизил, қора, сариқ, ҳаворанг 
бўёқлардан фойдаланганлар. Сарой- 
га киравериш даги  қарам а-қарш и 
деворда шоҳ ва малика тахтга ўтир- 
ган ҳолатда тасвирланган. Шоҳ ва 
маликанинг икки томонида бир неча 
кишининг ҳайкаллари; улар шоҳнинг 
фарзандлари, қизи, куёви деб тах- 
мин қилинади. Сарой деворларидан 
бирида камон тортаётган бир талай 
отлиқнинг тасвири ҳам бор. Отлар 
елдек учиб бормокда.

Қабул залининг шимолий қисми- 
да жойлашган юз тузилиши бир- 
бирига ўхшаш, соч ва мўйлаблари 
ҳам бир хил тарашланган ҳайкаллар, 
тадқиқотчиларнинг фикри1 
ҳокимларининг ҳайкалла- 
ридир. Саҳнанинг бошида 
отлиқ маъбуда ҳайкали. У 
бош ҳоким Герай сари ин- 
тилмоқда, гўё Герай уру- 
ғини ғалаба билан қутла- 
моқда.

Тадқиқотчилар Юнон- 
Бохтар шоҳлиги даврида- 
ги ҳайкалларга  жўш қин 
ҳаётийлик хос бўлса, ку- 
шонлар даври ҳайкалла- 
ри вазминдорлиги, сипо- 
лиги билан фарқланиши- 
ни таъкидлайдилар. Хол- 
чаён ҳайкалларида инсон- 
нинг ботиний дунёси таъ- 
сирчан ифодаланган. Ма- 
салан, Герай ҳайкалида 
уни н г иродаси мустаҳ- 
кам лиги , улуғворлиги , 
жангчи ҳайкалида эса 
унинг қаттиққўллиги, шаф- 
қатсизлиги юз қиёфала- 
рида яққол акс этган. Хол- 
чаён ҳайкаллари ҳаётий, 
жозибадор.

Умуман, Холчаёнда то- 
пилган ҳайкалларда элли- 
низм, яъни маҳаллий бох- 
тар, ҳинд, юнон ва кушон 
қабилалари маданий анъ- 
аналарининг ўзаро таъси- 
ри сезилади. Кейинчалик

(мелодий 11-111 асрлар) бохтар тас- 
вирий санъатида эллинизм анъана- 
лари таъсири сусайиб, ҳинд мада- 
нияти таъсири кучайиб борди. Бу 
қарийб 400 йил давомида Бохтар ва 
Ҳиндистон бир давлат — Кушонлар 
салтанати таркибида бўлгани, ўза- 
ро маданий алоқалар кучайгани, 
қолаверса, Будда дини давлат дини 
сифатида ҳаракат қилгани билан 
изоҳланади. Табиий, худди шу давр- 
да Будда ибодатхоналари кўплаб 
қурилиб, уларга Будда ҳайкаллари 
ўрнатилган, лавҳалар чизилган.

Қадимий Термиз шаҳри кушонлар 
даврида йирик маданий марказлар- 
дан бирига айланди ва энг катта 
Будда ибодатхоналаридан бири ҳам

шу ерда қурилди. Термиз ибодатхо- 
наси коҳинлари Будданинг ватани 
— Ҳиндистон буддийлари билан ра- 
қобат қилиш даражасида бўлганлар. 
Ёзма манбаларнинг далолат бериши- 
ча, термизлик Дхармамитра ва Гхо- 
шака деган коҳинлар Кушон шоҳи 
Канишка Пешоварда уюштирган бут- 
парастлар йиғилишида қатнашган- 
лар.

Будда ибодатхоналари — ўша за- 
мон санъатининг масканларидир.

1933 йилда Термиз яқинидаги Ай- 
ритомдан топилган ибодатхонанинг 
ташқи девори пеш тоқларига сар- 
ғиш -оқ тошлардан ҳайкаллар ўрна- 
тилган экан. Башанг кийинган ва 
маржонлар таққан аёллар дўмбира, 
рубоб, чанг, най каби чолғу асбоб- 
лари чалмокда. Пештоқнинг бир то- 
монига қўлида гул, мева (ҳадялар) 
кўтарган одам ҳайкаллари ўрнатил- 
ган. Бино ичидан ганчдан ишланган 
Будда ҳайкали синиқлари чиққан. 
Ҳайкалларнинг ясалиш услубию му- 
сиқа асбоблари бу заминда Ҳиндис- 
тон, Турон, Эрон, Юнонистон мада- 
ниятлари аралашмасидан иборат 
кучли бир маданий ҳаёт вужудга кел- 
ганини ҳамда бу халқлар ўртасида- 
ги иқтисодий муносабатларнинг ри- 
вожи маданий ҳаётда жуда равшан 
акс этганини кўрсатади. Бу ҳол Ай- 
ритомдаги ҳайкалларгагина  хос 
эмас: Хоразм, Фарғона, Сўғд, Пар- 
фия ерларида топилган сопол ҳай- 
калчалар, турли буюмларда ҳам ўша 
замон анъаналари акс этганини  
кўрамиз.

Аммо Будданинг ҳайкалида ма- 
ҳаллий анъаналар таъсири бўртиб ту- 
ради.

Буддапарастлар эътиқодича, Буд- 
да чатра деган муқаддас дарахт соя- 
сида диннинг назарий асосларини 
ишлаб чиққан эмиш. Будданинг ўзи- 
га хос учта белгиси бўлган: пешо- 
наси доғли, бош ининг ўртаси 
дўнгроқ, қулоғининг солинчоғи узун. 
Қоратепа, Ф аёзтепадан топилган 
Будда ҳайкаллари эса, бу уч белги- 
дан ташқари, атрофи яна нимб —

аланга булути билан ўралган ҳолда 
тасвирланган. Будданинг боши ат- % 
рофидаги ёғду тасвири муқаддас- 
лик аломати бўлар экан, демак, бу 
ёғду маҳаллий халқнинг қадим зар- 
дўштийлик (ўтпарастлик) эътиқоди- 
дан кўчгани шубҳасиздир. Зеро, зар- 
дўштлар оловга сиғинганлар. Бу ху- 
сусият Ҳиндистон Будда ҳайкалла- 
рида учрам айди. Тағин ш униси 
қизиқки, бундай ёғдули ҳайкаллар 
Хитой ва умуман, Узоқ Ш арқдаги 
Будда ибодатхоналарида мавжуд 
бўлиб, Туронзамин таъсирини эсла- 
тиб туради.

Ўзбекистоннинг ҳозирги ҳудуди- 
да қадимий ёдгорликлардан ҳисоб- 
ланган учта Далварзинтепа қолдиқ- 
лари бор. Улар — Сурхондарё вило- 
яти, Фарғона водийси ва Тошкент ви- 
лоятининг Бекобод туманидадир.

Археологлар Шўрчи тумани ҳуду- 
дидаги Далварзинтепа харобалари- 
ни текшириб, кушонлар даврига доир 
ажойиб осори атиқаларга дуч кел- 
дилар. Бу ерда бутун бошли кулол- 
лар маҳалласию уларнинг турмуш 
тарзи аниқланди. Сопол идишлар- 
ни пиширадиган хумдонлар уйлар- 
нинг яқинида жойлаш ган экан. 
Ҳозиргача ўндан зиёд хумдон очиб 
ўрганилди: улар икки қаватли бўлиб, 
пасти — ўтхона, юқориси — идиш- 
ларни пиширадиган токчалар экан.

Далварзинтепадан сопол идиш- 
лар, ҳайкаллар, тақинчоқлар, Кушон 
подшоларининг тангалари, шатранж 
доналари ва бош қа буюмлардан 
ташқари, 1972 йилда олтин буюм- 
лар солинган 115 та кўза ҳам то- 
пилди; тилладан ясалган сирғалар, 
билагузуклар, узуклар, камарбанд- 
лар, олтин шодаси ва ёмбилар ни- 
ҳоятда нафис ишланган. Камарбанд- 9  
ларга афсонавий ҳайвонлар тасви- 
ри туширилган. Бу хазина — кушон- 
лар даврида заргарлик санъати на- 
қадар юксак даражада тараққий эт- 
ганини кўрсатади. Тадқиқотчилар да- 
фина м елоднинг П-1П асрларида 
кўмилганини айтадилар.

Қадимшунослар Бухоро яқинидан

Варахша шаҳрини излаб топдилар. 
У тахминан эрамизнинг бошида ёки 
ундан бир оз олдинроқ вужудга кел- 
ган, кушонлар ва эфталийлар замо- 
нида Варахша Бухоро подшоҳлари 
— “бухорхудотлар”нинг қароргоҳига 
айланган (уларнинг саройи ҳам то- 
пилди). Кейин феодализм даврига 
оид бу муҳташам аркнинг лойиҳаси- 
ни аниқлашга имкон туғилди.

Наршаҳийнинг маълумотига кўра, 
Варахша қасри бир неча марта бу- 
зилиб, қайта тикланган. Қасрни охир- 
ги марта араблар истилосидан ке- 
йин бухорхудот Бунниёт ибн Тоғшо- 
да тиклаган. Тоғшодани араблар шу 
ерда ўлдирганлар. Варахша хароба- 
сининг чўлга айланиб қолиши XII 
асрнинг ўрталарига тўғри келади.

Варахша деворий расмлари \/-\/11 
асрлардаги Ўзбекистон монументал 
санъатининг асосий  ёд горлиги  
ҳисобланади. Д евордаги ҳар бир 
расмнинг ўзига хос тузилиши му- 
саввирнинг муайян услубга эга эка- 
нидан далолат беради. Шу нуқтаи 
назардан филга минган паҳлавон ва 
унинг хизматкори тасвири жозиба- 
лидир. Хизматкорнинг бели ингич- 
ка, кўкра ги  кенг, қомати бир оз 
эгилган... Жанубий девор ўртасида 
оёқлари орасига қилич қистирган 
подшоҳ расми бор. Подшоҳ нафис 
мато қопланган ва қанотли туя тас- 
вири туширилган олтин тахтда ўти- 
рибди. Пастроқдаги расмда эса у 
хотини билан ибодат қилм оқда. 
Қўлларида идиш. Эркак қўлидаги 
узун ва ингичка қисқич билан оташ- 
кадага чўғ қўймокда. Бу ўринда зар- 
дўштийлар анъанасига кўра ўт ёқиш 
маросими ўтказилаётгани акс эт- 
тирилган. Оташкаданинг бошқа то- 
монида турган хушбичим йигитнинг 
кийимлари, камари ва калта қили- 
чининг сопига ноёб тошлар қадал- 
ган. Расмларда ўша давр подшоҳ- 
лари фуқароларнинг дунёвий ва ди- 
ний ҳомийси экани акс эттирилган.

Ғарбий деворда совут, дубулға 
кийган, қўлларида найза ва қалқон 
ушлаган суворийларнинг жанг ҳара-

катлари, шарқий деворда овчилик 
маскани — қамишзор тасвирланган... 
Хуллас, Варахша деворий расмла- 
ри даврининг ижтимоий ва маданий 
ҳаёти ҳақида муайян тасаввур бе- 
ради.

Мелоднинг III асрида сосонийлар 
давлатидан Моний деган киши чи- 
қиб, янги диний эътиқод йўлини 
асосламоқчи бўлади. Лекин унинг 
динида буддизм ва насронийлик ун- 
сурлари бор эди. Моний дини Эрон- 
да оммалашмади, Туронда эса кенг 
тарқалди. Бу диннинг ўзига хос ху- 
сусиятларидан бири — тасвирий 
санъатни диний маросимларга олиб 
кириш эди. У ўзи мусаввир эди. Туп- 
роққалъа, Болаликтепа, Варахша, 
Панжикентдан топилган ёдгорлик- 
ларда Моний дини таъсири сезила- 
ди.

М елодий III асрда Хоразм ку- 
шонлар давлатидан ажралиб чиқ- 
қач, уни маҳаллий африғийлар су- 
лоласи идора қила бошлади. Хо- 
размнинг Ш-\/ асрга оид мадания- 
ти бу даврда ҳукм ронлик қилган 
аф риғийлар  сул о л а си н и н г номи 
билан аталади. Африғийлар мада- 
нияти ё д го р л и кл а р и н и  Б ур гут - 
қалъа, Тешикқалъа ва Қумбосганқ- 
алъада (1937-40 йилларда) С. П.Тол- 
стов бошлиқ Хоразм экспедицияси 
ўрганган.

Ж и на р и қ қўр ғо н и д а н  чиққан  
жездан ясалган, ўртаси бўртиб тур- 
ган дастали ойналар эса мелодий 
1-М асрдаги кўҳна Турон, Ҳиндис- 
тон, ҳатто Волгабўйларигача тарқа- 
лади. Шу қўрғондан топилган жез 
тўғно ғичга  (мелодий 1-Ш асрлар) 
ўхшаган тўғноғичлар  Ю гославия, 
Италия, Венгрия, Кичик Осиё, Ғар- 
бий Осиё, Ғарбий Сибирь ва бош- 
қа маконлардан ҳам топилган.

Хуллас, кўҳна Турон санъати 
ғоят бой ва бебаҳо. Ўларни топиш 
ва ўрганиш авлодларнинг муҳим 
ва шарафли ишидир. Зеро, бу то- 
пилмалар азиз аждодларимизнинг 
бетакрор маданияти ва эстетик та- 
факкури кўзгусидир.

Алишер Мирзо 
тасвирий санъат йулига 
80- йилларда қадам  қўйиб, 
илк асарл ари  б и л а но қ 
жамоатчилик эътиборини 
тортган м усаввирлар 
авлодига м ансуб . Унинг 
лавҳалари майин 
мусиқаси, кучли 
лирикавийлиги билан 
аж ралиб туради.
Унинг тасвирларида 
тантанаворлик, ортиқча  
ҳаш ам  ва жилвагарлик 
йўқ. А ксинча , маъюслик, 
ғамгинлик, хокисорлик 
бор. Унинг ранглари  -  
оддийлик, самимият, 
некбинлик. Унинг 
асарлари  -  ранглар  
билан битилган 
шеъриятдир.

4

*

www.ziyouz.com kutubxonasi



—

www.ziyouz.com kutubxonasi



Т / а д Ш ^ Д Ш !  Т / ^ Ш 1 'П / и '

Наим КАРИМОВ

Эрамизга қадар кечган 69 йилда яша- 
ган Клеопатрага ёхуд Чўлпон талаффу- 
зи ила айтсак, Клеупатрага кўплаб му- 
саввир, ҳайкалтарош, шоир ва драма- 
турглар бетакрор асарлар бағишлаган. 
Улар орасида Тициан, Веронезе, Гвидо 
Рени, Уильям Шекспир, Жан Франсуа 
Мармонтель ва Бернард Шоу сингари 
донгдор санъаткорлар бор. Чўлпонни 
ҳам шу буюклар сирасига қўшиш адо- 
латдан бўлур эди.

Нил маликаси

“Гўзал Клеупатра! Отанг фиръавн- 
нинг заҳарлари қадар аччиқ заҳарлар- 
ни унинг кўк япроқларидан истаганинг 
қадар ола биласан. Ўзингнинг юзларинг- 
дек юмшоқлик ва малоҳатни яна унинг 
қизил япроқларидан эма биласан.

Балки эсингда йўкдир.
Бир кун отанг билан чиққан овдан 

чарчаб, ўзинг ёлғиз қайтиб келдинг. 
Чарчаган бўлсанг-да, қарамасдан югу- 
риб Нил бўйига тушдинг.

Ўтган тонгда бир ҳиндистонли ошиқ- 
ни тимсоҳнинг оғзига ташлаб берган 
жойингдан бир тўплам нилуфар чечаги 
йиғдинг.

Ҳарам уйингнинг айвонидаги супа- 
чага жой солдириб ётдинг-да, ҳалиги 
гул тўпламини қизил ипак билан 
бошингга осдириб қўйдинг.

Ўйчан, қайғули кўзларингни Нилнинг 
устида каби кўринган ойга тикиб олиб, 
тўймаслик билан гулни ҳидлаб-ҳидпаб 
ва шунга алданиб уйқуга кетдинг.

Тонгга ҳали йироқ эди...”
Ҳа, тонггаҳали йироқэди. Сирлар ва

яш иринликлар уяси
бўлмиш Миср фаллоҳ
қишлоқлари, эҳромла-
ри, ярим қуш, ярим
одамсимон абулҳавла-
ри бани Исроилга махсус ибодатхона-
лари билан бирга ухламокда эди. Ҳатто
илондек буралиб ётган Нил ҳам шу кеча-
нингшарпасизқучоғидаором оларди.

Шу пайт фиръавннинг қизи уйғона- 
ди. Аммо уни эркалаб ухлатган нилуфар 
гули сўлган эди. Кпеопатра нозик қўли 
билан сўлган гулни бир ғижимлайди- 
да, ирғитиб юборади.

Клеопатра гулни ғижимлай бошлаган 
пайтда боғчада “оҳ” деган товуш эши- 
тилади. Бу — эртага Нилнинг тимсоҳ- 
ларга тўлиқ қучоғига киражак шаҳзода- 
нингоҳи эди. Гулнинг барвақт сўлгани- 
дан ранжиган Нил маликаси мунгли 
товушни эшитмайди. Унинг хаёли яна 
бир боғлам гулни узиб келишда эди. У 
даст туриб хизматчиларидан бирини 
уйғотмоқчи бўлади, у ёқ-бу ёққа қара- 
гач, яна ётади. Шу пайт Чўлпон насрий 
шеърининг қаҳрамони секингина унинг 
қошига бориб, бағридаги гулни қиз- 
нинг бошига ташлайди. Малика буни 
сезмайди. Гулнинг хушбўй ҳиди Клео- 
патрани бўшаштириб, уйқу яна уни 
қучоғига тортади. Кун оташ тиғларини 
унинг майин юзларига санчганида ҳам 
у уйғонмайди.

“Бош томонингда эндигина бош кўта- 
риб келаётган ёппа-ёлғиз хурмо оғочи- 
га суянганим ҳолда мен сени кузатар 
эдим. Мен сени-да, ён-верингдагилар- 
ни-да эркин-эркин кўрганим ҳолда, бил-

мадим, нимаучундир сенинг қулларинг, 
жорияларинг, оқсоч ва чўриларинг мени 
кўрмадилар ёки кўрсалар-да: “Бу-да 
бир бечора ошикдир, бу-да эрта-индин 
Нилнинг қурбони бўлур” , деб ўйлайлар 
эди...

... Ниҳоят, кўзингни очдинг. Бошинг- 
ни галдиратиб туриб, эснаш-ҳидлаш 
сезгингнинг бутун кучи билан гул иси- 
ни истадинг. Сенингсевгисиз бағринг- 
га юмшоқлик сепиб турган гулим шул 
тинларда бутун борлиғи билан сенинг 
тегрангга  севги ҳиди сочиб турур 
эди...”

Клеопатра бу гулнинг иси қаёкдан 
келаётганини қанчалик сўрамасин, жо- 
риялар тайинли жавоб беролмайдилар. 
Клеопатра бошидаги бир болишни 
олиб ташлаши билан орадан гул чиқа- 
ди. Аммо бу гул Миср гули эмас эди:

— О-о-о... Бу гул -  ёт гулдир. Миср 
гули эмас! — деб ғазабланади малика.

Кпеопатранинг ён-веридагилар унинг 
“Қайдан келди бу? Ким келтирди?” де- 
ган саволларига жавоб беролмай, таҳ- 
ликага тушадилар. Нил маликасининг 
жаҳпи қўзғалса, жорияларнинг боши 
балога қолишини сезган қаҳрамон кўп 
такаллуф қилмай, кўп тавозе этмай, бош 
ирғаб салом бериб, “Гулни мен келтир- 
дим, у —менинг гулимдир”, дейди. Кпео- 
патра дарҳол: “Сен кимсан?” деб, сўрай- 
ди. Қаҳрамон бамайлихотир жавоб бе-

ради: “Мен — бир ада- 
шиб келган кишиман” .

Клеопатра манзил 
тутган гўшага бегона ки- 
шининг кириши мумкин 

эмас эди. Шунинг учун ҳам у жориялар- 
га йўл кўрсатиб беришни, бизнинг 
қаҳрамонга эса кетишни буюради.

Гулимни олайин-да, кетайин, хўп! 
— деб гулга қўл узатдим.

Амрлар товуши билан бақирдинг:
— Тегма, у гул менда қолади.
Тўхтадим.
Ўзинг кўзингни узмасдан менга 

қарар эдинг.
— Йигит, сен ёмон ният билан кел- 

мадингми?
— Йўқ, тескарисидир: энг яхши ва 

тўғри тилаклар билан келдим.
— Айт, нимаучун келдинг?
— Севганимга Миср нилуфаридан 

бир тўплам олиб кетмак учун келдим.
Бирдан уйғондинг.
— Севганингми бор?
— Бордир.
Шошиб-пишиб сўрадинг:
— Фиръавннинг қизи эмасми?
— Эмас.
— Қайдадир?
— Аму наҳри бўйида.
— Аму... Гул кимники?
— Боя ҳам айтдим: меники.
— Ким учундир?
— Уучун.
— У кимдир?
— У... менинг Клеупатрамдир.
— Жим! Мендан бошқа Клеупатра 

йўкдир.

— Сен Миср, Нил бўйи Клеупатра- 
сисан, у эса Ҳазар бўйи, Аму бўйи Клеу- 
патрасидир...”

Шу тарзда биз мазмунини баён 
этаётган бадеада, бир томондан, йигит 
ёки қаҳрамон, аниқроғи, лирик қаҳра- 
мон, иккинчи томондан эса, бошқа бир 
Клеопатра — Аму Клеопатраси образи 
майдонга чиқади. Чўлпон бу учала қаҳра- 
монни реал бадиий образлар тарзида 
тасвирлайди.

Одатда лиро-эпик асардаги лирик 
қаҳрамон образида шоирнинг ўзи ифо- 
да этилади. Мазкур асардаги лирик 
қаҳрамон ҳам шоирнинг, яъни Чўлпон- 
нинг ўзидир. Энди ана шу ҳақиқатга 
асосланган ва ҳозирча Аму маликаси 
образини четлаб ўтган ҳолда асар сю- 
жетининг кейинги ривожини кузатсак, 
бундай манзараҳосил бўлади:

Клеопатра йигитнинг кўз ёшларида 
ўсгани учун гулнинг ўзгача тароватга эга 
эканини билгач, уни хосхонасига бош- 
лаб боради ва олтин оёқчали юмшоқ 
супачада ўтириб, суҳбатни давом этти- 
ради.

— Мен гулсиз қола билмайман, — 
дейди у.

— Сенинг учун мундоғ гуллар йўқ 
эмас, бор... Истасанг — Нилнинг бўйла- 
рида, истасанг — шаҳар кўчаларида... 
— жавоб беради йигит.

— Мен шундай гулни қандай қилиб 
топаман? — сўрайди яна у.

— Нилга ташланган, тимсоҳларга ем 
бўлган ошиқларингда бундай гуллар бор 
эди, — яна жавоб беради йигит.

— Йўқ, — дейди Клеопатра. — Яхши 
ишонгилким, улар менга гўзап бўлганим 
учун эмас, фиръавн қизи Клеопатра 
бўлганим учун ошиқ эдилар. Биргина 
киши бўлсун чин севиш билан севгани 
йўкдир. Агар сенга ўхшаган бўлсалар... 
мен уларни Нилда эмас, кўзимнинг 
қаролари орасида сақлар эдим... Мен 
уларни биламан: улар бир қўрқув олди- 
да мени унутарлар. Шунинг учун мен 
уларни қўрқинч тимсоҳларга ем қилдим.

Шу чоғ Клеопатранинг кўзларида 
эҳтирос алангаси пайдо бўлади. Унинг 
ишорати билан хона кимсасиз қолиб, 
пардалар тушади, қўшни хонадан эса 
ингичка чолғу товуши аралаш қизлар 
кўшиғи мавжлана бошлайди. Чолғу ҳам, 
қизлар ҳам эҳтирос қўшиғини ижро эт- 
мокда эдилар.

Чолғу бир даражага етганда йигит 
бўшашиб, секингина Кпеопатра қошида 
ёнбошлайди. Клеопатра ҳам ўт-олов 
бўлиб йигит сари яқинлашади. Йигит 
ўз Клеопатрасини хаёлан кўз олдига 
келтиришга қанчапикуринмасин, хиёнат 
дамлари яқинлашаверади. Аммо шу 
лаҳзада яна ўша гул йигитга кўмакка 
келади.

“Сен мени ўзингнинг эҳтирос кучинг 
билан маст қилиб, гулимни ва ... йигит- 
лигимни тортиб олмоқ истаган эдинг. 
Ишни шул даражага етказган эдингким, 
менда қаршилик қилмоқучун куч қолма- 
ган: мен бутун эҳтиросим билан хоин тан- 
ларингга илондек ўралиб кетган эдим.

Бирдан гул ўлимлик ҳидини сочди. 
Мен уйғондим, эҳтирос ўз-ўзидан эриб, 
йўқ бўлди.

Сен юзларинг сўла бошлаб, бўша- 
шиб йиқилдинг.

Мен гулимни қўлга олдим-да, тўғри 
Нил бўйига чикдим. Ўзимнинг гулимни 
Нилнинг сувларига, кўкат, майсаларига 
кўст-кўстлаб юруб, ўз Клеупатрам учун 
бир тўплам нилуфар йиғдим-да, йўлим- 
га кетдим.

Мен Аму бўйига етганимда орқамдан 
бир каптар учиб келди ва сенинг шу 
хатингни топширди” .

Хатда бундай сўзлар битилган эди:
“Йигит!
Мен бутун дунёга машҳур фиръавн- 

нинг қизи гўзал Клеопатра бўлганим 
ҳолда чин ва соф бир севги учратма- 
дим. Чин муҳаббат эгаларининг кўз 
ёшларида етиша турган узоқ умрли 
вафо ҳидли нилуфарни сенинг қўлинг- 
да кўрганимдан бери кўрмадим.

Оҳ, унинг мен ухлай олмай ётган чо-

ғимда сочган ҳидлари қандай эди! 
Сира англай олмайман. Сен “севги 
ҳиди” дединг, шекилли.

Оҳ, агар севгининг бир чечагидан 
чиққан ҳиди шундай бўлса, унинг ўзи 
қандай нарсадир?

Кошки сева билсам, ўзимнинг энг 
ҳақир қулимни бўлса-да, сева билсам!

Сени севдим, деб ўйлаган эдим, 
ўзинг кетгач, билдимки, у сенга, сенинг 
йигитлигингга бўлган шоҳона бир му- 
ҳаббатгина, бир ҳавасгина экан... Кел, 
менга соф муҳаббатдан бир оз сўзлаб 
бер!

Энди эҳтиросга берилмайман, кел.
Мен-да соф севиб, соф севилмак 

истайман...
Миср, Нил бўйи: Кпеупатра".

Аму маликаси
Бу бадеада тилга олинган яна бир 

қаҳрамон Аму маликасидир. Йигит шу 
мапикага бўлган севгиси туфайли Клео- 
патранинг “шоҳона муҳаббати” ни, у 
йўллаган эҳтирос алангасини рад этиш- 
га уринган. Севги ва муҳаббатнинг ти- 
рик маъбудаси ўлароқ машҳур бўлган 
Клеопатра Чўлпон бадеасида чин муҳаб- 
бат майини тотиб кўрмаган гўзал бир 
аёл сифатида тасвир этилган. Бу ўзига 
хос бир адабий усул бўлиб, шоир шу 
усул воситасида йигитнинг Аму малика- 
сига бўлган севгиси олдида Цезару 
Антоний сингари саркардаларнинг 
Клеопатрага бўлган муҳаббати ҳеч вақо 
эмас, деган фикрни олға сурмоқчи 
бўлган.

Хўш, Аму маликаси ким? У шунчаки 
бадиий тамсилми (образ) ё реал 
ҳақиқатнинг бадиий инъикосими?

Андижоннинг Сулаймон баззоз оила- 
си турган Қатортерак мавзеида бир 
отин яшаган. Кейинчалик унинг қизи 
Флора ўзбек балет санъатининг ёрқин 
юлдузларидан бири сифатида зўр шуҳ- 
рат қозонган. Агар такдир шамоли Фло-

ра Кайданини 60 -  йилларда Новоси- 
бирск опера ва бапет театрига олиб кет- 
маганида, унинг Тошкентдаги мафтун- 
кор ижоди давом этган ва бугунги ба- 
лет санъати мухлислари бу номни 
яхши билган бўлардилар. Флора Кай- 
данинг онаси Азҳаб Жамол турмуш 
ўртоғи билан бирга Ўзбекистонга илм- 
маърифат тарқатиш орзуси билан Эдил 
бўйларидан келган эди. Сулаймон баз- 
зоз қизларини шу отинга ўқишга бер- 
ган. Хусусан, Фоиқа ая Азҳаб Жамол 
қўлида тўрт йил таҳсил кўрган.

Чўлпон сингиллари баҳона Азҳаб 
Жамол отинлик қилган уйга тез-тез бо- 
риб, шу хонадонда яшовчи Обида исм- 
ли татар қиз билан танишган. Обида 
бошқа андижонлик тенгдошларидан 
очиқлиги, қувноқлиги, зукколиги, мисл- 
сиз ҳусну жамоли, ҳамиша ораста ҳола- 
ти ва мағрурлиги билан фарқ қилган. 
Ёш шоир илк муҳаббати гулларини 
унинг пойига тўккан. Лекин ўта мағрур, 
ҳусни ва ақл-идрокининг кучига ҳаддан 
зиёд ишонган Обида Чўлпоннинг муҳаб- 
батини рад этган.

Орадан бирмунча фурсат ўтгач, 
Чўлпон Обиданинг дугонаси Моҳирўя 
билан хилват-хилватларда учрашиб, унга 
бағишланган ишқий шеърлари аланга- 
сида аввалги муҳаббат қўшиғини унут- 
гандек бўлади. Моҳирўя ҳам Чўлпоннинг 
нафақат тагли-тугли оиладан чиққани, 
балки ўзига ҳар томонлама муносиб қай- 
лиқ бўлгани учун навқирон шоирнинг 
севгисига мойиллик билдиради. 1917 
йилнинг долғали кунларида бўлса ке- 
рак, Чўлпон Моҳирўягауйланади ва 1918 
йилда Заки Валидий билан бирга 
Оренгбургга йўл олганида Моҳирўяни 
ҳам олиб кетади.

Чамаси, Чўлпоннинг Моҳирўяга уйла- 
ниши, бир томондан, Сулаймон баззоз 
оиласининг миллий анъанапарига муво- 
фиқ бўлмагани учун муайян мураккаб-

ликларни келтириб чиқарган бўлса, ик- 
кинчи томондан, Обида учун ҳам катта 
зарба бўлиб тушган. Чўлпондек барно, 
истеъдодли ва келажаги порлоқ йигит- 
нинг муҳаббатини рад этган Обида умр- 
лик хатога йўл қўйганини сезиб, ўзини 
қўярга жой тополмай, ота-онаси бағри- 
га — Чоржўйга кетган. Чўлпон ва Моҳи- 
рўя бўҳронли асрнинг турли-туман 
тўлқинларига тушсалар-да, дастлаб 
бахтли ҳаёт кечира бошлаганлар. Лекин 
кўп ўтмай, Чўлпон орзу қилган бахт си- 
мобдай эрийди. Моҳирўя билан боғлиқ 
орзулар саробга айланади.

1920 йил августининг сўнгги кунла- 
рида Бокуга, Шарқхалқлари қурултойи- 
га борган Чўлпон Ҳазар бўйларидаги 
кезиндилари пайтида бундай туйғулар- 
га берилган:

... Карашма денгизин кўрдим -
на нозлик тўлқини бордир,

Хдлокат бўлғусин билмай,
кулочни катта отдим-ку?! 

Ажаб дунё экан, буишқдунёси,
аё дўстлар, 

Б удунёдеб  удунёни баҳосиз
пулга сотдим-ку?! 

Унинг гулзорида булбул ўқиб
қон айлади бағрим, 

Кўзимдан ёшни жўайлаб
аламлар ичра ботдим-ку?! 

Қаландардек юриб дунёни кездим,
топмайин ёрни 

Яна кулбамга қайғулар, аламлар
бир-ла қайтдим-ку?!

Бу сатрлардан маълум бўлишича, 
Чўлпон ушбу шеърлар битилган вақтда, 
яъни 1920 йилнинг август-сентябрь 
ойларида Моҳирўядан ажралиб, яна 
қайғу ва алам гирдобида яшаган. Би- 
ринчи никоҳи бузилган шоир шахсий 
ҳаётининг издан чиққани туфайли бад- 
бин хаёллар уммонига ғарқ бўлган.

“Моҳирўя ўқитувчи эди, — дея ҳикоя 
қилган эди Фоиқа ая камина билан суҳ-

батда. —У чиройли, хушбичим, хушмуо- 
малали қиз эди. Ота-онам уни яхши 
кўрарди. Аммо акам Моҳирўядан фар- 
занд кўрмади. Бу ҳам етмаганидек, Мо- 
ҳирўя акамнинг дўст-ёрларига қўпол 
муносабатда бўлган...”

Моҳирўя билан Чўлпон ўртасига со- 
вуқчилик тушган кунларда Обида Чор- 
жўйдан қайтиб, яна Андижонда яшай 
бошлайди. Чўлпон уни қайта кўриши 
билан юрагида эски муҳаббат чўғлари 
порлаб кетади. Моҳирўя билан яшаш- 
нинг истиқболсиз эканига амин бўлган 
шоир яна Обиданинг йўлига кўз тика- 
ди. Улар, ўртада гўё ҳеч нарса бўлма- 
гандек, яна учраша бошлайдилар.

Чўлпоннинг 1921 йилда ёзган ва 
“Ўзбек ёш шоирлари” тўпламида чоп 
этилган “Суйган чоқларда” шеърида ана 
шу висол соатлари тасвир этилган:

Гунафшалар қулоғимга мадҳингни 
Сўзлаб-сўзлабчарчадилар, битмади...

Аламзада булбул йиғлаб кечалар 
Аламнинг сўнгин тамом этмади.

Кўзингдаги ҳикоянинг мазмунин 
Шоир бўлсам, айтиб-айтиб йиғлардим.

Ўшал эски жароҳатли қалбимни 
Сатрларнингнаштарила тилардим...

Обида вазиятнинг ўз фойдасига ҳал 
бўлаётганини кўрса-да, қизлик ор-ному- 
сини баланд тутишга уриниб, ёш шо- 
ирга эрк-ихтиёрини топширишга шо- 
шилмайди. У, Чўлпон айтганидек, нафа- 
қат “гўзаллар мапикаси”, бапки Клеопат- 
ра сингари тадбиркор, ақлли, мафтун- 
кор ҳам эди.

Шоир юқоридаги шеърини якунлаб 
бундай ёзган:

Йўлларингда шеър айтса сўлган барг
Қулоғимга мусиқалар келтирур.
Қачон сенинг мусиқали овозинг
Сенинг мени суйганингни билдирур?

Чўлпоннингбу шеъри 1921 йилнинг

қайси палласида ёзилгани, афсуски, 
номаълум. Унинг “Жим туринг, шовқин- 
ламанг, уйқу ичинда ул пари” сатрлари 
билан бошланган шеъри эса 1921 йил- 
нинг февралида Тошкентда ёзилган. Бу 
шеърдаги “Бу ётиш, бу уйқу, бу қандай 
ширин, қандай гўзал, Жонланар, юз 
кўрсатар синган ва ясанган амал” сатр- 
ларини ўқиган китобхон уларда ухлаёт- 
ган гўзалнинг — Обиданинг тасвирлан- 
ганини сезиши қийин эмас. 1921 йил
16 августда ёзилган, “Клеупатра” шеъ- 
ри каби сочма шаклида бўлган ва Оби- 
дага бағишланган шеърнинг “Клеупат- 
ра уйкуси” деб номланиши ҳам ана шу 
фикрни тасдиқлайди.

Шундай қилиб, Обида Чўлпоннинг 
1921 йилдаяратган шеърларида Клео- 
патра номи воситасида ўз тасвирини 

» топади. Эрамиздан аввал яшаган Миср 
маликаси ҳақидаги тарихий ривоятлар 
нафақат Чўлпонга, балки Обидадек 
ўқимишли қизга ҳам маълум бўлиб, у ўз 
хатти-ҳаракатларида Клеопатрага 
ўхшашга, Нил маликасидек кийинишга, 
Нил маликасидек мафтункор бўлишга 
интилган. Чоржўйда, Аму бўйларидату- 
ғилган қиз, Чўлпон наздида, Клеопатра- 
нинг айни ўзи эди.

Чўлпон ва Клеопатра

Чўлпоннинг Клеопатрага бағишлан- 
ган ҳар иккала асари 1921 йилнинг 16-
17 августида Бухородаёзилган. Тахмин 
қилиш мумкинки, Чўлпон устози Фит- 
ратнинг таклифи билан Бухоро Халқ 
Жумҳу риятининг бош газетаси — “Бухо- 
ро ахбори”га муҳаррирлик қилиш учун 
борганида Обидани ҳам Бухорои ша- 
рифга олиб борган. Демак, бу вақтда 
улар эр-хотин бўлганлар. Аммо ушбу 
асарлар ёзилган чоғда Обида ота-онаси 
бағрида — Чоржўйда бўлган. Чўлпон ўз 
клеопатраномасини Обидага нисбатан

соғинч туйғулари жўш урган кунларда ёзган.
Ёдингизда бўлса, йигит Аму бўйла- 

рига етиб олганида орқасидан бир кап- 
тар учиб келган ва унинг қанотларида 
Нил маликасининг йигитга йўллаган 
хати бор эди. Йигит хатни ўқиши би- 
лан Клеопатрага қуйидаги мактубни 
ёзган:

“Гўзал Кпеупатра!!!
Хатингни олдим.
Аму кўпирмишдир, тошмишдир. Аму- 

нинг тошқини ўзимнинг Клеупатрамга- 
да, сенга-да йўлни тўсди. Гулим ҳам 
ҳозиретим қолди...”

Одатда дарё баҳор ойларида тоша- 
ди. Аммо ким билсин, эх.тимол, Обида 
Чоржўйга кетган пайтда ҳам Аму тошиб, 
у ваъда қилган кунлари етиб келолма- 
ган, Чўлпон ҳам ўз Клеопатраси қошига 
муҳаббати гулини олиб боролмаган- 
дир.

Чўлпон 1922 йилнинг январь-февраль 
ойларида оғир хасталикка чалиниб, ба- 
ланд ҳарорат остида ўлим билан кураш- 
ган. Ёш жумҳуриятнинг масъул лавозим- 
ларидан бирини адо этгани учун уни 
дарҳол ҳарбий хастахонага ётқизганлар. 
Чўлпон касалхонада ўлим билан мардо- 
на курашган пайтларда Обида уни зиё- 
рат этиб турган. Шоир, ҳатто хаста ҳола- 
тида ҳам, рафиқаси чеҳрасида рўй бер- 
ган ўзгаришларни кузатиб, ўзининг 
эмас, унинг дардларига даво излаган:

...Н ечун қизарди ю зинг
қи п -қи зи л  анор янглиғ! 

Д илингда ўйноқи бир шарпа
ўтдими шош илиш ?  

Кўзингда кучли ҳавасларнинг
излари қолмиш .. 

Қизармоғинг, йўқ эса,
сирли эсгам и боғлиқ?  

Лабингда биргина сўз бор,
фақат дея олмайсан, 

Нечун уни демакка
кечмиш ингми қўйм айдир?

Нечун мени кўрганда
энди сўзлай олмайсан? 

Нечун сенинг қарашинг
ўйга ҳеч тўёлмайдир? 

Бир оз ... бир оз сўзла.
Англатиб бер сен, 

Лабингда мангу ёпиқ
қолмасун у биргина сўз. 

Гўзал чечакдек очилсун
сўнук ва сўлғин юз 

Ва мен дардингга бир чора,
бир шифо топайин...

Обида нимадан қизарган? У қандай 
сирли хотиралар туфайли хаёлот ден- 
гизига чўмишни севган? Чўлпон унинг 
чеҳрасидаги қандай ўзгаришлар туфай- 
ли изтироб чекмокда? Булар бизга но- 
маълум. Ҳар ҳолда, шу нарса аниқки, Аму 
маликаси билан, вужудида Клеопатра- 
нинг ақли ва макри яширинган аёл би- 
лан яшаш Чўлпон учун осон кечмаган.

Орадан бирмунча вақт ўтиб, Чўлпон 
ҳарбий хастахонани тарк этгач, 1922 йил 
февралнинг сўнгги кунларида нима 
учундир Чоржўйга борган. Унинг 29 фев- 
раль куни Чоржўйда таржима қилган 
Қиш кечалари”дан бошқа бирор шеъ- 

ри йўқки, биз Чоржўй сафари сирла- 
Ри билан ошно бўлсак. Лекин орадан 
икки кун ўтгач, у Тошкентга қайтган ва 
“Шу кунда” деб номланган шеърини 
ёзган. Бу шеърнинг қуйидаги айрим 
сатрлари Чўлпоннинг Обидага бўлган 
муҳаббат кемаси ҳам денгиз қояларига 
бориб урилганидан дарак беради: 
Истагингга етар экан

қанотларинг синдими,
эй кўнглимнинг булбули? 

Сенга қарши кулиб турган
гўзал чечак тиндими,

ташладими бир йўли? 
Ҳаво ёрган кўкрагини

севги ели тилдими,
қон тўлами ҳар томон? 

Кўзларингга айрилиқнинг
ипларини илдими?..

шу қилиғи кўп ёмон.

К1еора1га *

Ё эркинлаб ҳу/дпагали
бермайларми гулингни, р

тўсаларми йўлингни? ИР 
Гул ўзими кўзларингдан

кўзларини қочирди,
йўқликларга ёширди?..

Демак, Обиданинг ҳарбий хастахона- 
даги қизариши ва Чўлпоннинг Чоржўй- 
га бориши ўртасида ишқ савдоси би- 
лан боғлиқ нимадир бор. Ўзини Клео- 
патра ҳис этган Обида Чўлпон сиймо- 

I сида на Юлий Цезарни, на Марк Анто- 
нийни кўрмаган. “Бухоро ахбори” газе- 
тасининг муҳаррири яшаган ижара уй 
ҳам Обида орзу қилган сарой эмас эди. 
Шунинг учун ҳам унинг хаёли, эҳтимол, 
бошқа булбуллар сари талпингандир.

Орадан қарийб қирқ кун ўт г̂ач, Оби- 
дани Чоржўйда қолдириб, Тошкентга 
кетган Чўлпон дафтарига қуйидаги 
сатрларни битган:
Йироқлашдим, узоқпашдим ^

бир неча кун сендан,
ҳол сўраб кўр мендан,

Нега мунча оғир келди
бу йироқлик менга,

англатайин сенга! 
Чунки сенинг қаршингда мен 

айрилиқни ўйламай,
кўзларингга тикилдим, 

Ўзлигимга, борлиғимга
баҳо қўймай, санламай,

ерга қадар эгилдим.
У кўзларинг тошқинида

балиқ каби сузган мен,
сенга қараб тўяйми?..

Ҳаёт Обида билан Чўлпонга ўз му- 
ҳаббатлари тақцирини ўйлаш ва оқило- 
на ҳукмга келиш имконини берган эди. л  
Лекин Обида бу имкониятдан фойдапа- ^  
нишни истамади. Обида — Клеопатра 
учун севги баҳор булутидек ўткинчи эди.

У Чўлпон билан алоқани ўз ихтиёри 
билан узади.

Чўлпон ўша йилнинг 26 апрелида Тош- 
кентда битган шеърида бу ҳақда бундай 
ёзади:

www.ziyouz.com kutubxonasi



... Ортик, сен мендан узокда 
Кўзларни ўйнатасанми?
Ортиқ сен бошқа булокда 
Дилларни қайнатасанми?
Ортиқ сен ундаги боғда,
Ортиқ мен якками қолдим?
Фарёд йўқ... Барча жаҳон жим,
Ер ютса яхши шу чокда!..
Кетдингми сен мени ташлаб? 
Қолдимми қайғумни бошлаб? 
“ Кетганингда” деб номланган бу 

шеърда бағишлов сўзи ҳам бор. Чўлпон 
сарлавҳадан кейин “Клеупатрага” деб 
ёзган ва шеърнинг кимга бағишланга- 
нини очиқ-ойдин айтган.

Чўлпоннинг Обида -  Клеопатрага 
бўлган муҳаббати тарихи шу тариқа 
шоир қапбининг садпора бўлиши билан 

1 ' тугади. Аммо бевафо ёр қолдирган жа- 
роҳат кўп вақт мобайнида битмай, шоир 
қалбидан аламли нолалар билан қон 
сачратиб турди.

Чўлпоннинг “Булоқлар” шеърий тўпла- 
мидаги талайгина тизмалардан ана шу 
қонли туйғулар ўқтин-ўқтин отилиб ту- 
ради:

... Кўзимга кўринган саробми эди, 
Мен шунга алданиб тоғларми ошдим? 
Севгимни боғчаси харобми эди,
Ш у боғча ичида йўлми адашдим? 
Кўзимни ўраган киприкми эди,
Ёки кўк тусида пардами эди?
Кўнгил шу чоққача тирикми эди, 
Жоним кўклардами, тандами эди? 
Қўлимни тегиздим... Одам эди-ку, 
Кўзимда ўйнаган бир нур эди-ку, 
Бўйнимга кўл солган бир хур эди-ку?! 
Нега мен сезмадим? Ўт эмасмиди? 
Шул ўт ичидаги мен эмасмидим? 
Каъбамга осилган бут эмасмиди?

Бутни тангри деган мен эмасмидим ?..
Чўлпон хатолардан изтироб чека- 

чека дўзахга дуч келади. Бутни тан- 
гри ўрнида кўрган боис ўзини ке- 
чирмайди. Усмонли турк тилида 
ёзган “ Ишқ” шеърида эса ўша фо- 
жиали йилдаги ҳолатини тасвир- 
лаб, “ Ишқ дея айрилдим диндан, 
иймондан” , дейди.

Юқорида бир неча банди келти- 
рилган “Алданиш” шеърида айтили- 
шича, Чўлпон Обида -  Клеопатра 
билан бир йил яшаган-у, аммо унинг 
васлига  эриш иш  учун беш йил 
ёнган. Агар шоирнинг илк муҳабба- 
ти 1918 йилнинг март-апрель ойла- 
ридаёқ тугаганини инобатга олсак, 
у, “ Беш йиллик ёнишим бир йил 
учунми?” деган сўзларига кўра, 1922 
йилнинг тахминан ўша ойларида 
бошланган чиқади. Лекин Чўлпон 
ҳаётининг йилномаси бўлган шеър- 
лар бу эътирофга у қадар жиддий 
эътибор бермасликни тақозо қила- 
ди.

Билмадим, орадан қанча ойлар ва 
кунлар ўтганидан сўнг Чўлпон “Қиз- 
ларнинг дафтарига” деган уч сатр- 
дан иборат шеър ёзган ва унда му- 
ҳаббати сабоқларидан келиб чиқиб, 
ўзига-ўзи бундай панд берган:
Кўнгил, тинмас кўнгил, энди етар,

кўз тикма гулларга, 
Гўзалдир, ёшдир ул гуллар...

фақат алданма уларга 
Ки, ку/зғонмас, кўнгил қўймас

сенингдек оқ кўнгилларга.
Афсуски, Чўлпоннинг оғир қисмати- 

да бошқа “Клеопатра” билан учрашиш 
бахти ва фожиаси бор эди.

Шарқ шоирларидан бири: “Агар мени 
билмоқчи бўлсангиз, сўзимга боқинг” , 
деган экан. Дарҳақиқат, сўз -  кўнгил ой- 
наси.Одамнинг ботиний олами, ният ва 
омоли сўзда намоён бўлади. Сўз -  буюк 
қудрат, Оллоҳ ато этган бебаҳо неъмат. 
Айниқса, қалби халқ ва миллат дарди 
билан ошино адибнинг сўзи ҳар қандай 
юракни ҳам ёндиради, маърифат, 
ҳақиқат жарчиси бўлиб янграб туради.

Ўзига хос ҳароратли сўзи билан эл- 
юрт орасида эътибор қозонган истеъ- 
додли адибларимиздан бири Иброҳим 
Гафурдир. Иброҳим ака -  мутафаккир 
мунаққид, моҳиртаржимон, чабдастжур- 
налист, шоир ва жамоат арбоби. Мана, 
салкам қирқ йилдирки, адабиёт йўлида, 
демакки, маърифат ва маънавият йўли- 
да ҳормай-толмай меҳнат қилиб келади. 
Салкам қирқ йилдирки, бу заковатли ва 
ориф инсон билан танишман, унинг 
сўзинитинглайман, оғир-вазмин, майин, 
аммо журъатли, хасталикка бегона, ўктам 
овозини эшитиб келаман. Бундан қуво- 
наман ва қалбимга мадад оламан.

Бу овоз Иброҳим Гафурнинг адабий- 
танқидий мақолалари, бадеалари, пуб- 
лицистикаси ва ҳатто адабий таржима- 
ларида ҳам ҳукмрон. Оллоҳ таоло бу ин- 
сонга алоҳида завқ ва идрок ато этган. 
Бизда ҳеч бир танқидчи шеърий асар- 
ни Иброҳим Гафурдек қиёмига етказиб 
таҳлил қилган эмас. У ҳеч қачон асар му- 
аллифига ақл ўргатиб, ҳукмфармолик 
этмаган. Аксинча, у шеърни гўзал санъ- 
ат асари деб, санъат қонунияти асоси-

да ўрганар экан, муаллиф билан шеъ- 
рият ҳақида суҳбат қуради ва шу орқа- 
ли китобхоннинг ҳам дил торларини соз- 
лаб, гўзалликдан баҳра олиш сирлари- 
ни талқин этади. Шунда асарнинг ютуғи 
ҳам, камчилиги ҳам намоён бўлиб бора- 
веради. Мунаққидянги истеъдодларни 
кашф этар экан, ўзининг ҳам шавқ-зав- 
қи тошиб кетади. Зотан, Иброҳим Гафур- 
нинг ҳар бир мақоласи -  яхлит бир ба- 
диий асар, шоирона дил изҳори. Айни 
вақтда, унинг мақолалари бедор ва бе- 
зовта руҳнинг, фалсафий мушоҳадалар, 
тоза фикрларнинг меваси ҳам. Мунаққид- 
нинг бадиий олами ва фикрий теранли- 
ги бир-бирига шу қадар омухталашиб 
кетадики, баъзан уни бадиият файласу- 
фи ёхуд фалсафанинг шоири дегингиз 
келади.

Иброҳим Гафур — жаҳон адабиёти- 
нинг энг теран маъноли, сархил, сара 
намуналари мутолаасидан баҳратопган, 
шу руҳца тарбияланган адиб. У адаби- 
ётда инсоннинг дард-изтироблари, бах- 
тиёр онлари тўкис акс этишини, ҳикмат 
ва маънига тўлиқ асарлар кўпайишини 
хоҳлайди. Сохта, саёз, сўз санъатидан 
йироқ “ижтимоий ғоя ташувчи” асарлар- 
нинг зарарини айтишга журъат топади.

Эҳтимол шунинг учундир, олтмишин- 
чи ва етмишинчи йилларда адабиёти- 
мизга кириб келган шоирлар мунаққид 
Иброҳим Гафур назарига тушишни, 
унинг баҳосини олишни орзу қиларди. 
Ва бежиз эмаски, мунаққиднинг аксар 
китоблари, чунончи, “Гўзалликнинголмос

Ш оир Эркин Воҳидов ва мунаққид Иброҳим Гафур гурунги

қирралари” (1963 йил), “Жозиба” (1970 
йил), “Ёнар сўз”, “Ям-яшил дарахт” (1976 
йил), “Юрак -  аланга”(1980 йил) ўша 
даврда қўлига қалам олган ижодкорлар- 
нинг асарлари таҳлилига багишланган. 
Бу китобларнинг номлари ҳам муаллиф- 
нинг нияти, адабиётдан кутган мақсади- 
ни кўрсатибтуради. Мунаққид Эркин Во- 
ҳидов, Абдулла Орипов, Омон Матжон 
ижоди ҳақида меҳр билан жўшиб ёза- 
ди, уларга хос ички драматизмни, халқ 
ва тарих тақдири, эрк-озодлик гоялари- 
ни таҳлил қилади, ҳаёт чорчўбасида 
эзилган инсонлар, бу чорчўбаларни син- 
дириб, ёриб чиққан жасоратли одамлар 
тақдирини тадқиқ этади. 80-йилларда 
шеъриятимизда муҳим мавзуга айлан- 
ган “халқ— инсон — тарих” муносабати- 
ни илк бор Иброҳим Гафур тўғри талқин

қилиб берди ва уни бадиий тафаккур та- 
мойилига айлантирди.

Иброҳим Гафур — нигоҳи қамровли, 
тафаккури теран инсон. У Зулфия, Саи- 
да Зуннунова, Миркарим Осим ҳақида 
фикр юритадими, қатагон йиллари 
жабрланган улуғ шоирларимиз Чўлпон 
ва Усмон Носир ҳақида ёзадими — ҳар 
бирига хос сўзни топиб айта олади, ҳали 
ҳеч ким эътибор қилмаган нозик жиҳат- 
ларга диққатимизни қаратади. Асарлар 
замиридаги жозибани ботиний ҳаяжон 
билан тафсир ва талқин этади. Иброҳим 
Гафурга хос зукколик фақат ўзбек ада- 
биёти гўзалликларини кашф этишда 
эмас, балки жаҳон адабиётининг энг 
сара намуналарини таржима ва тарғиб 
этишда ҳам намоён бўлди. “Таржима ва 
тарғиб” деб беҳуда таъкидлаётганим

йўқ. Таржимонларнингҳаммаси ҳам му- 
наққид эмас, мунаққидлар ичида таржи- 
ма билан шуғуллангани кам. Иброҳим 
Гафурда бу икки жиҳат уйғунлашиб кет- 
ган. У “Азизим” (Мопассан), “Жиноят ва 
жазо”,”Телба”, “Қиморбоз” (Фёдор Дос- 
тоевский), “Чол ва денгиз” , "Алвидо, 
қурол!” (Хемингуэй), “Қиёмат” (Чингиз 
Айтматов) романларини ва хорижий 
адибларнинг яна бир талай асарлари- 
ни таржима қилди.

“Телба” романининг бош қаҳрамони 
князь Мишкин қалбида эзгуликнинг бе- 
қиёс нури бор. Ҳазрати Исо нури. Бу нур 
қабоҳат ва чиркинликларни ёриб, ило- 
ҳий олам шаффофлигини акс эттириб 
туради. Иброҳим Гафурнинг қалбида 
ҳам ана шундай муборак нур балқиб ту- 
ради ва уни мудом бедорликка ундай- 
ди, безовта қилади, ёвузликка, жаҳолат- 
га қарши жангга чорлайди. Шу боис тар- 
жимон буюк адибларнинг асарларини 
ўзбек тилида қайта яратиш билангина 
кифояланмай, туркум мақолалар ёзиб, 
китобхонларимизни Данте, Хемингуэй, 
Гёте, Достоевский ижоди билан таниш- 
тирди.

Шу ўринда Иброҳим Гафурнинг ижо- 
дий фаолиятига хос яна бир жиҳат 
ҳақидатўхтапмоқчиман. Бу — мунаққид- 
нинг жаҳон адабиёти юксаклигидан ту- 
риб фикр юритиши. У айрим ижодкор- 
лар ҳақида мақола ёзибгина қолмай, 
жаҳон адабиётининг тараққиёт йўллари, 
Шарқу Гарб адабий алоқалари, ўзаро 
таъсир, типология масалалари хусуси- 
да ҳам қимматли фикрлар баён этди. Бу 
борада ҳассос адиб сифатида ҳам, зук- 
ко олим мақомида ҳам намоён бўлди. 
Иброҳим Гафур қиёсий таҳлил восита- 
сида, гарчи даҳо адибларнинг ҳар бири 
бир олам бўлса-да, уларни бирлашти- 
риб турувчи жиҳатлар кўпроқ эканини 
таъкидпайди. Чунончи, ҳамма давр ва 
ҳамма халқларнинг буюк адиблари ав- 
вало буюк иродали гуманист бўлганлар,

улар илм-маърифатни — жаҳолатга, 
ростлик ва ҳақгўйликни — ёлғонга, нур- 
ни — зулматга, меҳр-шафқатни зўрлик- 
ка қарши қўйганлар, инсонийликни улуғ- 
лаганлар. Данте: “Билим — қалбимиз- 
нинг энг олий камолотидир ва энг юк- 
сак фароғат ҳам билимдандир” , деган. 
Иброҳим Гафур ушбу иқтибосни шарҳ- 
лаб бундай деган эди: “Данте гуманист 
сифатида инсоннинг маънавий камолот- 
га эришувини асарларининг марказига 
қўяди — маънавий камолотга билим 
ҳамда жисмоний камолот билан эриш- 
моқ мумкин, дейди” . Худди шу ғояни 
Рўдакий, Абу Аъло, Апишер Навоий, Гёте 
ижодида ҳам кўрамиз. Ҳар бир шоир — 
буюк бир маърифатпарвар, инсонларни 
зулм ва зулматдан огоҳ этувчи йўлбош- 
чидир.

Иброҳим Гафур мана шу силсилада 
Алишер Навоий ижодини ҳам анча ўрган- 
ди. Навоийшуносликда кўп тадқиқотлар 
ёзилган, кўп фикрлар айтилган. Аммо 
Иброҳим Гафур бу борада ҳам ўз гапи- 
ни айта олди. Кўп йиллар мобайнида 
Апишер Навоий ижодининг фалсафий 
асоси бўлган тасаввуф инкор қилиб ке- 
линган, “Хамса”достонлари "синфийлик 
нуқтаи назаридан” таҳлил этилиб, ижти- 
моий ғоя, сюжет-образ чизиғи таҳлили- 
дан нари ўтилмаган бир пайтда Ибро- 
ҳим Гафур, тасаввуф таълимотини мах- 
сус ўрганмаган бўлса-да, аммо савқи 
табиий амри билан Алишер Навоий 
ижодини шўро навоийшунослари йўли- 
дан бориб тушуниб етиш мумкин эмас- 
лигини исботлади. Олимнинг “Уттиз йил 
изҳори” китобига кирган “Ишқ шидда- 
тининг поғоналари”, “Тафаккур ва ҳис- 
сиётнинг олий нуқталари” , “Дунё кезув- 
чиларнингдоноликлари” каби мақолала- 
ри шундан далолат. Шу тахлит Иброҳим 
Гафур Апишер Навоий ижодининг мисл- 
сиз аҳамияти, қудратини хийла теран 
таҳлил этди ва сўфиёна талқинга ҳам 
яқинлашиб борди.

Мунаққид илмий-танқидий асарлари- 
да фаол, курашчан инсон дунёсини на- 
моён этишга интилиб келди, ўз-ўзини 
англаш ғоясини дадил тарғиб этди. “Ин- 
сон аввал ўзини, ўзлигини тугал англаб- 
тушуниб, билиб олиши керак. Ўзининг 
кимлиги, нималарга қодир эканини яхши 
тасаввур қила оладиган одамгина бош- 
қалар қалбини, ички дунёсини тушуни- 
ши, ифодалаб бериши мумкин” , деб ёз- 
ган эди у киши мақолаларидан бирида. 
Назаримда, бу гап фақаттаҳлил қилин- 
ган асарлар қаҳрамонларига эмас, Иб- 
роҳим Ғафурнинг ўзига ҳам тааллуқпи- 
дай. Муаллиф бу сўзлар воситасида ўз 
эътиқоди, сажиясини ҳам баён этгандек. 
Зеро, Иброҳим Гафур ижодда ҳам, 
ҳаётий фаолиятда ҳам ўзлигини англа- 
ган ориф инсон сифатида миллати, эли- 
юртини ҳам бедор этиб, ўзлигини би- 
лишга даъват қилиб келмоқда. Аслини 

I олганда, адибнинг ижтимоий фаолия- 
тини унинг ижодидан айри тасаввур 
қилиб бўлмайди. Чунки ижоднинг ўзи — 
ёзувчи учун зарур ижтимоий фаолият- 
дир. Фаол фикр, фаол сўз — буюк куч.

Иброҳим Гафур адабиётга, сўзга их- 
лос қўйгани боис қалбида чин шоир уй- 
ғониб, ажойиб мансуралар ёза бош- 
лади. Бу жанрни у ижод қилди. Бу жанр 
тиғиз фикрларнинг қайноқ ҳиссиётлар 
билан уйғунлигини тақозо этади. 
Фожиалар, фараҳлар, тақцирларнинг их- 
чам манзаралари — таъсирчан шеърий 
қиссачалар. Улар ҳақида махсус тадқи- 
қотяратиш мумкин. Аммо шуниси аниқ- 
ки, бу мансурапар шоирлик даъвосида 
ёзилган эмас. Улар — чинакам етук ба- 
диий асарлар. “Илтижо” китобидаги 
(мансуралар 1991 йилда шу ном билан 
китоб бўлиб чиққан) 42-мансурани эсга 
олайлик. У “Сония" деб номланади. Воқеа

даҳшатли: Қизилтепада шом қоронғиси- 
да пахта теримидан қайтаётган еттинчи 
синф ўқувчилари -  еттита қизни йўл ус- 
тида “Камаз” уриб мажақлаб кетади. 
Бирортаси ҳам тирик қолмайди.

Етти қиз ялла айтиб улгурмай юртида, 
Алла айтибулгурмай юртида, 
Боглардан узиб чиқмай бир қизип олма, 
Қирлардан термайин лола... 
Отасининг сарвари,
Онасининг гавҳари,
Бир зумда, бир зумда, бир зумда 
Гойиб бўлди Қизилтепа йўлида.

Бу сатрларни ўқиб қалбингиз титраб 
кетади, инсонни бир ўйинчоққа айлан- 
тирган, пахтага қурбон этганларга наф- 
ратингиз ошади.

Тарихий мавзуларда ёзилган мансу- 
рапардаҳам бугунги ҳаётимизнинг маз- 
муни акс этган.

Айтмоқчиманки, Иброҳим Гафур бу- 
гунги кунда миллий маънавиятимизнинг 
ёниқ сўзли вакилларидан бирига айлан- 
ган, “Миллий тикланиш” партияси раи- 
си ва шу номли газетанинг бош муҳар- 
рири сифатида дадил фаолият кўрсата- 
ётган экан, бу —халқининг дарди билан 
ҳамиша ёниб яшаб келаётгани, умрини 
шу эзгу мақсадга бағишлагани натижа- 
сидир.

Иброҳим Гафур ўзини истиқлолнинг 
фидойи аскари деб билади. Бугун олт- 
миш ёшга кириб, мўйсафид бўлиб қол- 
ганига қарамай, ўзини йигитлардай бар- 
дам сезмоқда ва ҳар қачонгидан ҳам 
самарапироқ меҳнат қилмокда.

Биз сўзи, асарлари билан қалблар- 
га маърифат нурини сочаётган Иброҳим 
Гафурга астойдил куч-қувват, бардам- 
лик, мустаҳкам саломатликтилаймиз. 

Умрингиз узоқ бўлсин, Иброҳим ака!

Дейсан:
—Д ун ё — ўйин,
Мен ўйинда асло ютган эмасман,
Ютуқ гавҳарларин қўлларимда тутган эмасман...
Вафо қилган эмас ҳеч қачон ўйин,
Уйинда ютмоқнингроҳагин тотган эмасман.
Ё  ўйинларга термулиб, 
гувоҳ бўлиб ўйинларга 
тунги шам каби эриб  — 
битган эмасман.
— Уттингизми ,яшулли?—деган саволга, қаранг, ҳеч қачон:
— Утгим! —деган эмасман.
Ўйинда “утмовчи” одамлар, сизлар қандайсиз?
Ер юзининг омадсизлари, 
сиэлар қайдасиз?
Огзи ошга етганда тош чайнаганлар, 
сизлар қайдасиз?
Ютиш-юттиришга бегона, 
маъсумлар, сизлар қайдасиз?
Сизлар кимларсиз?

★

— Мақбарлардан нур ёгилар. Нурларга тўлиб кетаман, — дейди аста 
шивирлаб ҳабибам. — Нур ёгади ернинг остидан...
— Нур ёгарми ернинг остидан!.. Билар эдик ёгишини нурнинг ернинг 
устидан... Ажаб сўйлайсиз...
Бехабарга сир айтмокдан не наф дегандай, ўзхаёлига берилади ҳаби- 
бам ва саждалардан топади саодатин...
Чор Бакирни гарқи хаёл кезсам агар вужудимни сезмай қўяман. 
Похолча ҳам келмай қолар бошим оёгим. Ҳавол вужуд... муаллақ тана.
— Нур ёгади, — дейди ҳабибам, — ернинг остидан...
— Ажаб тантана...

www.ziyouz.com kutubxonasi



Қариб мункиллаган олимлар билан Исмоил Бухорий мақбарида бош 
эгиб турдик. Сукут ичра ҳазратруҳин ҳис этмоққа уриниб курдик. Бугиз- 
ларни тирнаб хирқирайди тиловат.
—  Хартанг!
Сталинни ёддан уқиб, сувдек шимириб, Сталин де б  нафас олган, бу- 
гун қариб мункиллаган олимлар давра қуриб баҳс этарлар:
—Хартанг! Хартанг нима?! — деб !
Китоблардан унча-мунча уқиб қулоқларига чалинганларни бир-бирига 
тушунтирарлар.
— Ленин мақбарига кунда кунора сигинавериб, Хартанг борлигини 
унутиб қўйибмиз... — дейди бири. Овозида афсус сезилмас.
— Хартангўзи нима? Нимани билдирар? — луқма ташлайди бошқаси.
— Рост, саксон йил яшаб Хартанг нималигини билмай ўтибмиз. Ат- 
танг!
— Мен эшитганман. Хартанг — эшак ботган жой экан, — дейди яна 
учинчи бир олимроги. — Ўтмиш феодализм замонларида бу ерлар 
ботқоқпик бўлган. Хонлар қарамай ўтган. Бухородан келаётган эшак- 
лар шу ерларда ботиб қолаверган, э-ҳа...
— Менимча... — дейди тўртинчи олим, улардан ёшроги ва жанговар- 
роги. — Буерда тонг олдинроқ отган, офтоб вақтлироқ чиққан. Шунинг 
учун “ҳар тонг!” деганлар...
— Ўлманг, азамат! — кулишади сталинчи олимлар.
— Назаримда, бу сўз тош билан боглиқ. Тошни боболаримиз сангде- 
ганлар. Бу ерда унда-бунда йирик дўнгалак тошлар сочилиб ётган. 
Дўнгалак тошларни харсанг деймиз. Тўғрими, домла?  — сўрайди энг 
ақлли кексароқ олимдан. — Ўзбеклар доим “с ”ни “т”га айлантириб 
сўйлайди. Бу ерда катта баҳайбат тош ётган.
Олимлар бир-бирига бош силкишар. Ҳаммаси бир-биридан олимроқ. 
“Бу ерда баҳайбат тош ётган... ” Ш у гап уларга маъқул.
—Лоақал битта, кўп эмас, биттагина ҳадис айтсанглар-чи, бобонглар- 
нинг меросидан... — дейман ўзимча четрокда туриб. Хаёлимни улуг- 
вор, жуда кекса олимнинг навқирон овози чучитади:
— Айтинглар-чи, — дейди олим аста салмоқлаб. — Исмоил Бухорий 
мутасаввуф бўлганми?
Олимлар анчагача жим қолишар. Сунг бирови ишонқирамаган каби 
дер:
— Афтидан, ул зотҳадис ёзганлар...
Баҳслар давом этар шу тарзда.
Уч миллиондан зиёд ҳадис билган, ҳадис йиққан Исмоил бобо жимги- 
на ётар. Пири зол. Океанларча хотира. Океанларча замзама.

Хартангда исломнинг хотираси ётар.
Афсонавий мухаллил.
Хартангда ётар Исмоил. Ҳадис каъбаси.
— Нур ёгилар бу ердан, нурга тўлиб кетдим, — дер ҳабибам. Ҳижжа- 
лаб ўқиймиз кўҳна хатларни. Уч-тўрт сўз ўқиймиз. Чарчаб қоламиз. Кўз 
чидамас нақшларга. Мақбар садо бермас. Садо бермас Исмоил бобо. 
Толиб сўри четига аста ўтирдим. Кеч куз. Кеч куз. Офтоб майин, ша- 
мол сарин нақадар. Кўксим қизир.
Мақбар пойида, арча тагида бинафшалар гуллайди. Жавдирашар кеч 
кузнинг ажиб бинафшалари.
Кўзларимга ишонмай ўрнимдан тураман. Энгашиб қарайман. Қўлимни 
чўзиб оҳиста нафармон гулларни тутдим. Силадим. Димогимга урил- 
д и  бинафша иси.
Элликнинг оёгида кеч кузда бинафша очилганини энди кўрдим.
Бу менга мўъжиза бўлиб туюлди.
Бухорий атри. Исмоил бинафшаси.
Ҳодисотларнинг ҳодисоти. Ҳадислар ҳадиси — бинафша.
Минг йилларча гуллаб ётур Исмоилнинг бинафшалари.
— Салом, эй зебо! Мен билан суйлашмайсанми? Сирларингни атир 
мисол димогимга пуркамайсанми?
Хартангда бинафша жим ётар эди безавол...

Нега ўлганлар тушда улмайди?
Руҳинг ичра учрашар руҳлар,
Қари тоголчалар шохларида ҳаёт қурарлар.
Одам кетибруҳи кетмасми, 
руҳи ўлмасми, 
ўлмагандай юрмасми — 
тушларингда ?..

Қанча нарсалар қўлингдан келади,
Қаерга узатсанг қулинг етади.
Кимни янчаман десанг, янчасан 
Ўзингча, ўз наздингда анча-анчасан...

-------------------------------- ТАФАККУР 84 Т А Ғ А К К Ш ---------------------------

Лекин нечук руҳинг қилиқларин қилолмассан назора т? . 
Нечун кучинг етмас тушларингда ҳаросон чопганруҳларга? 
Нега уларга буюролмайсан, 
амр этолмайсан нега?
Нега буйсунмас улар сенга, кирмас измингга?
Ажаб, руҳинг уз ҳаёти, 
ўз мантиқи, 
дунёси, қилиқлари, 
турфа тарзлари, 
муомалалари билан яшайди.
Тушларингга макон қурган улар.
Тушларингда Асқад Мухтор сенга айтади:
— Сен руҳингга ҳоким эмассан!
Тушлар — руҳингнинг сенга тобе бўлмаган ҳаёти.
Одамни Худо жуда эҳтиёткор яратган, 
оҳиста яратган.
Минг эҳтиёт билан талаб қил ундан.
Ҳеч нарса сўрама
ва гоят эҳтиёт бўл сурамогингда.
Олмайсанми табиатдан ибрат,
Қари чинорлардан олсанг-чи ибрат:
Баргларин оҳиста шивирлаб тўкиб,
Яна оҳиста куртакпар улар.
Соясида ўтирсанг, оҳиста эгилган бошингни силайди. 
Тушингга ўлган дўстлар киради.
Ҳамкасблар, ўтиб кетганлар — киради тушингга:
Гўё ўлмагандай юрарлар,
Тушуниб бўлмас ҳаракат қиларлар.
Нечук тушда ўлганлар — улмайди?
Руҳпар учрашади руҳлар билан қари тоголчалар устида. 
Демак, руҳлар ўлмайди!
Ўлмагандай юради!
Балки, одам ҳеч қачон ўлмас ?..
Ўни эҳтиёт билан яратди Худо.
Фақатсен,
фақатсен
руҳингга ҳоким эмассан,
Кучинг етмас руҳингга!

Совет даври тарих фани воқеликни бир- 
ёқлама ўрганар ва шунинг оқибати ўлароқ 
аксаран  ю заки хулосалар чиқарар  эди. Бу 
фан СССРда фуқаролар уруши бор-йўғи икки 
йил — 1918 йилдан 1920 йилгача давом этди, 
дея таълим берарди. Энди аён бўлмоқдаки, 
аслида СССР салтанатининг бутун тарихи 
ўзаро ёвлашиш ва кураш ишдан — ф уқаро- 
лар уруш идан иборат бўлган экан. Ўз ичи- 
дан душман қидириш психологияси халқ он- 
гига шу қадар сингдириб юборилган эканки, 
СССР таркибидаги республикалар мустоқил 
давлат мақомини олгач қам  аксариятининг 
Ҳудудида ўзоро ёвлашиш, ҳокимиятталашиш 
— хуллас, 18-йилда (эҳтимол 1 7-йилдадир?) 
бошланган ф уқаролар уруши давом этавер- 
ди.

Ушбу фаннинг янгича маданият ҳақида- 
ги қараш лари ҳам ўта хом эди. У советлар 
замонида батамом янгича мазмундаги мада- 
ният яратилди, дея ж ар  соларди. А йниқса , 
қатағон, зулм ва таҳқирлаш лар авж  олган 
йилларда б ун д а й  ш о в қи н -с у р о н  чанд он  
юқори пардага чиқарди. Хўш, аслида мада- 
ният ноҳақлик ҳукмрон бўлган муҳитда ри- 
вожлана оладими? Ш у нуқтаи назардан ас- 
римизнинг 30-йилларида юртимизда мада- 
ният ва маърифатнинг аҳволи қандай бўлга- 
нига эътибор берайлик.

Сир эмас, 30-йиллар собиқ СССРда "син- 
фий кураш " авж  олган давр ҳисобланади. 
Больш евиклар доҳийси  В ладимир Л енин  
таъбирига кўра, адабиёт иши (маданият иши 
ҳам) умумпролетар ишининг бир қисмига ай- 
ланм оғи  лозим  эди. Ўш а йиллари а й н ан  
шундай бўлди — м аданият ум ум пролетар  
ишига — синфий кураш га тортилди. У аза - 
лий тамойили — инсоний тамаддун ютуқла- 
ри, умумбашарий қадриятлар, тараққиёт ян- 
гиликларига асосланган ҳолда инсон қадр- 
қим м атини ю кса л ти р и ш  қо и д а си д а н  воз 
кечди, сохта мафкуранинг қуролига айланиб

қолди. М аданият ғайриинсонийлашиш (дегу- 
манизация) жараёнини бошдан кечира бош - 
лади. О хи р -о қи б а т  унинг мақсади инсонни 
улуғлаш, унга янги руҳий қувват бахш этиш 
эмас, балки инсон устидан тажриба ўтказаёт- 
ган тузумни мадҳэтишдан иборатбўлиб  қол- 
ди.

Албатта, большевиклар бундай натижага 
эришишдан аввал обдон тайёргарлик кўрди- 
лар. Чунончи, 20-йилларнинг охири ва 30- 
йилларнинг бошида ВКП(б)нинг адабиёт со- 
ҳасидаги сиёсатга доир чиқарган қарорла- 
ри; 1932 йилда совет маданиятининг дасту- 
риламали — социалистик реализм методи- 
нинг қабул қилиниш и; маданий м ероснинг 
радэтилиши; миллатпарвар, ватанпарвар зиё- 
лиларнинг қатл этилиши шулар жумласидан- 
дир.

Аслида, комф ирқа раҳбарлари "мадани- 
ят' деган тушунчанинг моҳиятини дурустроқ 
тушунмасди ҳам. Йўқса, инсон олий омоллар- 
дан, худо билан руҳий мулоқотдан, гўзаллик ва 
комиллик туйғусидан маҳрум этилган муҳит- 
да м аданиятни ш акл лантириб  бўладими? 
М ақсад  — инсонга, инсониятга зўравонлик 
қилиш эди. Ш у боис совет даври маданияти 
зўравонлик маданияти бўлиб қолди. 30-йил- 
ларда яратилган аксари асарлардан муштум- 
зўрлик ҳиди, дағдаға саси келади. Бу даврда 
одамларнинг онги, тушунчалари ҳам прими- 
тивлашди. Улар ҳар нарсага ишонадиган гўл 
олом онга айланди. Камчилик излаш у фош 
этиш  — ҳ а ё тн и н г м а зм ун и  б ўл и б  қолди. 
М аданият партия фаолиятининг бир йўнали- 
ши — м аф куравий кураш  майдони тусини 
олди.

А на шундай ш ароитда — маданиятнинг 
ғайриинсонийлаш ув ж а ра ён и д а ги  умумий 
офат (кўпга келган тўй), афсуски, ўзбек зиё- 
лиларини ҳам четлаб ўтмади. Маданиятимиз- 
нинг энг фидойи намояндалари бало домига 
ташланди.

www.ziyouz.com kutubxonasi



Ў зб е к миллий маданияти социалистик- 
лаштириш ниқоби остида русчалаштирилди. 
Русча унсурлар янгилик белгиси, муваффақият 
гарови сифатида қабул қилинадиган бўлди. 
Аслида бу русча "янгилик*лар ҳам  соф рус 
маданиятининг ифодаси бўлмай,улар социа- 
листик мазмун" билан "суғорилган , яъни бу- 

зилган эди.
30-йилларда Ўзбекистонда маданият бо- 

расида бир талай "ислоҳот"лар ўтказилди.
1929 йилда лотин ёзуви асосидаги янги алиф- 
бо жорий этилди. М актаб-маориф  соҳасида 
"ха л қн и н г саво дси зли гини  тугатиш  учун 
жадал чора-тадбирлар кўрилди. Жадид усу- 
ли ва диний асосдаги м актаблар бутунлай 
барҳам  топди. Социализм ғоялари ва социа- 
листик реализм усули Чалаблари га жавоб 
берадиган асарлар яратишга зўр берилди.

Таъкидлаш жоизки, миллий руҳ, милий кай- 
фият адабий асарларда, санъатнинг мусиқа, 
рақс, қўшиқ жанрларида барибир сақланиб 
қолди. Бунинг сабаби, биринчидан, адабиёт 
ва ушбу санъат турлари азал-азалдан қать- 
ий анъаналар асосида ривожланиб келгани- 
да бўлса, иккинчидан, улар бевосита халқнинг 
тили ва руҳи билан боғлиқ маданият шакл- 
лари эди. Совет тузуми халққа нақадар зулм 
ўтказмасин, тили ва руҳини хўрламасин, улар-

ни тамоман йўқ қилиб ташлай олмаган эди. 
Деформацияга (бузилишга) учраган тил, руҳ 
адабиёт бағрида, санъатнинг мусиқа, рақс, 
қўш иқ сингари ж анрлари оғушида қаддини 
тиклаб олишга интилар эди. Адабиёт тили- 
дан айрилаётган халқни тили билан қайта 
ош ино этар эди. Учинчидан, истеъдод ҳар 
қандай м ураккаб  шароитда ҳам беқиёс жо- 
зиба билан намоён бўлади. Ш у боис Чўлпон, 
Усмон Носир, О йбек, Тавалло, Ғафур Ғулом, 
Ҳамид О лимжоннинг асарлари, Ҳалима Но- 
сирова ва Муҳиддин Қориёқубов ашулала- 
ри, Тамарахонимнинг лапару рақслари гар- 
чи 30-йиллардаги сиёсат ҳавосини симир- 
ган бўлса-да, бугунги кунда ҳам муайян эсте- 
тик қимматга эгадир. Худди ана шундай ма- 
даниятнамояндалари мисолидахулоса қилиш 
мумкинки, қатағон, зўрлик авж олган йиллар- 
да ҳам халқнинг закоси бутунлай завол топ- 
мади. Унинг кўнглида ҳақиқий  маданиятга 
бўл ган  иш тиёқ, эҳтиёж  яш аб қол аверди . 
Инсоний қадр-қимматтуйғуси қўрқув, ваҳшат, 
талваса ҳиссидан ғолиб келди — заиф сас 
билон бўлсо-до, маданият намуналари яра- 
тилаверди, халқ одамлик шаънини сақлаб  

қолаверди.
Нормўмин ЎТАНОВ,

Тошкент Иқтисодиёт университети- 
нинг аспиранти

Дунё донишмандлари азал-азалдан адо- 
латли, зулм ва зўравонликдан холи ижтимо- 
ий тузум яратишни орзу қилиб келганлар. 
Аммо ор зу  орзулигича қолиб кетаверган. 
Инсоний тамаддуннинг айрим босқичлари- 
да (масалан, дунё иқтисодий ва сиёсий танг- 
лик домида қол ган  Биринчи ва И ккинчи 
жаҳон уруш лари даврида, икки сиёсий ти- 
зим — социализм ва капитализм ўртасида 
мафкуравий кураш  авж олган замонларда) 
одамзод умидсизликка тушган — адолатли 
жамият б а р п о  этиш хаёли кўнглини тарк 

этган.
XX аср н ин г иккинчи ярмидан бош лаб 

баш арият асрий омоли — адолатли тузум-

ни шакллантириш борасида муайян нати- 
жаларга эришди. Файласуф  ва давлат ар- 
б об л ар ини нг кўп йиллик уриниш лари  бу 
даврга келиб инсонни қониқтирадиган яшаш 
тамойиллари сифатида юз кўрсата бошла- 
ди. Ф анда "ф уқаролик жамияти" деган ту- 
шунча пайдо бўлди.

Хўш, "ф уқаролик жамияти" ўзи нима? 
Унинг таркиби  қандай тизимлардан таш- 
кил топган? Ф у қа р о л и к  жамияти дегани 
халқ ом м асининг ҳ а қ -ҳуқуқи н и  англаган  
ҳолда ўз-ўзини бош қариб  яшашидир. Бун- 
дай тузумда жамият давлат ва халқ (фуқаро) 
ўртасидаги ҳуқуқий, демократик муносабат- 
ларнинг натижаси ўл аро қ муҳим аҳамият

касб этади. У халқни давлат бош қаруви , 
давлатни эса халқ хоҳиш -иродасининг ифо- 
даси воситасига айлантиради.

Хуллас, давлат ва ф уқаролар ўртасидаги 
муносабатлар уйғунлигини таъминлашда жа- 
миятнинг ўрни беқиёс ортади. Жамиятнинг 
ўзи эса турли ижтимоий-сиёсий тузилма- 
лар, партиялар, ўз-ўзини бош қариш  идора- 
лари, маҳаллалар, нодавлат ташкилотлар 
каби таркибий қисмлардан ташкил топади. 
Ушбу таркибий қисмлар ўртасидаги ўзаро 
муносабатлар, улар ҳар бирининг фуқаро- 
лар билан алоқаси ҳуқуқий асосда йўлга 
қўйилади. Бинобарин, фуқаролик жамиятида 
халқнинг ҳуқуқий маданияти, ҳуқуқий маъ- 
рифати унинг қай д араж ада  адолатли ё 
адолатсиз, демократик ё нодемократик бўли- 
шини белгилайди.

Тарихий тажрибалар ҳуқуқий жамиятнинг 
ҳам кўпдан-кўп шакллари (моделлари) мавжуд- 
лигини кўрсатмоқда. Ўзбекистон худди бозор 
муносабатларига ўтиш масаласида бўлгани 
каби, ҳуқуқий жамият қуриш борасида ҳам 
умуминсоний тамойилларни эътиборда тута- 
ди. Ш у билан бирга, у ўз давлатчилик таж- 
рибаси, халқининг зеҳнияти, миллий анъана- 
ларини ҳам ҳисобга олади. Биз ана шу жи- 
ҳатларнинг б арчасига  асосланиб , ҳуқуқий 
жамиятга бундай таъриф берамиз: ф уқаро- 
лар ва ижтимоий бирликлар (шаҳар, қишлоқ, 
меҳнат жамоаси, оила каби), ижтимоий таш- 
килотлар (сиёсий партиялар, ижтимоий ҳара- 
катлар; диний, касбий, миллий тузилмалар), иж- 
тимоий институтлар (таълимтизими, дин, сиёсат) 
ўртасидаги турли хил характердаги алоқа, боғ- 
лиқлик ҳамда м уносабатлар қонун ва ҳуқуқий 
меъёрлар асосида амалга ош ирилса, бош - 
қарилса, тартибга солинса ёки ривожланти- 
рилса, бундай жамиятҳуқуқий жамият ҳисоб- 
ланади.

Хўш, ҳуқуқий жамият қандай вужудга ке- 
лади? Унинг вужудга келиш ва шаклланиши- 
нинг дастлабки шарти шу жамият аъзолари 
ўзлари яшаётган ижтимоий муҳитнинг асо- 
сий социал меъёрлари ва қонунларини му- 
каммал билишини, ўрганишини тақозо  этади. 
Бу ж а раён  — ҳуқуқий онгнинг ш аклланиш

ж а р а ё н и  дейилади . У кўп га  чўзиладиган  
ҳодисадир.

Ш у ўринда ҳуқуқий онг нима, деган савол 
туғилиши мумкин. Бизнингча, ҳуқуқий онг — 
алоҳида бир ф уқаро ёки барча жамият аъзо- 
ларининг, ижтимоий гуруҳл ар ни н г ўзлари 
яш аётган  ж ам ият қабул  қил ган , ўр н а тга н  
ҳуқуқий меъёрларнинг ва улар асосида шакл- 
л ан ад и га н  иж тим оий м у н о с а б а тл а р н и н г, 
ҳокимият идоралари тўғрисидаги билимлар- 
нинг, қараш ларнинг қонунларда, шу қонун ва 
муносабатларнинг амал қилинишини назо- 
ратэтувчи ташкилотларда биртизимга солин- 
ган назарий ифодасидир. Демак, ҳуқуқий онг, 
биринчидан — ҳуқуқий меъёрларни билиш 
ва уларнинг мазмунини англаш дир; иккин- 
чидан — муайян жамият аъзоларининг маъ- 
рифат ва маънавият даражасидир (чунки жа- 
миятаъзолари нақадар илмли, билимли бўлса, 
уларнинг ҳуқуқий онги ҳам шу қадар ю ксак 
бўлади).

П резидентим из И слом  Карим ов 1997 
йил 20 май куни республика ҳуқуқ-тартибот 
идоралари раҳбарлари, ҳуқуқш унос олим- 
л а р  билан  б ўл га н  учр а ш ув д а  ха л қн и н г 
ҳуқуқий маданиятини ош ириш га  алоҳида 
эътиборни қаратди . Ю ртбош им из эндиги 
вазифа давлат, жамият ва ф уқаролар ўрта- 
сидаги муносабатларни уйғунлаштириш эка- 
нини таъкидлади. Бу вазифани ҳуқуқий онг- 
ни шакллантириш билангина амалга оши- 
риб бўлмайди, уни рўёбга  чиқариш  учун 
Ҳ уқуқи й  маданият ҳам талаб этилади.

Ўз-ўзидан, ҳуқуқий маданият нима, деган 
савол туғилади. Ҳуқуқий маданият — фуқа- 
роларнинг, ижтимоий ва сиёсий гуруҳларнинг, 
қатламларнинг ўз ҳақ-ҳуқуқларини жамият- 
даги ҳуқуқий меъёрлар доирасида онгли, за- 
рурий, манфаатли ва ўзгалар манфаатига зид 
келмайдиган тарзда амалга ош ириш и, ҳал 
қилиш и д е м а кд и р . Ҳ у қу қи й  м а д а н и я тн и  
шакллантиришнинг шартлари, омиллари қуй- 
идагилардан иборат. Биринчидан, ф уқаро жа- 
миятнинг сиёсий-ҳуқуқий тизимини теран ту- 
ш униб  етиш и ; ҳаё тий  м у а м м о л а р н и  ҳал 
қилишнинг йўллари, восита ва усулларини 
қидириб топиш ҳамда улардан фойдаланиш-

да, ҳақ-ҳуқуқини ҳимоя қияишда ишлатади- 
ган ҳ уқуқи й  б и л и м -м а л а ка син и  муттасил 
ош ириб бориш и лозим. Иккинчидан, фуқа- 
ро  П резид ент им золайдиган ф арм онлар, 
Олий М ажлис қабул қиладиган қонунлар ва 
ҳуқумат, вазирликлар, идоралар, маҳаллий 
идоралар чиқарадиган қарорлардан вақти- 
да хаб ард ор  бўлиб бориш и керак. Учинчи- 
дан, ана шу фармон, қонун ва қарорларни 
амалга ош ириш ишига имкони борича бар- 
чани жалб қилиш даркор. Тўртинчидан, қонун 
ва қарорларни қабул қилиш ва амалга оши- 
риш ж а ра ён и д а  аж додларим издан м ерос 
бўлиб келган ижтимоий меъёрларни кўпроқ 
эътиборда тутишимиз керак. Бешинчидан, де- 
м ократик институтлар, сиёсий партиялар ва 
ижтимоий ҳар акатл арн и н г фаолиятини ку- 
чайтириш учун қулай ш арт-ш ароит яратиш 
зарур. Олтинчидан, демократик жараёнларни 
ж а д а л л а ш ти р и ш  ор қа л и  турли  ҳоки м и ят 
бўғинлари — парламент, ижро ҳокимияти идо- 
ралари, суд ва матбуот ўртасидаги муноса- 

* батлар мувозанатини шакллантириш зарур. 
Еттинчидан, бутун таълим тизимида — боқча, 
мактаб, ўрта ва олий ўқув юртларида ҳуқуқий 
таълимни мувофиқлаштириш талаб этилади. 
Саккизинчидан, ҳуқуқ-тартибот соҳасига оид 
ўқув юртларида касб маданиятини шакллан- 
тириш масаласига жуда зўр аҳамият бериш 
даркор.

Х,уқуқий маданиятнинг аҳамияти ижтимо- 
ий тараққиётнинг турли босқичларида тур- 
лича намоён бўлади, чунки ҳуқуқий онг ва 
ҳ уқуқи й  м а дани ят ж ам иятнинг иқтисодий 
аҳволига боғлиқ бўлади. Ж амиятнинг иқти- 
содий қудрати ошгани сайин кишилар ўрта- 
сидаги муносабатлар моҳият эътибори билан 
мураккаблаш а боради. Негаки, жамиятдаги 
ижтим оий.м уносабатлар кўп қиррали хусу- 
сият касб  эта бош лайди. Ш у боис ҳуқуқий 
маданият ҳам тўхтовсиз такомиллашиб бор- 
моғи лозим.

Ҳ уқуқий  м аданият ф уқар он и н г ҳуқуқий 
онгини ш акллантиради, б и н о б а р и н , унинг 
ҳаётий мақсадларини, вазифа ва бурчлари- 
ни ҳуқуқий меъёрлар асосида пухта белги- 
лаб олишга хизмат қилади. Иккинчидан, шу

м ақсад ва режаларни амалга ош ириш нинг 
қонуний йўлларини қидириб топиш га, яъни 
амалий, мақсадли фаолиятни қонунийлашти- 
ришга кўмаклашади..Учинчидан, б озор  муно- 
сабатлари давридаги иқтисодий ш ароитга 
тез ва муваффақиятли мослаш иш га ёрдам 
беради. Тўртинчидан, ҳар бир фуқаро ҳуқуқий 
м аданиятининг ю ксалиш и жамият ҳуқуқий 
маданиятининг ю ксалиш ига саб аб  бўлади. 
Б е ш и н чи д а н , ҳ у қу қи й  м а д а н и ят  ҳ у қу қи й  
қонунларнинг ф уқаролар ўртасидаги бево- 
сита амал қилиш даражаси ҳам ҳисоблана- 

ди.
Биз ҳуқуқий д ем окр атик жамият қуриш  

йўлидан дадил бормоқдамиз. Бу ҳол ижтимо- 
ий ҳаётимиздаги ҳар  бир ҳодиса, ж араён, 
ислоҳот ф ақат қонунга  бўйсуниш и, қонун 
доирасида амал қилишини англатади. Х,ар 
қандай  ж ам ият бутун  б и р  вужуд тар зи д а  
фаолият кўрсатади. Бу яхлит тизим ҳар бири 
алоҳида-алоҳида ҳар акат  қиладиган иқтисо- 
дий, сиёсий, ҳуқуқий, ижтимоий, маданий-маъ- 
рифий тизим лардан таш кил топади. Аммо 
уларнинг мустақиллиги ва алоҳидалиги нис- 
бий бўлиб, улар бир-бири билан чамбарчас 
боғлиқдир, яъни бир-бирисиз яшай олмайди. 
Ш у боис бир тизимдаги ўзгариш лар, бугун- 
ги кун таъбири билан айтадиган бўлсак, ис- 
лоҳотлар иккинчи тизимдаги ўзгаришларнинг 
(ислоҳотларнинг) ю зага келишига сабаб бўла- 
ди. Хусусан, м ам лакатимиздаги иқтисодий 
ислоҳотлар оқибат-натижада ижтимоий-сиё- 
сий ислоҳотларга туртки бўлди, сиёсий исло- 
ҳотлар эса энди ҳуқуқий ислоҳотларни амалга 
оширишни тақозо этмоқда. Эътиборли жиҳа- 
ти шундаки, иқтисодий ислоҳотлар сиёсий ва 
ҳуқуқи й  ислоҳотларни  ам алга  ош и ри ш га  
туртки бўлган бўлса ҳам, ҳуқуқий ислоҳотлар- 
сиз келгусида иқтисодий ислоҳотларни ри- 
вожпантириш мумкин эмас. Ш у боисдан ҳам 
мамлакатимизда халқнинг ҳуқуқий онги ва 
ҳуқуқий маданиятини ю ксалтириш  бугунги 
куннинг муҳим вазифаси бўлиб қолмоқда.

Хуррам ҲАЙДАРОВ, 
фалсафа фанлари номзоди, 

Тошкент Педиатрия 
институтининг доценти

XX аср  ўзб ек  адабиётида ўзгариш л ар - 
га бой давр бўлди. М иллий адабиётимиз 
шакл ва мазмун жиҳатдан бойиди; янги тур, 
янги жанрларга асос солинди. Хусусан, ўзбек 
адабиётида тамоман янги тур саналган дра- 
ма м айдонга  келди. И лк ўзб е к  ром ани  ҳам  
шу асрда яратилди. Қадимий шеърият, кўҳна 
наср  тубдан янгиланди. Д рам атургия , ада- 
биётш унослик, адабий  танқидчилик янги 
йўналиш сифатида шаклланди ва тараққиёт 
йўлига кирди.

Бу давр, айниқса, ўзбек шеъриятида ўзи- 
га хос б осқич  вазиф асини ўтади. Янги пай- 
до бўлган эркин, оқ, сарбаст шеър, баллада, 
поэма, шеърий ром ан, шеърий драм а, шеъ- 
рий драматик достон сингари жанрлар ҳаёт 
ҳодисаларини реал ҳақиқатга мос, мувофиқ 
тарзда осон, содда баён этиш имконини бер- 
ди. Ўқувчини инсоннинг м ур акка б  қалб ола- 
мига олиб кирди.

Ш еъриятнинг реал воқеликка  яқинлаш - 
гани, айниқса , эркин , о қ  ва с а р б а с т  шеър- 
ларда а н и қ  кўринади. Улар ғазал , рубоий, 
туюқ, чистон, мураббаъ, мухаммас, мусаддас 
каби қатъий тартиб га  бўйсунадиган  анъа- 
навий шеърий ж а нрл ард ан  ф арқланади. 
Э ркин, оқ, сар б аст  шеър ҳаёт ҳодисалари- 
ни, инсон кечинм аларини, туйғулар тўлқи- 
нини м умтоз адабиётдаги шеърий ж анр- 
ларга  нисбатан бирм унча  сод дароқ, таби- 
ийроқ ифода этади.

Барм оқ вазнидаги шеърий жанрларнинг 
тартиби аруздагидан бирмунча содда. М ис- 
ралард аги  бўғин л ар ни н г б и р  м иқдорда , 
туроқларнинг бир  текисда такрорланиш ига 
асосланган  б а р м о қ  шеър тизимидаги сод- 
далик, айниқса, эркин ҳамда о қ  шеърда яна- 
да яққолроқ кўринади. Эркин шеърда қофия, 
банд қурилиши бирм унча мустақил, мисра- 
лар  ва улар  ҳосил қилган зинапоялардаги  
бўғинлар миқдори турлича бўлади. Э ркин 
шеърда қайси сўзни аж ратиб , алоҳида таъ-

кидлаш зарур  бўлса, шу сўз алоҳида сатрга 
тизилади. Ғафур Ғулом "С ен  етим эмас- 
сан " шеърида ҳис-ҳаяж онларини аксланти- 
рувчи сўзларни қуйидагича тартиблаш тир- 
ган:

Ла
Ла а<раж,

Ла гам.
брАўа

ўа^о/саиё,
лерўай&гяё,

яаа^нуа**.
Ва уяерь&я /ю/шЛхг еўба̂аў

емгьк змагсая,
%**а, хга^&м.

Зинапоя ҳосил қилиб тизилган сўзлар 
замиридаги  м аъно моҳиятини эркин шеър 
тартиби ана  шу шаклда содца, ани қ м анза- 
ралантиради.

О қ  ш еърнинг "қиёф аси" эркин шеър- 
никига  нисбатан  б о ш қа ча  бўлади. М ақсуд  
Ш айхзода "М ирзо  Улуғбек" фожиасида Улуғ- 
бекнинг қалбидаги зиддиятли кечинм алар- 
ни унинг ўз тилидан о қ  шеър воситасида 
қуйидагича ифода этади:

бжаў#, бр.*.яасаиўале
^амоЛаўа 

ўа^еа/мЛаЛг бжг&ўа лг/с,
Ле,га^ брла^ ўа/ 

ё а м е ў # ф  /^^мат ^а^га
ур^а^ўегР..

&м«Аг. гяягм*
^я/гўоЛгаг, 

^?а%а*к (яо&ЛиЛг мербк я.яаг
лх? аЛўж аа^а/’. 

г^е# ма ъ̂ аў&амга
фмўи*я ўае^гё^.

У ш б у с а тр л а р  гарчи  қоф ияланм аган  
|  ) бўлса-да, сўзларнинг муайян тарзда тартиб- 

лаш тирилиш и воситасида таъсирчан ички 
о ҳа н г яратади, улар  маълум бир  ритмик 
асосда  бўғин , тур о қл а р  уйғунлигини ҳосил 

қилади.
Э ркин, о қ , са р б а ст  шеър ш акли, ритмик 

тизими, ўзи га  хос  тузилиш тарзи  жиҳатдан 
бир-биридан ф арқланади. Хусусан, сарбаст 
эркин  ва о қ  шеърдан кескин аж ра ли б  ту- 
рувчи ўзига  хос  мустақил шеърий тизим- 
дир. У  қофия, вазн тартибига қатъий бўйсун- 
майдиган эркин ва о қ  шеърдан ўз тарзу  
тизимига кўра  а н и қ  таф овут қилади. С ар- 
б а с т  шеър учун оҳа нг, шеър қурилиш и -  
синтаксиси таянч, а со с  бўлади. У синтактик 
параллелизм, шеърий қайтариш лар (анафо- 
ра , эпиф ора, аллитерация, ассонанс зами- 
нида вужудга келади. Ритмик оҳангдорлик 
уйғунлиги с а р б а с т  сатрларини м устаҳкам  
тутиб туради. Улар яхлитлашиб, кўнгил ке- 

1 /чинм аларини, дилнинг дард, ташвиш, қувон- 
чларини б ўрттириб  иф одалайди. Бундай 

I шеър мазмунан, моҳиятан таъсирчан бўла- 
ди. М аса ла н , ш оир  Рауф П арф и ўз ўйчан- 
лигини сар б астда  ш у тарзда  м а нза рал ан - 
тиради:

^  ўа^аеа/ъ рйх^сяўа,
Ёаф я р*нмо%ўа,
{Твгоа/иЯа хма^ Вафя

ўбАъмар р&я#ўа. 
%Зе/;а£аЛх агяЛг,
^ а м л м а / иса/мЛ,

М Яолаягяр Яа0>асга
г^рсарчро л арасга...

Бу шеърда инсон умри вақт дарёсида 
фоний дунё сари  тўхтовсиз о қи б  ўтаётгани 
ҳақидаги ташвишли муш оҳада б о ш қа  шеър 
тизимларига ўхш аб қофия, вазнга солинмас- 
дан содда ифода қилинган. Соддаликда эса 

табиийлик бўлади.
М аълумки, вазн, қофия сингари унсур- 

л ар  шеърда муайян мусиқийликни ҳосил 
қилади. А руз, б а р м о қ  шеър тизимида улар 
ф икр, ғояни ўз измида тутиб туради. Улар 
ҳатто фикрлар жўнлигини пардалаб, сездир- 
май ҳам  қўяди. Рауф П арф ининг ю қорида - 
ги шеърида эса бундай восита йўқ. "В ақт" 
сатрларида оғриқпи кечинма ан иқм етаф о- 
ра ла р  воситасида жонлантирилади. Ш еър- 
нинг асосий объекти — Вақт инсонга менг- 
залади: унинг нонуш таси йўқ, тушлиги йўқ; 
у ю рм оқд а, сочларини ю лмоқда. Бесамар 
ўтаётган вақт кўкрак қафасидан худди ю рак 
янглиғ билиниб туради. " У —  давомли ҳара- 
кат  уйқусида" сатрида эса В ақт тамсил си- 
ф атида ўз-ўзига  қарш илантирилади. Бу би- 
лан у инсон ҳаётидаги энг м ур а кка б  ҳоди- 
са экани таъкидланади.

Кўриниб турибдики, сарбаст барча шеър 
тизимлари орасид а  табиийлик ва таъсир- 
чанликни алоҳида бўрттириб  туриш  хусу- 
сияти билан ф арқпанади. Табиийлик эса 
шеърда ҳам иш а бош  м езон  бўлиб келган. 
Ш у  б о и с  ҳам  с а р б а ст  ўзб е к  шеърияти та- 
раққиётида ўзига  хос ж а н р  бўлиб қолди.

Аниса МАМАТОВА, 
Ж а ҳ о н  иқтисодиёти ва  дипломатия 

университетининг ўқитувчиси

МАЪНО ВА МОҲИЯТ

т А ш в в у я т у ш г п

И А Р В ЕШ  Бенаво, қашшоқ, камбағал, фақир, художўй; тасаввуф 
тариқатига мансуб киши. 'Тиёс ул-луғат”да изоҳланишича, 
дарвеш сўзининг асл маъноси эшиклардан нарса тиловчи 
бўлиб, дарвез демак. Дарвешнинг қадимий шакли даровез 
— эшикларга осилувчидирки, кейинчалик у дарвеш шакли- 
ни олган. Дарвеш учун муршиднинг эшиги бамисоли Каъ- 
бадир. У — ана шу эшикка осилувчи ва ундан нажот тилов- 
чидир.

“Нур ал-улум”да бундай дейилади: “Сурадиларки, “Дар-^ 
вешлик недур?” Айтди: “Уч чашмадан иборат бир дарёдур. 
Бу чашмаларнинг бири — парҳез; иккинчиси — саховат; 
учинчиси — Тангри таоло бандаларидан ниёзманд булмас- 
лик эрур” . Шайх розияуллоҳ анҳу бир сўфидан сурадики, 
“Сизлар кимни дарвеш деб атайсизлар?” Деди: “Дунёдан 
хабари бўлмаганни” . Шайх деди: “ Бундай эмас, юрагида 
дунё андишаси булмаганга дарвеш дейилур. Сўзлашади-ю, 
сўзи йўқ, кўради-ю, кўзи йўқ, эшитади-ю, қулоғи йўқ, ов- 
қатланади-ю, лаззати йўқ, ҳаракат ва хотиржамлик, қайғу 
ва қувончдан фориғ киши дарвеш эрур” .

Жалолиддин Румий эса самода эркин ва яйраб парвоз 
этадиган қуш билан дарвеш ўртасида ўхшашлик кўрган: 
"... қушки ердан юқори учқай, агарчи осмонға етмағай, аммо 
домдан йироқ бўлғай. Ҳамул навъ агар киши дарвеш булса, 
агар дарвешликка етмаса, аммо мунча бўлғайки, зумраи 
халқдин ва бозор аҳлидин мумтоз бўлғай ва дунёнинг заҳ- 
матларидан сабубкор бўлғай...”

Дарвеш ҳамма нарсага Оллоҳ нури ила назар ташла- 
ган. Шунинг учун дарвешларда кўриш, билиш, бошқалар- 
нинг кўнглидагини англаб олиш салоҳияти ниҳоятда юксак 
бўлган.

Хожа Баҳоуддин Нақшбанд ҳазратларидан “Дарвешлар

ҳузуздан (лаззат) бутунлай воз кечганлар, улар яна нечун 
“Эй Худовандо, мени кечиргил” дуосини ўқийдилар?” деб 
сўраганларида ул зот: “Улар (яъни дарвешлар — И.Ч.) ўзла- 
рининг вужудини поклаш билан ўзгаларнинг вужудини пок- 
лашни истайдилар” , деб жавоб қайтарганлар. Бу ҳақиқат 
Сулаймон Боқиргонийнинг қуйидаги мисраларида ҳам ифо- 
даланган:

Омий келса — хос бўлур, юлдуз келса — ой бўлур,
М ис келса  — олтун бўлур дарвеш ларнинг суҳбатинда.

ЗО ҲП П  Зуҳд йўлига кирган, таркидунё этган киши. Ҳожи Бекто- 
ши Валининг таърифига кўра, “зоҳидларнинг асли оташ- 
дандур ва улар тариқатга мансубдурлар” . Шу сабабли 
ҳақиқий зоҳид ўзини “ёндириши” , яъни ёниб яшамоғи ло- 
зим. Зоҳидларнинг мақомлари ибодат, қўрқув, умид ва “Ил- 
маъл яқин” эрур.

З у ҳ д  Парҳез қилмоқ, яъни дунёга илтифот этмасдан тоат- 
ибодат ила кун кечирмоқ. Асл зуҳд — Оллоҳга маъқул нар- 
саларни севмоқ, Тангри тақиқлаган нарсалардан ҳазар 
этмоқ. Расулуллоҳ демишлар: “Дунёда зуҳцни таржиҳ этки, 
Мавло сени севсин ва носнинг (инсонларнинг) қўлидаги- 
ларга илтифот этмагилки, нос ҳам сени севсин” .

Аҳмад ибн Ҳанбал зуҳднингуч мартабаси борлигини айт- 
ган. Биринчиси — авом зуҳди. Бу — ҳаромни тарк этмоқ. 
Иккинчиси — хаввос зуҳци. Бу — ҳалолнинг ҳам зарурият- 
дан ортигини тарк айлаш. Учинчиси — Оллоҳцан бошқа ҳам- 
масини тарк қилмоқ, яъни аъхос зуҳди.

МОСУВО  Оллоҳдан бошқа ҳамма нарса касрат демак. Ваҳдати 
вужуд маслагидаги ошиқлар, умуман, Ҳақ қуллари Худо- 
дан бошқа бир борлиқ мавжудлигини тан олмайдилар. 
Зеро, дунёдаги ҳамма нарса ягона борлиқ — Оллоҳ борли- 
ғининг тасдиғи ва далилларидир. Тариқатчи шоирлар “ғайр” , 

? “сиво” , “даъво” , “ёлғон” , “ағёр” каби атамаларни ҳам мо- 
суво маъносида татбиқ қилганлар.

М УҲП Б  Ҳақиқат, маъно, яъни ботин аҳлига мансуб шахс. Му- 
ҳибларнинг “асли тупроқдандир. Тупроқ таслимият ва ри- 
зони тамсил этар” . Шунга кўра, муҳиб таслимият шавқи ва 
ризо шукуҳи ичица кун кечирган. Муҳиб “Ҳаққаъл яқин” 
босқичица Оллоҳ висолига восил бўлган.

О БП П  Ибодат қилувчи. Ибн Синога кўра, “дунёнинг завқ ва 
неъматларицан йироқлашган кимсага зоҳиц; нафила ибо-

датлар, турли дуо ва бошқа ибодатларга ўзини багишлаган 
кишига обид” , дерлар. Обидларнинг ибодатлари: намоз 
ўқимоқ, рўза тутмоқ, ҳажга бормоқ, нафсга дахлдор орзу- 
ҳавасларни енгиб, таркидунб қилиш орқали охиратни сев- 
моқдир. Обидпар бир-бирини ранжитиб, бир-бирига озор 
етказгани учун улар авом тоифасига нисбат берилган.Шу- 
нингдек, уларнинг табиатида кибр, ҳасад, хусумат, фисқ 
ва ганимлик сингари иллатлар ҳам тез-тез кўзга ташланиб 
турган. Зеро, обид шубҳа ва даъво одами эрур. Ибн Ҳан- 
бал. Олимнинг обиддан устунлиги ойнинг юлдузлардан 
устунлиги кабидир” , демиш.

Қуръони каримда “авлиёуллоҳ” дея аталган Оллоҳ 
дўстларининг туркий номи. Эран — тасаввуф адабиётида 
муршиди комил ва инсони комил мазмунида қўлланган. 
Эранларнинг кўнгли — илоҳий завқ ва маърифат хазинаси. 
Улар ваҳдат майидан қонган ва илоҳий сир-асрорлар- 
дан тўла воқиф зотлар.

Эранлар юрурлар туну кун зор,
Зор бўлгон қулга Ҳақнинг назари бор.
Эранлар талаб бирла бўлди бедор,
Ул эранлар этогини тутмасмусан?

(Сулаймон Боқирғоний) 
Ирфон соҳиби, англаган ва таниган. Сўфийларнинг нуқ- 

таи назарида, ирфон Оллоҳ туҳфаси бўлгани учун илмдан 
устун эрур. Ориф — Оллоҳнинг шуҳуд, асмо ва сифотлари- 
ни идрок этган, мавҳум борлиғидан кечиб, Ҳақ борлиги 
ила бор бўлган кишидир. Махдуми Аъзам Косонийга кўра, 
зоҳид бирла ориф орасидаги фарқ қуйидагичадир: “Зоҳид 
Ҳақ таолонинг сўзига машгул бўлгай, ориф Ҳақ таолонинг 
Узига машгул бўлғай. Зоҳид халқни илми зоҳир бирла даъ- 
ват қилғай, ориф халқни илми ботин бирла даъват қил- 
ғай... Зоҳиднинг кўзи беғам бўлғай, орифнинг кўзи пурнам 
бўлғай. Зоҳиднинг кўнгли қаттиқ, орифнинг қалби юмшоқ 
бўлғай. Зоҳид пулга боқғай, ориф Ҳаққа боқғай... Зоҳид- ' 
нинг кўзи ҳушёр, кўнгли ғафлатда, орифнинг кўнгли бедор, 
кўзи ғафлатда булғай. Зоҳиднинг тили зикрда бўлғай, ориф- 
нинг дили зикрда бўлғай. Зоҳид элнинг айбини очқғай, ориф 
элнинг айбини ёпғай” .

О ГО Ҳ  Воқиф, ориф, ошно, хабардор, уйғоқлик. Тасаввуфда 
ҳолдон, англаган, тўғри йўлга тушган Ҳақ одами. Қалб кў- 
зи очиқ валий. “Ҳақ тажаллийси ногоҳ келур, аммо дили 
огоҳга келур” (Нажмиддин Розий).

Иброҳим ЧОРИ
тайёрлади.

